
ኢትዮጵያ የብሪክስ   ... ወደ ገጽ 4 ዞሯል

አፋር ክልል ... ወደ ገጽ 4 ዞሯል

ድርጅቱ በዓመት ... ወደ ገጽ 4 ዞሯል ከአንድ ሚሊዮን  ... ወደ ገጽ 4 ዞሯል

ሄለን ወንድምነው 

አዲስ አበባ፡- አፋር ክልል በ2015 በጀት ዓመት ከ251 
ሺህ በላይ የሀገር ውስጥና የውጭ ሀገራት ጎብኚዎችን 
ማስተናገዱን አስታወቀ።  

የአፋር ክልል ቱሪዝም ቢሮ ቱሪዝምና ፓርኮች 
ልማት ዳይሬክተር አቶ መሐመድ ሀሰን ለኢትዮጵያ ፕሬስ 

ድርጅት እንደገለጹት፤ ላለፉት ሦስት ዓመታት በኮቪድ-
19 እና በግጭት ምክንያት ተቀዛቅዞ የነበረው የቱሪዝም 
እንቅስቃሴ በተጠናቀቀው በጀት ዓመት መነቃቃት 
አሳይቷል።

በ2015 በጀት ዓመት የክልሉን የቱሪዝም ዘርፍ 
ለማነቃቃት በተሠሩ ሥራዎች 49 ነጥብ 95 ሚሊዮን ብር 
ገቢ መገኘቱን አስታውቀዋል።

አፋር ክልል በ2015 ከ251 ሺህ በላይ 
ቱሪስቶችን አስተናግዷል

ገቢው የተገኘው በክልሉ የሚገኙ የተለያዩ የቱሪስት መስህቦችን 
ከጎበኙ አንድ ሺህ 500 የውጭ ሀገር ቱሪስቶች መሆኑን ገልጸዋል።

አንድ የውጭ ሀገር ጎብኚ ለሆቴል አገልግሎት፣ ለትራንስፖርት፣ 
ለቱሪዝም መዳረሻዎች መግቢያ እና ለተለያዩ አገልግሎቶች 
በአማካኝ 33 ሺህ 300 ብር እንደሚያወጣ አመላክተዋል። 

በዚህም በተጠናቀቀው በጀት ዓመት አንድ ነጥብ አምስት 

ቃልኪዳን አሳዬ

አዲስ አበባ፡- በዓመት 10 ሚሊዮን የትምህርት 
መጽሐፍትን የማተም አቅም ቢኖረውም በርካታ 
ክልሎች መጽሐፍትን በውጭ ሀገራት እያሳተሙ መሆኑን 
የትምህርት መሣሪያዎች ማምረቻና ማከፋፈያ ድርጅት 
አስታወቀ። የክልልና የከተማ አስተዳደር ትምህርት 
ቢሮዎች በበኩላቸው በጨረታ ሀገር ውስጥ እያሳተሙ 
መሆኑን አሳውቀዋል። 

የድርጅቱ ዋና ሥራ አስፈጻሚ ዶክተር ተመስገን 
ጋሮማ ለኢትዮጵያ ፕሬስ ድርጅት እንደገለጹት፤ የድርጅቱ 
ዋና ዓላማ የትምህርት ሥርዓቱን የሚደግፉ የተለያዩ 
ግብዓቶችን ማምረት ነው። 

በተለይ የመማሪያና የማስተማሪያ መጽሐፍትን 

ድርጅቱ በዓመት 10 ሚሊዮን መጽሐፍትን የማተም አቅም 
ቢኖረውም  ክልሎች በውጭ ሀገራት እያሳተሙ ነው

- ክልሎች በበኩላቸው መጽሐፍት የሚያሳትሙት በጨረታ መሆኑን ይገልጻሉ

ፋንታነሽ ክንዴ

አዲስ አበባ፡-  ኢትዮጵያ ብሪክስን 
ለመቀላቀል ያቀረበችው ጥያቄ ተቀባይነት 
ማግኘቱ የኢንቨስትመንት ፍሰት ለመጨመርና 
ኢኮኖሚያዊ እድገቷን ለማፋጠን የሚያግዝ 

መስከረም ሰይፉ

አዲስ አበባ፡- በመጪዎቹ ሦስት ዓመታት 
የግብርና መረጃዎችን ዲጂታላይዝ በማድረግ 
ከአንድ ሚሊዮን በላይ አርሶ አደሮችን የግብርና 

ኢትዮጵያ የብሪክስ አባል 
መሆኗ የኢንቨስትመንት 

ፍሰትን ለመጨመር ያግዛታል

ከአንድ ሚሊዮን በላይ 
አርሶ አደሮችን የግብርና 

መረጃዎች ተጠቃሚ 
ለማድረግ እየተሠራ ነው

አመለወርቅ ከበደ

አዲስ አበባ፡- የብሪክስ ኅብረት መስፋፋት አባል 
ሀገራቱ በራሳቸው ገንዘብ እንዲገበያዩ ዕድል እንደሚፈጥር 
ዓለም አቀፍ ምሁራን ገለጹ።

በቤጂንግ የቻይና እና ግሎባላይዜሽን ማዕከል ከፍተኛ 
ባልደረባ ሚስተር ቫስኬዝ ካሪን ኮስታ ለአልጀዚራ 
እንደገለጹት፤ የብሪክስ ኅብረት መስፋፋት ለንግድ 
እንቅስቃሴዎች አዲስ መንገድ ይከፍታል።

የብሪክስ ኅብረት ኢትዮጵያን ጨምሮ ስድስት አዲስ 
አባል ሀገራትን ለማካተት በመወሰኑ ሀገራቱ በጋራ ገንዘብ 
እንዲገበያዩ ይረዳቸዋል ብለዋል። 

ኅብረቱ የብሪክስ ሀገራት የራሳቸውን ገንዘብ በመጠቀም 
በቀላሉ እንዲገበያዩ ዕድሎችን መፍጠር ላይ ያተኩራል 
ተብሎ ይጠበቃል ሲሉ ሚስተር ቫስኬዝ አክለዋል።

ብሪክስ ከአሜሪካ ዶላር ውጪ በንግድ ልውውጦች 
ወቅት የአፍሪካ ሀገራት ገንዘቦችን የመጠቀም ዕድልን 
ከፍ ሊያደርግ ይችላል፣ በተለይም የየራሳቸውን ምንዛሪ 
ተጠቃሚነት የሚያሳድጉ ሀገሮችን ትስስር ያጠናክራል ሲሉ 
ተናግረዋል።

በውጪ የንግድ ሥርዓት የአሜሪካን ዶላር የበላይነት 
ይዟል፤ ይህን የሚቀይር አሰላለፍ በመፍጠር ሀገራት 
ተጠቃሚ ሊሆኑ የሚችሉበት ዕድል እንዳለ ኢራን ዋቢ 
መሆን ትችላለች ሲሉ ይገልጻሉ።

በደቡብ አፍሪካ የማፑንጉፕዌ የስትራቴጂ ጉዳዮች 
ተቋም ከፍተኛ ተመራማሪ ጂናህ ናኢም በበኩላቸው፤ 
ኢራን የበለጠ ተጠቃሚ ትሆናለች ብለዋል።

የአባል ሀገራቱ መስፋፋት የጋራ ንግድን የሚጨምር 
በመሆኑ ተጨማሪ ሀገራት መካተታቸው ለኢኮኖሚያዊ 
እድገት መጠናከር አጋዥ ይሆናል ብለዋል።

በደቡብ አፍሪካው ሃሳብ አመንጪ የስትራቴጂ ተቋም 
ከፍተኛ ተመራማሪ የሆኑት ናእም ጅናህ በበኩላቸው፤ 

የብሪክስ መስፋፋት አባል ሀገራቱ በራሳቸው ገንዘብ 
እንዲገበያዩ ዕድል ይፈጥራል

አባላት እርስ በርሳቸው በሀገራቸው ገንዘባቸው መገበያየት 
ከጀመሩ በተለይ በንግድ ማዕቀብ ጫና ላለባቸው 
እንደ  ኢራን ላሉ ሀገሮች ምቹ ሁኔታ ይፈጠራል ሲሉ 
አስረድተዋል። 

ከጥቂት ዓመታት በኋላ በዓለም ላይ ካሉት የትላልቅ 
ኢኮኖሚዎች ባለቤቶች መካከል ሁለቱ ያለ አሜሪካ ዶላር 
ግብይት ሊፈጽሙ ይችላሉ፤ እነዚህ የትላልቅ ኢኮኖሚ 
ባለቤቶች ደግሞ በብሪክስ ኅብረት ውስጥ ያሉ ሀገራት 
ናቸው ሲሉ ጠቁመዋል። 

ይህ በራስ ገንዘብ የመገበያየት እንቅስቃሴ የዶላርን 
የኢኮኖሚ እንቅስቃሴ በመገደብ ለአዳጊ ሀገራት ምቹ 
ሁኔታን የሚፈጥር መሆኑን ገልጸዋል።

በተለይ የኅብረቱ በራስ ገንዘብ የመገበያየት ሁኔታ 
ፈጣን ኢኮኖሚ እያስመዘገበች ያለችና የአፍሪካ ኅብረት 
ዋና መሥሪያ ቤት ለሚገኝባት ኢትዮጵያ ትልቅ ጠቀሜታ 
ይሰጣል ብለዋል።

እስካሁን ድረስ ብሪክስ እንደ ፖለቲካ መድረክ 
ለመሥራት እየሞከረ አይደለም፤ ይልቁንም የንግድና 

ኢኮኖሚ መገንቢያ ኅብረት ሆኖ ሊቀጥል ይችላል ሲሉ 
አመላክተዋል። 

በፕሪቶሪያ ዩኒቨርሲቲ አጥኚ የሆኑት ፕሮፌሰር  ዳኒ 
ብራድሎው በበኩላቸው እንደገለጹት፤ ብሪክስ አሁን 
ከዓለም ሕዝብና ኢኮኖሚ ድርሻ ትልቁን ክፍል ይይዛል። 
ይህም ኅብረቱ በዓለም አቀፍ የንግድ አስተዳደርና 
ማሻሻያዎች ላይ ጠንካራ ድምጽ ያለው ተዋናይ መሆኑን 
ያሳያል። 

እ.ኤ.አ. በ2009 በብራዚል ፣ ሩሲያ ፣ ሕንድና ቻይና 
አማካኝነት የተቋቋመው ኅብረቱ በ2010 ደቡብ አፍሪካን 
በመቀበል የተጠናከረ ሲሆን፤ አሁን ላይ ኢትዮጵያን፣ 
አርጀንቲናን፣ ግብፅን፣ ኢራንን፣ ሳዑዲ አረቢያንና 
የተባበሩት ዐረብ ኤምሬትስን ለመቀበል መወሰኑ ኅብረቱ 
ይበልጥ እየተጠናከረ ስለመሄዱ ያመላክታል ብለዋል።

 የብሪክስን ኅብረት ይበልጥ በማጎልበት የእርስ በእርስ 
መገበያያ ሥርዓትን መዘርጋት ከተቻለ ሀገራት በኢኮኖሚ 
ይበልጥ የሚተሳሰሩበትን ዕድል መፍጠር ይቻላል ሲሉ 
ምሁራኑ  ገልጸዋል።

ማርቆስ በላይ 

አዲስ አበባ፡- እንደሀገር ሱስን ለመከላከል በፖሊሲ 
የተደገፈ አሠራር ሊዘረጋና ክትትል ሊደረግ እንደሚገባ 
የማኅበራዊ ሳይንስ ባለሞያዎች ገለጹ።

በአማኑኤል እስፔሻል ሆስፒታል የሥነ አዕምሮ 
ሕክምና ባለሙያው አቶ አስራት ተካ ለኢትዮጵያ ፕሬስ 
ድርጅት እንደገለጹት፤ በመላ ሀገሪቱ በተለይም ልጆችና 
ወጣቶች ለሱስ የመጋለጥ ሁኔታቸው እየሰፋ በመምጣቱ 
እንደሀገር ሱስን ለመከላከል በፖሊሲ የተደገፈ አሠራር 
ሊዘረጋና ክትትል ሊደረግበት ይገባዋል።

እንደ አቶ አስራት ገለጻ፤ ወጣቶችና ልጆችን ለሱስ 
ተጋላጭ ከሚያደርጉ አካባቢዎች መካከል የጎዳና 
ሕይወት፣ ትምህርት ቤቶችና የመኖሪያ አካባቢዎች 
ይገኙበታል።

ያለ ዕድሜቸው በየጎዳናው ላይ ሲጋራ፣ ማስቲሽና 
ቤንዚን የሚስቡ ልጆች ተበራክተዋል ያሉት አቶ አስራት፤ 
ተማሪዎች በሁለተኛ ደረጃ ትምህርት ቤቶች ላይ ጋንጃ 
ሲያጨሱ ይስተዋላል ብለዋል።

አንዳንድ ልጆች መድኃኒቶችን በእንክብል መልክ 
በተከታታይ በመውሰድ ለሱስ የሚጋለጡ መሆኑን 
ጠቅሰው፤  የመድኃኒት መሸጫ ቤቶች ያለ ማዘዣ 
እንዳይሸጡ መቆጣጠር እንደሚያስፈልግ ተናግረዋል።

ማስቲሽና ቢንዚን መሳብ ለከፍተኛ የሆነ የአዕምሮ 
ህመም፣ ለካንሰር የማጋለጥ ዕድሎችን ያሰፋል ያሉት 
ባለሞያው መተንፈሻና የአንጀት ክፍል ጉዳትን ጨምሮ 
ድባቴን የማስከተልና እራስን የማጥፋት ዕድሉ ሰፊ 
መሆኑን አስረድተዋል።

የአልኮል መጠጦችን በሚዲያ ማስተዋወቅ 
በሚቻልበት ሁኔታ ላይ የተጀመረው ፖሊሲ ዝርጋታ 
ተጠናክሮ ሊቀጥል እንደሚገባ ገልጸው  ትምህርት 
መስጫ ቦታዎች ለጫት፣ ለአደንዛዥ ዕጽና ለአልኮል 
የሚጋለጡበትን ሁኔታ መግታት ያስፈልጋል ብለዋል።

ችግሩን ለመቅረፍ ቤተሰብ ተገቢውን ክትትል 
በማድረግ፤ ትምህርት ቤቶችና፣ ሚዲያዎችን ጨምሮ 
መንግሥትና ባለድርሻ አካላት በትኩረት መሥራት 

የሱስ ተገዢነትን ለመከላከል በፖሊሲ የተደገፈ አሠራር ሊዘረጋ ይገባል

እንዳለባቸው ገልጸዋል።
ለልጆች በትምህርት ቤቶቻቸው የሱስን አስከፊነት 

በመማር ማስተማር ሂደት ግንዛቤ የማስጨበጥ ሥራ 
መሠራት አለበት። በተለይም ቤተሰቦች ሱስ አምጪ በሆኑ 
ጉዳዮች ላይ ክትትል ማድረግ ይኖርባቸዋል ብለዋል።

ልጆችና ወጣቶች የሚዝናኑበት ቦታዎች 
ባለመኖራቸው ለሱስ የተጋለጡ በመሆኑ እንደሀገር 
በርካታ የመዝናኛ ስፍራዎች ያስፈልጋሉ ያሉት ባለሞያው  
ኅብረተሰቡ ስለ ሱስ አስከፊነት ሥልጠናዎችን ማግኘት 
እንዳለበት አመላክተዋል።

የሞሽን ማማከርና ሥልጠና ድርጅት ዋና ሥራ 
አስኪያጅና የእውነት ሕይወት አሠልጣኝና አማካሪ  አቶ 
ብርሃኑ ራበው በበኩላቸው፤ የጎዳና ልጆችን ጨምሮ 
አንዳንድ ዜጎች በተለያዩ  ማኅበራዊና ኢኮኖሚያዊ 
ችግሮች አደንዛዥ ዕጾችን ወደ መጠቀም  ሕይወት ሲገቡ 
ይስተዋላል ብለዋል።

እንደ አቶ ብርሃኑ ገለጻ፤ በጎዳና ሕይወት ቤንዚን 
ብርድ ይከላከላል የሚል እሳቤ በመኖሩ ማታ ላይ 
አደንዛዥ በመሳብ መደንዘዝን እንደአማራጭ ይቆጥራሉ።

 እራሳቸውን የማይጠቅሙ፤ የማይረቡ አድርገው 
ስለሚቆጥሩ ለሚጠቀሙት፣ ለሚበሉትና ለሚጠጡት 

አለመጨነቅ ባህሪ ይታይባቸዋል ያሉት አቶ ብርሃኑ 
አደንዛዥ ዕጽ  ልጆች ጎዳና ላይ እንዲሞቱ፣ መኪና 
እንዲገጫቸውና በአራዊት እንዲበሉ  በማድረግ ከፍተኛ 
ጉዳት እያስከተለ ይገኛል ብለዋል።

ሱስ በልጆች ላይ የተለያዩ ማኅበራዊ  ፈተናዎች 
በማስከተል ከፍተኛ የሆነ ሀገራዊ ውድቀትን ያስከትላል 
ያሉት ባለሞያው ልጆች ነገን ተስፋ እንዳያደርጉ በማድረግ  
የአዕምሮ ጤና፣ የሥነ ልቦና ጨምሮ አካላዊ ጉዳትን 
ያስከትላል ሲሉ ተናግረዋል።

ወደ ጎዳና ሕይወት ለመግባት ከጫፍ የደረሱ ልጆች 
ላይ በስፋት መሥራት እንደሚገባ ገልጸው፣ በዘርፉ ያለው 
ሕግ ጠንካራ በማድረግ የታመሙ የሚታከሙበትንና 
ተገቢ ድጋፍ የሚያገኙበት ሁኔታ መፍጠር እንደሚገባ 
ገልጸዋል።

ልጆችን ለመታደግ ሁሉም የድርሻውን ሊወጣ ይገባል 
ያሉት አቶ ብርሃኑ  ጎዳና የወጡን በመመለስ ያልወጡ 
ልጆች ቤት እንዲቀሩ ማድረግ ተገቢ ነው ብለዋል።

ልጆች የሚስቧቸው ማስቲሽ፣ ቤንዚን የሚገኙበት 
ቦታዎች ላይ መሥራት አስፈላጊ  በመሆኑ ቤንዚንና   
ማስቲሽ ሻጮች ለሱስ ተጠቂ ለሆኑ የጎዳና ላይ ልጆች 
ከመሸጥ ሊታቀቡ እንደሚገባ ነው የገለጹት።

ዘላለም ግዛው    
 

አዲስ አበባ:- በተጠናቀቀው በጀት ዓመት በአዲስ 
አበባ ከተማ አስተዳደር ብልሹ አሠራር ውስጥ ተሳትፈው 
የተገኙ ከ2ሺህ 750 በላይ አመራሮችና ሠራተኞች 
ከአነስተኛ የዲሲፕሊን ቅጣት አንስቶ በሕግ ተጠያቂ 
መደረጋቸውን የከተማው የሥነምግባር እና የጸረ ሙስና 
ኮሚሽን አስታወቀ። ከሰባት ቢሊዮን ብር በላይ ከሙስና 
ማዳን መቻሉንም አስታውቋል።

የአዲስ አበባ የሥነምግባር እና የጸረ ሙስና ኮሚሽን 
ምክትል ኮሚሽነር አሰፋ ቶላ ለኢትዮጵያ ፕሬስ ድርጅት 
እንደገለጹት፤ በ2014 ዓ.ም በአዋጅ የተቋቋመው 
ኮሚሽኑ፣ በ2015 ዓ.ም ለሥራ የሚያስፈልጉ አራት 
ደንቦች ተቀርጸውለታል፣ ስምንት የሚደርሱ መመሪያዎች 
ተረቅቀው እና ጸድቀው ወደ ሥራ ተገብቷል። የተቋሙ 
የመዋቅር ጥናትም ተጠናቅቆ የሰው ኃይል የማደራጀት 
ሥራ እየተጠናቀቀ ይገኛል። 

ተቋሙን ከማደራጀት ጎን ለጎን ከሃይማኖት አባቶች፣ 
ከወጣቶች፣ ከማኅበረሰብ አንቂዎች፣ ከሀገር ሽማግሌዎችና 
ከብዙኃን መገናኛ ባለሙያዎች ጋር የሥነ ምግባር ግንባታ 
ሥራን ለማከናወን የሚጠቅሙ የግንዛቤ ፈጠራ ሥራ 
ሲተገበር ነበር። 

የሚዲያ አካላት የምርመራ ዘገባ እንዲያጠናክሩ እና 
የሥነ ምግባር ግንባታ ሥራ ላይም ሚናቸውን እንዲወጡ 
የሚያስችል የቅንጅት ሥራ ተጀምሯል።  ተቋሙን 
እስከወረዳ የማደራጀት ሥራ መሠራቱንም ምክትል 
ኮሚሽነር አሰፋ አመልክተዋል።

የጸረ ሙስና ትግሉ የተቀናጀ ሥራን ይጠይቃል ያሉት 
ኃላፊው፤ በጋራ በተደረገ ቅንጅታዊ ትግበራ በ2015 ዓ.ም 
ብልሹ አሠራር ውስጥ የገቡ ከሁለት ሺ 750 በላይ የሚሆኑ 
የመንግሥት አመራሮችና ሠራተኞች ከአነስተኛ የዲሲፕሊን 
ቅጣት አንስቶ በሕግ ተጠያቂ እንዲሆኑ ተደርጓል። 

የተለያዩ ተቋማት ባደረጉት ርብርብ ለምዝበራ 
እየተመቻቹ የነበሩ ሰባት ቢሊዮን ብር በዓይነትና በገንዘብ 
የሚተመን ሀብት ከሙስና ማዳን መቻሉንም ነው 
የተናገሩት። 

በአዲስ  አበባ ከተማ ደረጃ ሙስና የልማትና 
የዴሞክራሲ ሥርዓት ግንባታ እንቅፋት ወደማይሆንበት 
ደረጃ ለማድረስ ግብ ተቀምጧል። የትውልድ ሥነምግባር 
ሥራዎች ላይ በማተኮር ሙስናን የማይሸከም ትውልድ 
ለመፍጠር ይሠራል። 

ሙስናን መከላከል፣ የመረጃ ምንጭ መሆንና 
ትውልድን ለመገንባትና ለማስተማር የሚችል ተቋም 
ለመገንባት የተቀመጠውን ግብ ለማሳካት ትኩረት 
ይሰጣል።   

የማኅበረሰቡን የሞራል ልዕልና፣ ታማኝ ማኅበረሰብ 
የመገንባት ተግባርና የኅብረተሰቡን ማኅበራዊ እሴት 
ማጠናከር  የትኩረት ማዕከል ይሆናል። 

ቤተ እምነቶች፣ የሃይማኖት አባቶች፣ ቤተሰብ፣ 
ሚዲያ፣ የትምህርት ተቋማት የትውልድ ሥነ ምግባር 
ግንባታን በልዩ ትኩረት ሊሠሩበት ይገባል። የትውልድ 
የሥነ ምግባር ግንባታ ሥራ የሀገር ግንባታ ሥራ 
እንደመሆኑ በተቀናጀ ትብብር በመሥራት ሌብነት 
እንዲቀንስ አስተዋጽኦ ማድረግ ይገባል ሲሉም ኮሚሽነሩ 
ተናግረዋል።   

ማኅበረሰቡ የመረጃ ምንጭ በመሆን ሌብነትና 
ሕገወጥ ንግድን መታገል ይገባዋል። መረጃ ለመሰብሰብ 
እንዲረዳ 8887 ነፃ የጥቆማ የስልክ መስመር በመክፈት 
ጥቆማ እየተቀበልን እንገኛለን። ብልሹ አሠራር ሲያጋጥም  
ማንኛውም ኅብረተሰብ በአካልም ቀርቦ ጥቆማ መስጠት 
ይችላል። ሙስናን ቀድሞ መከላከል ላይ ሁሉም 
በባለቤትነት ሊሥራ ይገባል ሲሉም ኮሚሽነር አሰፋ 
ተናግረዋል። 

በከተማ አስተዳደሩ፡-
- ከ2 ሺ 750 በላይ አመራሮችና
     ሠራተኞች ተጠያቂ ሆነዋል

- 7 ቢሊዮን ብር ከሙስና ማዳን ተችሏል

አቶ አሰፋ ቶላ

ዜና

ማህሌት ብዙነህ

አዲስ አበባ፡- በዘንድሮ የሁለተኛው ምዕራፍ 
በአረንጓዴ ዐሻራ መርሀ ግብር በአፋር ክልል እስካሁን 
ከ2 ነጥብ 6 ሚሊዮን በላይ ችግኞች መተከላቸው 
የክልሉ የእርሻና ተፈጥሮ ሀብት ቢሮ አስታወቀ።

የአፋር ክልል በእርሻና ተፈጥሮ ሀብት ቢሮ 
የተፈጥሮ ሀብት ዳይሬክተር አቶ መሐመድ ሙሳረጋሽ 
ለኢትዮጵያ ፕሬስ ድርጅት እንደገለጹት፤ በ2015 በጀት 
ዓመት የሁለተኛው ምዕራፍ አረንጓዴ ዐሻራ መርሐግብር  
ከአንድ ሚሊዮን 914 ሺህ በላይ የፍራፍሬ  እና  2 
ሚሊዮን 172 ሺህ 167  የጥላ ዛፍ  ችግኞችን በአጠቃላይ 
4 ሚሊዮን 86 ሺህ 253  ችግኞችን ለመትከል  ታቅዶ   
እስካሁን  2 ሚሊዮን 603 ሺህ 994  ችግኝ ተተክለዋል።

ከተተከሉት ችግኞች ውስጥ  589 ሺህ 152  
ፍራፍሬ  እና  2 ሚሊዮን 014 ሺህ 842  የጥላ ዛፍ 
ችግኞች መሆናቸውን አመልክተው፤ እስካሁን የእቅዱ 
አፈጻጸሙም  63 ነጥብ 7 በመቶ  ነው  ብለዋል።

ችግኞቹ አንድ ሺህ 42 ሄክታር መሬት ላይ 
መተከላቸውን ገልጸው፤ የአረጓዴ ዐሻራን በማሳረፍ 
መርሐ ግብርም 260 ሺህ 399 የኅብረተሰብ ክፍሎች 
መሳተፋቸውን ተናግረዋል። ከዚህ ውስጥ 104 ሺህ 160 
ሴቶች መሆናቸውን አስታውቀዋል።

በክልሉ ባለፈው በ2014 በጀት ዓመት 4 ሚሊዮን 
86ሺህ 253 ለመትከል ታቅዶ ከ2 ነጥብ 6 ሚሊዮን 
በላይ ችግኞች መተከላቸውን አስታውቀው፣  ያለፈው 
ዓመት የፀድቀት መጠኑ 48 በመቶ መሆኑን አውስተዋል።

በአፋር ክልል የአረንጓዴ ዐሻራ መርሐ ግብር 
ከተጀመረበት ባለፉት አራት ዓመታት ውስጥ  12 
ሚሊዮን 525 ሺህ 530 ችግኞችን መተከላቸውን 
አውስተው፤ ይህም 67 በመቶ የጸድቀት መጠን 
እንዳለው አቶ መሐመድ አስታውቀዋል።

ክልሉ የምግብ ዋስትናን ለማረጋገጥ በተቀመጠው 
አቅጣጫ መሠረት ለምግብነት የሚውሉ ችግኞችን 
በስፋት ለማምረት የታቀደ መሆኑን ጠቁመው፤ ይህም 
የክልሉን አምራችነት በማሳደግ የምግብ ዋስትናን 
ለማረጋገጥ፣ የአፈር መሸርሸርን ለመከላከል ብሎም 
በአየር ንብረት ለውጥ ምክንያት የሚከሰትን ድርቅንና 
ረሀብን ለመከላከል ከፍተኛ አስተዋጽኦ ይኖረዋል ሲሉ 
ተናግረዋል። 

የሚከተሉትን ችግኞች ውሃ በማጠጣት እና አጥሮችን 
በማጠር ጉዳት እንዳይደርስባቸው ለመከላከልና 
ለመንከባከብ የሰው ኃይል በማሰማራት እየተሠራ ሲሆን 
ይህንንም ማጠናከር እንደሚገባ ገልጸዋል።

በክልሉ ‹ነገን ዛሬ እንትከል› በሚል መሪ ቃል ጠቅላይ 
ሚኒስትሩ በተገኙበት ሰኔ 1 ቀን 2015 የተጀመረው 
የሁለተኛው ምዕራፍ ዐሻራ መርሐግብር እንደሀገር  
የተያዘውን 6 ነጥብ 5 ቢሊዮን ችግኞች ለመትከል 
የተያዘውን ግብ አጠናክሮ መቀጠል እንደሚገባ አቶ 
መሐመድ  ተናግረዋል።

በክልሉ በአረንጓዴ 
ዐሻራ መርሀ ግብር ከ2 
ነጥብ 6 ሚሊዮን በላይ 

ችግኞች ተተክለዋል

አቶ መሐመድ ሙሳረጋሽ

ሳሙኤል ወንደሰን 

አዲስ አበባ፦ በተያዘው የ2016 በጀት ዓመት 
ከስምንት ሚሊዮን በላይ ዜጎች የንጹህ መጠጥ ውሃ 
እና የአማራጭ ኢነርጂ ተጠቃሚ ለማድረግ እየተሠራ 
መሆኑን የኦሮሚያ ውሃና ኢነርጂ ቢሮ አስታወቀ። 

የኦሮሚያ ክልል ውሃና ኢነርጂ ቢሮ ኃላፊ 
ኢንጂነር ሚሊዮን በቀለ ለኢትዮጵያ ፕሬስ ድርጅት 
እንደተናገሩት፤ በክልሉ በ2015 በጀት ዓመት በውሃና 
ኢነርጂ ዘርፍ የተሠሩት ሥራዎች ውጤታማ ናቸው። 
በዚህም ሰባት ሚሊዮን ዜጎች ተጠቃሚ እንዲሆኑ 
ተደርጓል። ይህም በንጹህ መጠጥ ውሃ ሦስት ነጥብ 
ሰባት ሚሊዮን ዜጎች ተጠቃሚ ሲሆኑ በአማራጭ 
ኢነርጂ አራት ሚሊዮን ዜጎች ተጠቃሚ ሆነዋል። 

በተያዘው በጀት ዓመት ስምንት ሚሊዮን ዜጎች 
የንጹህ መጠጥ ውሃና የአማራጭ ኢነርጂ ተጠቃሚ 
ይሆናሉ ያሉት ኢንጂነር ሚሊዮን፤ በንጹህ መጠጥ ውሃ 
ሦስት ሚሊዮን ዜጎችን እና በአማራጭ ኢነርጂ አምስት 
ሚሊዮን ዜጎች ተጠቃሚ እንዲሆኑ ይሠራል ብለዋል። 

በክልሉ በተያዘው በጀት ዓመት ስምንት ሚሊዮን ዜጎች የመጠጥ ውሃና 
የአማራጭ ኢነርጂ ተጠቃሚ ይሆናሉ

እንደ ኢንጂነር ሚሊዮን ገለፃ፤ ቢሮው በ2015 
በጀት ዓመት በከርሰ ምድርና በገጸ ምድር ውሃ ዙሪያ 
የውሃ ጥራትን መከታተል፣ ብክለት መከላከል እና ክልሉ 

ኢንጂነር ሚሊዮን በቀለ

ማርቆስ በላይ 

አዲስ አበባ፡- በሀገሪቱ ሰላምና ጸጥታን ለማጽናት ዜጎች 
ችግር ፈቺ እልባቶችን መጠቀምና አካታች በሆኑ ምክክሮች 
ላይ በንቃት መሳተፍ እንደሚገባቸው የኢትዮጵያ የፖለቲካ 
ፓርቲዎች የጋራ ምክር ቤት ገለጸ፡፡

የኢትዮጵያ የፖለቲካ ፓርቲዎች የጋራ ምክር ቤት 
ሰብሳቢ መብራቱ ዓለሙ(ዶ/ር) ለኢትዮጵያ ፕሬስ ድርጅት 
እንደገለጹት፤ ችግሮች በዘላቂነት የሚፈቱት በሰከነ መንገድ 
በመወያየት ነው፡፡

እንደ ዶክተር መብራቱ ገለጻ፤ በሀገሪቱ ከሚስተዋሉ 
ችግሮች መካከል የሕግ የበላይነት አለመስፈንና የኑሮ 
ውድነትን ጨምሮ የዜጎች መፈናቀልና የሕግ ማስከበር 
ክፍተቶች ይስተዋላሉ፡፡

ማኅበረሰቡ በመልካም አስተዳደር፣ በሙስና፣ በሥራ 
ዕድል እጦትና ኑሮ ውድነት ችግሮች ተዳርጓል ያሉት 
ዶክተር መብራቱ፤ ችግሮች እየተበራከቱ ሲሄዱ ጥቃት 
ለሚፈጽሙ አካላት በር በመክፈት ድጋፍ እንዲያገኙ 
ያደርጋል ብለዋል፡፡

ግጭት ቁርሾን፣ ቂምና በቀልን ከመፍጠር ውጪ 
ለሀገሪቱ ዘላቂ ሰላምን እንደማያመጣ ጠቅሰው፤ ችግሮችን 
በውይይት ለመፍታት የሚያስችሉ የመፍትሄ ሀሳቦችን 
ማቅረብና አካታች የሆነ የዴሞክራሲ ሥርዓት መዘርጋት 

ተገቢ መሆኑን ተናግረዋል፡፡
ሀገሪቱ የጋራ በመሆኗ ችግሮች በግልጽ ተለይተው 

ሊታወቁና ሊፈቱ እንደሚገባ በመግለጽ፤ ችግሮችን በጋራ 
መፍታት ካልተቻለ የሰላምና ጸጥታ ችግሮች መፈታት 
እንደማይችሉ አመላክተዋል፡፡

ሀገሪቱ ወደ ግጭት የምትገባ ከሆነ ሀገራዊ ውይይቱ 
ውጤታማ አይሆንም ያሉት ሰብሳቢው፤ ይህንን በመገንዘብ 
ለአካታች ውይይት ጊዜ መስጠት ይገባል ብለዋል፡፡

የሰሜኑ ጦርነት ትልቅ ውድመት ያስከተለ በመሆኑ 
ትምህርት መውሰድ ያስፈልጋል።ብዙ ሀብትና የሰው 
ሕይወት ጠፍቶ የተገኘ ጥቅም አለመኖሩን አስታውሰዋል።

በሀገር ውስጥ ጉዳዮች ላይ ሆደ ሰፊ በመሆን ችግሮችን 
በውይይት መፍታት እንደሚያስፈልግ የገለጹት ዶክተር 
መብራቱ፤  የሲቪል ማኅበራት ኅብረትና የሃይማኖት 
ተቋማትን ጨምሮ የፖለቲካ ፓርቲዎችና መንግሥት 
ኃላፊነትን ወስደው ሊሠሩ እንደሚገባ አመላክተዋል፡፡

መንግሥት የሕዝብን ጥያቄዎች አግባብነት ባለው 
መልኩ መመለስ ያለበት መሆኑን ጠቅሰው፤ የሀገሪቱን 
ዕጣ ፈንታ ለመወሰን በተለይም ወጣቶች፣ ሴቶችና አካል 
ጉዳተኞች ላይ መሥራት አለበት ብለዋል፡፡

ማኅበረሰቡም የዴሞክራሲ፣ የሰብዓዊ መብት ጨምሮ 
የልማትና የኑሮ ውድነት ችግሮችን ያለምንም ግጭት  
መጠየቅ አለበት።በተለይም ጦርነትን መፍትሄ የሚያደርጉ 

አካላትን መደገፍ የለበትም ሲሉ ተናግረዋል። 
ማኅበረሰቡ ችግሮች በምክክር እንዲፈቱ የራሱን ሚና 

መወጣት እንዳለበት አመልክተው፤ የሀገራዊ ምክክሩን 
ውጤታማ ለማድረግ ሁሉም ባለድርሻ አካላት ሊሳተፉ 
ይገባል ሲሉ አሳስበዋል።  

ዶክተር ራሄል ባፌ በበኩላቸው፤ በአሁኑ ወቅት 
መደማመጥና መነጋገር ወሳኝ መሆኑን ጠቁመዋል፡፡

በመንግሥትና በሕዝብ መካከል የሚሰጡ የመፍትሄ 
ሀሳቦች አሉ ያሉት ዶክተር ራሄል፤ ችግሮችን  በመነጋገርና 
በመደማመጥ መፍታት እንደሚያስፈልግ ተናግረዋል፡፡

ጦርነት፣ መገዳደልና ግጭት በኢትዮጵያ መቆም 
እንዳለበት ጠቅሰው፤ ግጭቶች በየቦታው የሚነሱት 
የመነጋገር ባህላችን ባለመዳበሩ ነው ሲሉ ገልጸዋል፡፡

አሁን ወደ መሬት መውረድና ተነጋግሮ ችግሮችን 
መፍታት በሚቻልበት ሁኔታ ላይ ከተሠራ ለሀገሪቱ መፍትሄ 
ማምጣት እንደሚቻል አመላክተዋል፡፡

በሀገሪቱ ለችግሮች መፍትሄ ለመስጠት መነጋገር 
አለመፈለግ የሚስተዋል መሆኑን ገልጸው፤ ጦርነት ችግሮችን 
የማይፈታ በመሆኑ ተደማምጦ መፍታት ወደሚቻልበት 
ሂደት መምጣት ያስፈልጋል ሲሉ ጠቁመዋል። 

«በሰላም ሁኔታ ላይ ሁሉም ባለ ድርሻ አካል 
ነው።ሁሉም ተረጋግቶና ሰክኖ መነጋገርና ሌላውን ማዳመጥ 
አስፈላጊ ነው» ሲሉም ተናግረዋል፡፡

ሰላምና ጸጥታን ለማጽናት ዜጎች በአካታች ምክክሮች ሊሳተፉ  ይገባል

በዘርፉ ያለውን እምቅ ሀብት በሳይንሳዊ ዘዴ ለማወቅ 
ከፍተኛ ጥረት ተደርጓል። ይህም እቅዶችን ለማዘጋጀት 
እና በተለያዩ አካባቢዎች የውሃ እጥረት እንዳይኖር 
ያደርጋል። ይህም ማለት ዜጎች ከከርሰ ምድርና ከገጸ 
ምድር የውሃ ሀብቶች ተጠቃሚ የሚሆኑበትን ሥርዓት 
ለመዘርጋት ያስችላል። 

በ2015 በጀት ዓመት የውጭ ምንዛሬ እጥረት፣ 
በአንዳንድ ቦታዎች የሰላምና የጸጥታ ችግር መኖሩ፣ 
የዋጋ መናር እና የግብዓት አቅርቦት እጥረት በውሃና 
ኢነርጂ ዘርፍ ክልሉ ያጋጠሙት ተግዳሮቶች ናቸው 
ያሉት ኢንጂነር ሚሊዮን፤ ቢሮው በ2016 በጀት ዓመት 
ይህንን ችግር ለመፍታት ከተለያዩ አካላት ጋር በጋራ 
ለመሥራት እቅድ እንደያዘ ገልጸዋል። 

ከዚህም ባለፈ በተያዘው በጀት ዓመት ከዚህ ቀደም 
የተጓተቱና የተጀመሩ ፕሮጀክቶች ለታለመላቸው ዓላማ 
እንዲውሉ ጠንካራ የክትትል እና የድጋፍ ሥራዎች 
ይሠራሉ። ፕሮጀክቶቹ በመንግሥት ድጋፍ፣ በተራድዖ 
ድርጅቶች፣ በብድር እና ኅብረተሰቡ በራሱ እንዲገነባ 
ይደረጋል ሲሉም ኢንጂነር ሚሊዮን ገልጸዋል። 

አዲሱ ገረመው

አዲስ አበባ፡- በኢትዮጵያ በመሠረታዊ ሕክምና 
ከአምስት የጤና ተቋማት የተሟላ አገልግሎት የሚሰጠው 
አንዱ ብቻ መሆኑን  የኢትዮጵያ ኅብረተሰብ ጤና 
ኢንስቲትዩት አስታወቀ። የጤና ተቋማት አገልግሎት 
አሰጣጥ ሀገር አቀፍ የዳሰሳ ጥናት ይፋ ሆኗል።

በኢትዮጵያ ኅብረተሰብ ጤና ኢንስቲትዩት የሥርዓተ 
ጤናና ሥነ ተዋልዶ ምርምር ዳይሬክተር ዶክተር ቴዎድሮስ 
ጌታቸው ለኢትዮጵያ ፕሬስ ድርጅት እንደገለጹት፤ 
በተደረገው የዳሰሳ ጥናት መሠረታዊ ሕክምና በሚባሉት 
ማለትም፤ የሕፃናት ሕክምና፣ የቤተሰብ ምጣኔ፣ የእርግዝና 
ክትትል፣ ተላላፊ የሆኑ በሽታዎች ሕክምናና ሌሎች 
መሠረታዊ አገልግሎቶችን አሟልተው የሚሰጡ የጤና 
ተቋማት ከአምስቱ አንዱ ብቻ  ነው።

 የጤና ተቋማት አገልግሎት አሰጣጥ፣ ዝግጁነት፣ 
ጥራትና ተደራሽነትን አስመልክቶ በሀገር አቀፍ ደረጃ  የዳሰሳ 
ጥናት  ይፋ መሆኑን ዳይሬክተሩ ገልጸው፤ በኢትዮጵያ 
በመሠረታዊ ሕክምና ከአምስት የጤና ተቋማት የተሟላ 
አገልግሎት የሚሰጠው አንዱ ብቻ መሆኑም በጥናቱ 
ተመላክቷል ነው ያሉት።

እንደ ዳይሬክተሩ ገለጻ፤ ለባለፉት ሁለት ዓመታት 
የጤና ተቋማት አገልግሎት አሠጣጥና ጥራትን የተመለከተ 
ሀገር አቀፍ የዳሰሳ ጥናት ተካሂዷል። ጥናቱ የተካሄደው 
በሀገሪቷ ባሉ ሁሉም የጤና ተቋማት፣ ሆስፒታሎች፣ ጤና 
ጣቢያዎች ጤና ኬላዎችና የግል ክሊኒኮችን ያካተተ ነው። 
የጥናት ዳሰሳውም የአገልግሎት አሰጣጥ ጥራት ላይ ያተኮረ 

ነው። ሁሉም ክልሎችና ሁለቱን የከተማ አስተዳደሮች 
በጥናቱ ውስጥ ተካትተዋል። ጥናቱ ተቋማቱን ሊወክሉ 
የሚችሉ ናሙናዎች ተመርጠው የተሠራ ሲሆን፤ መረጃውን 
ለመሰብሰብ ብቻ ስድስት ወር ያህል ጊዜ ወስዷል። በጥናቱ 
ውስጥ ሆስፒታሎችን ጨምሮ አንድ ሺህ 158 የጤና 
ተቋማት ተካትተዋል። 

ጥናቱ በጤና ተቋማት ላይ ያሉ ግብዓቶችን፣ ማለትም 
የውሃ፣ የመብራት፣ የኢንተርኔትና መሰል መሠረተ ልማቶችን 
አቅርቦት ታሳቢ ያደረገ መሆኑንም አስታውቀዋል። ከዚህም 
ባሻገር የአገልግሎት ሰጪው እውቀት የታየበት፤ ባለሙያው 
አገልግሎቱን የሚሰጠው በተቀመጠው መመሪያ መሠረት 
ስለመሆኑና የተገልጋይ እርካታ የተዳሰሰበት መሆኑን 
ገልጸዋል።

የተገልጋዩን ምቾት ከመጠበቅ አንጻር አገልግሎቱን 
በሚሰጡበት ወቅት ከእይታ የተጋረደና ድምጽ አይረብሽም 
ወይ የሚለውን ለማየት የተሞከረ ሲሆን፤ በዚህም 85 
በመቶ የሚሆኑት ጤና ተቋማት ጥሩ የሚባል ደረጃ ላይ 
መሆናቸውን ገልጸዋል። 73 በመቶ የሚሆኑት የጤና 
ተቋማት ደግሞ የመጸዳጃ ቤት ማሟላታቸውን፣ 54 
በመቶ የሚሆኑት የውሃና መብራት አገልግሎት እንዳላቸው 
አመላክተዋል። ከመረጃ ልውውጥ አንጻር ኮምፒዩተርና 
ኢንተርኔት የመሳሰሉትን የሚጠቀሙት 10 በመቶ ያህሉ 
ብቻ መሆናቸውንም ጥናቱን ዋቢ አድርገው ጠቁመዋል። 

በሕፃናት ሕክምና ወቅት ሦስት ምልክቶች ማለትም፤ 
ሳል፣ ተቅማጥና ትኩሳት  ስለመኖራቸው በባለሙያዎች 
እንዲታይ ይደረጋል ያሉት ዳይሬክተሩ፤ በምልክታ በተደረገ 
ዳሰሳ ሦስቱን ዋና ምልክቶች ከሦስቱ ሕፃናት አንድ ሕፃን  

በመሠረታዊ ሕክምና ከአምስት የጤና ተቋማት የተሟላ አገልግሎት የሚሰጠው አንዱ ብቻ ነው

ዶክተር ቴዎድሮስ ጌታቸው

ብቻ እንደሚታይ ነው የገለጹት። ይህም መመሪያው 
ከሚፈቅደው ውጪ እንደሆነ  ጠቅሰዋል።

ከቤተሰብ ምጣኔ አገልግሎት አንጻር አብዛኛው የጤና 
ተቋማት አገልግሎቱን እየሰጡ ሲሆን ቁጥሩም ከጊዜ 
ወደጊዜ እየተሻሻለ መምጣቱን ገልጸዋል። በአሁኑ ወቅትም 
84 በመቶ የሚሆኑት የጤና ተቋማት የቤተሰብ ምጣኔ 
አገልግሎት በመስጠት ላይ መሆናቸውን አንስተዋል።

የጤና ተቋማት አገልግሎት አሰጣጥ በሚፈለገው መጠን 
ስለመሆኑ እስካሁን ጥያቄ ውስጥ ነው ያሉት ዳይሬክተሩ፤ 
ጥራቱን የጠበቀ አገልግሎት ሁሉም የጤና ተቋማት 
ላይ እንዲሰጥ ባለሙያዎች ላይ መሥራት እንደሚገባ 
ተናግረዋል። 

ከ1ኛው ገጽ የዞረ

ዜና

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ሚሊዮን ብር ከቱሪዝም መዳረሻዎች የመግቢያ ክፍያ 
መሰብሰቡን ጠቁመው፤ በአጠቃላይ 49 ነጥብ 95 
ሚሊዮን ብር ወደ ክልሉ ኢኮኖሚ ፈሰስ መደረጉን 
አስረድተዋል።

የቱሪዝም ዘርፉን ለማሳደግ በተከናወኑ ተግባራት 
ከ250 ሺህ በላይ የሀገር ውስጥ እና አንድ ሺህ 500 
የውጭ ሀገራት ጎብኚዎች በክልሉ የሚገኙ የተለያዩ 

መስህቦችን የጎበኙ ሲሆን፤ በአጠቃላይ ከ251 ሺህ በላይ 
ጎብኚዎችን ማስተናገድ ተችሏል ብለዋል።  

የጉብኝቱ መዳረሻዎች በዋናነት ዳሎል፣ ኤርታሌ፣ 
አፍዴራ ሐይቅ፣ አላሎ ባድ ፈል እና ሌሎች በርካታ 
መስህቦች መሆናቸውን  አቶ መሐመድ አብራርተዋል።

ክልሉ ከዚህ በፊት 10 ዋና ዋና መዳረሻዎች የነበሩት 
ሲሆን፤ በ2015 በጀት ዓመት ኤርታሌ ሐይቅ፣ ያልዲ 
ሐይቅ፣ አቤይ ሐይቅን ጨምሮ ስድስት የቱሪዝም መዳረሻ 

ቦታዎች መጨመራቸውን አስረድተዋል።
አፋር ለዓይን የሚማርኩ የጨው ሐይቅ እና 

መልከአምድራዊ አቀማመጥ እንዲሁም የዓለም ዝቅተኛ 
ስፍራ መገኛ የሆነው ዳሎል እና የዓለማችን ረባዳማ 
ደናክል አካባቢ፣ የአዋሽ ብሔራዊ ፓርክ እና ሌሎች 
የቱሪዝም መስህቦች የሚገኙበት ክልል በመሆኑ የውጭ 
ሀገር እና የሀገር ውስጥ ጎብኚዎች እንዲጎበኙ ጥሪ 
አቅርበዋል።

ማተም አንዱ የድርጅቱ ተግባር ሲሆን፤ በክልሎች 
የሚመጣው ጥያቄ አነስተኛ በመሆኑ ድርጅቱ ባለው አቅም 
ልክ እየሠራ አለመሆኑን አስታውቀዋል።፡

የተወሰኑ ክልሎች የትምህርት መጽሐፍትን በድርጅቱ 
በማሳተም እየተጠቀሙ ሲሆን የበርካታ ትምህርት 
ቢሮዎችና ትምህርት ሚኒስቴር ግን በሀገር ውስጥ 
ሕትመቱን ከማከናወን ይልቅ በውጭ ሀገራት የውጭ 
ምንዛሬ በመክፈል ማሳተምን ምርጫቸው ማድረጋቸው 
የድርጅቱ ውጤታማነት ላይ ጫና እያሳደረበት መሆኑን 
ጠቁመዋል።

ትምህርት ሚኒስቴርና ትምህርት ቢሮዎች የመጽሐፍት 
ሕትመት ጨረታ በሚያወጡበት ወቅት ድርጅቱ 
ጨረታዎችን የሚያሸንፋቸው ጊዜያት መኖራቸውን 
የገለጹት ዶክተር ተመስገን፤ ይሁንና በክልሎች ፍላጎት 
ማጣት የተነሳ በጋራ የመሥራት ልምዱ የለም ሲሉ 
አስረድተዋል።

ድርጅቱ የትምህርት መማሪያ መጻሕፍትና የተለያዩ 
ግብዓቶችን ለማምረት በቂ ዝግጁነት እያለው በውጭ 
ሀገራት መጽሐፍትን ማሳተሙ በሀገር ኢኮኖሚ ላይ 
ጉዳት የሚስከትል መሆኑን መገንዘብ እንዳለባቸውም 
ተናግረዋል።

ክልሎች ለመማሪያ መጽሐፍት ሕትመት ወደውጭ 
ከመሄድ ይልቅ በሀገር ውስጥ ድርጅቶች ቢያሳትሙ 
የተለያዩ ወጪዎችን መቀነስ እንደሚችሉም ዶክተር 
ተመስገን አንስተዋል።

እንደ ዶክተር ተመስገን ገለፃ፤ ድርጅቱ በዓመት የ10 
ሚሊዮን መጽሐፍ ኮፒዎችን የማምረት አቅም ቢኖረውም 
በ2015 ዓ.ም አገልግሎቱን ፈልገው ለመጡ ለአማራ ክልል 
በከፊል፣ ለሐረሪ ክልል፣ ለሶማሌ ክልልና ለአዲስ አበባ 
ከተማ አስተዳደር ትምህርት ቢሮዎች ሦስት ሚሊዮን 
መጽሐፍትን ብቻ አሳትሟል።

ሌሎቹ  ሕትመቱን በውጭ ማከናወን የፈለጉ 
ክልሎች ከዋጋ ውድነቱ በተጨማሪ ከወደብ ለማጓጓዝ 
የሚወስድባቸው ጊዜ ከፍ እንዳለባቸው ጠቁመዋል።

እንደሀገር እየተነሳ ላለው የመማሪያ መጽሐፍት እጥረት 
ዋና መንስኤ ወደድርጅቱ የሚመጡ የሕትመት ጥያቄዎች 
አነስተኛ መሆናቸው ነው ብለዋል።

ለትምህርት መጽሐፍት ስርጭት ውጤታማነት 
ሲባል ድርጅቱ ከትምህርት ሚኒስቴርና ከክልል ትምህርት 
ቢሮዎች ጋር በመቀናጀት የሚሠራበት ሁኔታ መፍጠር 
እንደሚገባም አመላክተዋል።  

ከዚህ ቀደም ድርጅቱ የመማሪያ መጽሐፍትን በአነስተኛ 
ዋጋ ያቀርብ እንደነበረ ያስታወሱት ዶክተር ተመስገን፤ 
ግብዓቶችን ለማስመጣት ያለበትን የውጭ ምንዛሬ ወጪ 
በመቅረፍ የሀገር ውስጥ የመማሪያ መጽሐፍትን ግብዓት 
በሀገር ውስጥ ማሟላት እንደሚቻል ገልጸዋል።

እንደሀገር አዲሱ ሥርዓተ ትምህርት ተግባራዊ 
መደረጉን ተከትሎ የመማሪያ መጽሐፍትን በስፋት 
አሳትሞ ለማሰራጨት ክልሎች በሀገር ውስጥ የማተሚያ 
ቤት እጥረት እንዳለባቸውና በውጭ ሀገራት አሳትመው 
ለማስገባት የሚወስድባቸው ጊዜ በመራዘሙ አቅርቦቱ ላይ 
ችግር መፈጠሩን በተደጋጋሚ መዘገባችን የሚታወስ ነው።

የአፋር ክልል ትምህርት ቢሮ ኃላፊ አቶ አብዱ ሀሰን 
በበኩላቸው፤ በ2015 በጀት ዓመት የሰባተኛና የስምንተኛ 
ክፍል የመጽሐፍት ሕትመትን ሀገር ውስጥ በሚገኘው 
በሜልባ ፕሪንቲንግ፣ ፐብልሽንግና ፓኬጂንግ አክሲዮን 
ማኅበር እንዳሳተሙ ገልጸዋል።

ለ2016 ዓ.ም የትምህርት ዘመን ከአንደኛ እስከ 
ስድስተኛ ክፍል የሚያስፈልጉ የመማሪያ መጽሐፍት 
በዚሁ የሕትመት ድርጅት አማካኝነት እየተዘጋጁ መሆኑን 
ጠቁመዋል።

የድሬዳዋ ከተማ አስተዳደር ትምህርት ቢሮ ምክትል 
ኃላፊ አቶ አቡበከር አብዱሽ በበኩላቸው፤ የከተማ 
አስተዳደሩ ትምህርት ቢሮ ባወጣው ጨረታ መሠረት 
ሕግና ሥርዓትን ተከትሎ የመጽሐፍት ሕትመት ይከናወናል 
ብለዋል።

በዚህም መሠረት አነስተኛ ዋጋ ያቀረበውና ጨረታውን 
ያሸነፈው ሜልባ የሕትመት ድርጅት በመሆኑ የክልሉን 
የመማሪያ መጽሐፍት አሳትሟል ሲሉ አስረድተዋል።

ቢሮው የሕትመት ጨረታ በሚያወጣበት ወቅት 
ማንኛውም አቅም ያለው የሀገር ውስጥ ሕትመት ድርጅት 
መወዳደር የሚችልበት አሠራር እንዳለ አስረድተዋል። 

ከዘጠነኛ እስከ 12ኛ ክፍል የሚያስፈልጉ የመማሪያ 
መጽሐፍትን የማቅረብ ኃላፊነት ያለበት የትምህርት 
ሚኒስቴር በበኩሉ የመጽሐፍት ሕትመቱን በብዛት 
የሚያከናውነው በውጭ ሀገራት እንደሆነ የሚታወቅ ነው።

ይህ እንዴት እንደሆነና በሀገር ውስጥ  ተቋማት ለምን 
ማሳተም እንዳልተቻለ በሚል ምላሽ  ለማግኘት የዝግጅት 
ክፍላችን በአካልና በስልክ በተደጋጋሚ ያደረገው ጥረት 
ሊሳካ አልቻለም።

ድርጅቱ በዓመት..

መሆኑን የምጣኔ ሀብት ባለሙያና የፖሊሲ አማካሪው 
ዶክተር ቆስጠንጢኖስ በርኸተስፋ ገለጹ።

ዶክተር ቆስጠንጢኖስ የኢትዮጵያ ብሪክስ አባልነት 
ጥያቄ ተቀባይነት ማግኘትን አስመልክተው ለኢትዮጵያ 
ፕሬስ ድርጅት በሰጡት አስተያየት እንዳሉት፤ ኢትዮጵያ 
የአፍሪካ ኅብረት መሥራችና መቀመጫ፣ የተባበሩት 
መንግሥታ ድርጅት የአፍሪካ ኢኮኖሚክ ኮሚሽን 
መቀመጫና በዓለም ላይ ሁለተኛዋ የዲፕሎማሲ ማዕከል 
ስለሆነች ከታሪኳ አንጻር ብሪክስን መቀላቀሏ ተገቢነት 
ያለው ነው።

 የጥምረቱ አባል መሆኗም በአባል ሀገራት መካከል 
በሚኖር መስተጋብር የኢንቨስትመንት ፍሰቱን 
ለመጨመርና ኢኮኖሚያዊ እድገቷን ለማፋጠን የሚያግዝ 
ነው ብለዋል።

የብሪክስ አባል ሀገራት በቴክኖሎጂ የበለጸጉ፣ 
ከፍተኛ እድገት ያስመዘገቡና በፍጥነት በማደግ ላይ 
ያሉ ብሎም   ምርታቸውን በስፋት ወደ ሌሎች ሀገራት 
በመላክ የሚታወቁ ናቸው ያሉት ዶክተር ቆስጠንጢኖስ፤ 
ኢትዮጵያ ያላትን ከፍተኛ የእርሻ መሬትና የውሃ ሀብት 
በመጠቀም የኢንቨስትመት አጋርነቷን በማጠናከር 
ምርታማነትን ለማሳደግና ወደ ውጭ በመላክ ከፍተኛ ገቢ 
ማግኘት የሚያስችል አቅም መፍጠር ያስችላል።

በዚህ ሂደት በሚኖሩ ትብብሮችም በቴክኖሎጂ 
ሽግግር በኩል ትልቅ አቅም የሚፈጥርለት ዕድል 
እንደሚኖር ጠቅሰዋል።፡

ኢትዮጵያ የብሪክስ...
 የብሪክስ አባል ሀገራት የጋራ መገበያያ ገንዘብ 

ለመፍጠርና በራሳቸው ገንዘብ ለመገበያየት ጥረት እያደረጉ 
መሆኑን አስታውሰው፤ ቻይናና ሕንድ በአሁኑ ጊዜ ይህን 
ግብይት ማከናወን ጀምረዋል። ይህም  ለኢትዮጵያ  
በዶላር ላይ ያላትን ጥገኝነት ለመቀነስና በራሷ ገንዘብ 
መገበያየት እንድትችል በማድረግ ትልቅ ጥቅም የሚሰጥ 
ነው ብለዋል።

እንደ ምሁሩ ማብራሪያ፤ ‹‹ኒው ዲቨሎፕመንት ባንክ›› 
በመባል የሚታወቀው የብሪክስ ባንክ በቅርብ ጊዜ 16 
ሚሊዮን ዶላር ብድር ለደቡብ አፍሪካ ሰጥቷል። ኢትዮጵያ 
የብሪክስ አባል ስትሆን ‹‹የኒው ዲቨሎፕመንት ባንክ››ም 
አባል ስለምትሆን ተጨማሪ መዋዕለ ንዋይ የምታገኝበት 
እና ዕዳዋን ለማቃለል ብሎም ምርታማነታችንን 
የምታሳድግበት አቅም ይፈጥርላታል።

 ኢትዮጵያ ከጥምረቱ በአግባቡ መጠቀም እንድትችል 
የአስተዳደር ሥርዓቷን ማዘመንና ከሙስና ጋር በተያያዘ 
ተገቢውን አገልግሎት የማይሰጡ ተቋማትና አመራሮች 
ኢንቨስተሮች በሚመጡበት ጊዜ ተገቢውን አገልግሎት 
ባለመስጠት እንቅፋት እንዳይፈጥሩ ትኩረት ሰጥቶ 
መሥራት ያስፈልጋል ብለዋል። 

ከዚህ በፊት ጋምቤላ ላይ አራት ሚሊዮን ሄክታር 
መሬት ለኢንቨስትመንት ይሰጣል ተብሎ እንደነበር 
አስታውሰው፤ ጉዳዩ ከፍተኛ ሙስና ውስጥ በመግባቱ 
መሬቱ ወደ መሬት ባንክ እንዲመለሰ ሲደረግ ባለሀብቶችም 
ወደ ሀገራቸው ተመልሰዋል።

 ከብሪክስ አባል ሀገራትም ጋር በሚኖረን 
የኢንቨስትመንት ግንኙነት የተቀላጠፈ የሕዝብ 

አስተዳደር፣ በክህሎት፣ በእውቀትና ከሙስና በጸዳ መልኩ 
አገልግሎት የሚሰጥ ሥርዓት ለመገንባት ትኩረት ሰጥቶ 
መሥራት እንደሚገባ አስገንዝበዋል። 

ሌላኛው የምጣኔ ሀብት ባለሙያ አቶ ዘመዴነህ ንጋቱ 
“WION” ከተሰኘው የሕንድ ቴሌቪዥን ጋር በነበራቸው 
ቆይታ እንዳሉት ደግሞ፤ የብሪክስ አባል ሀገራት  ከ8 
ቢሊዮን የዓለም ሕዝብ 40 በመቶ የሚሸፍን፤ ከዓለም 
አጠቃላይ  ‹‹ጂዲፒ›› 30 በመቶ ድርሻ ያለው ትልቅ 
ጥምረት ነው። 

አሁን ላይ የተቀበላቸው ሀገራትም ጠንካራ ኢኮኖሚ 
ያላቸው፣ በፈጣን እድገት ላይ ያሉና በርከት ያለ ሕዝብ 
ብዛት ያላቸው በመሆኑ ለጥምረቱ መጠናከርና ለምዕራቡ 
ዓለም ተገዳዳሪ የሆነ የደቡብ ሥርዓት ለመፍጠር ትልቅ 
አቅም ይፈጥራል። 

የብሪክስ ባንክም ዓለም ባንክን የሚገዳደር ጠንካራ 
ባንክ በመሆን ለአባል ሀገራት ኢንቨስተሮች እና ለሀገራት 
ኢንቨስትመንት ማደግ የፋይናንስ ምንጭ ሆኖ በማገልገል 
ጉልህ ሚና እንደሚኖረው ጠቅሰው፤ ኢትዮጵያም በዓለም 
ላይ በፍጥነት በማደግ ላይ ካሉ ጥቂት ሀገሮች አንዷ 
እንደመሆኗ ጥያቄዋ ተቀባይነት ማግኘቱ ጥሩ ዕድል 
ይዞላት ይመጣል ብለዋል።

በደቡብ አፍሪካ ጆሀንስበርግ ከተማ የተካሄደው 
15ኛው የብሪክስ አባል ሀገራት ጉባኤ ጥምረቱን ለመቀላቀል 
ጥያቄ ካቀረቡ ከ40 በላይ ሀገራት መካከል ኢትዮጵያን፣ 
አርጀንቲና፣ ግብጽ፣ ኢራን፣ ሳዑዲ ዐረቢያን እና የተባበሩት 
ዐረብ ኢሚሬቶችን  ከመጪው የፈረንጆቹ ጥር አንድ ቀን 
2024 ጀምሮ በአባልነት መቀበሉን መግለጹ ይታወሳል።

መረጃዎች ተጠቃሚ ለማድረግ እየተሠራ መሆኑን 
የኢትዮጵያ ግብርና ትራንስፎርሜሽን ኢንስቲትዩት 
አስታወቀ። ስምምነቱ የግብርና መረጃዎችን ዲጂታላይዝ 
ለማድረግና አርሶ አደሩ ሲያስፈልገው በስልኩ እንዲያገኝ 
ማድረግ የሚያስችል መሆኑም ተጠቁሟል። 

የኢትዮጵያ ግብርና ትራንስፎርሜሽን ኢንስቲትዩትና 
ግሪን አግሮ ሶሎሽንስ ኃላፊነቱ የተወሰነ የግል ማኅበር 
ለርሻ በተሰኘ መተግበሪያ የግብርና መረጃዎችን ለአርሶ 
አደሮች ተደራሽ  ለማድረግ የሚያስችል ስምምነት 
ተፈራርመዋል።

የግብርና ትራንስፎርሜሽን ባለሥልጣን ዋና 
ዳይሬክተር ዶክተር ማንደፍሮ ንጉሴ እንደገለጹት፤ 
ዲጂታል ግብርና አርሶ አደሮች በቀላሉ በስልካቸው 
የሚፈልጉትን መረጃና ምክረ ሀሳብ እንዲያገኙ 
የሚያደርግና የግብርና  መረጃዎችን በአንድ ቋት 
ለመሰብስብ የሚያስችል ነው።

ግብርናን ዲጂታላይዝ ለማድረግ መጠነ ሰፊ የሆነ 
እንቅስቃሴ ያስፈልጋል ያሉት ዳይሬክተሩ፤  ይህንን እውን 
ለማድረግም ከመንግሥት ተቋማት በተጨማሪ የግል 
ሴክተሩን ማካተት አስፈላጊ  መሆኑንም ጠቅሰዋል።

በዲጂታል ግብርና ድርጅቶች መረጃ ወደ አንድ 
ቋት በመሰብሰብ ገንዘብና ጊዜን መቆጠብ እንደሚቻል 
ጠቁመው፤ ለርሻም ይህንን ተግባራዊ ለማድረግ 
የሚያስችል መተግበሪያ  በመፍጠር አብሮ ይሠራል 
ብለዋል። ይህም የግብርና መረጃዎችን ዲጂታላይዝ 
ከማድረግ በተጨማሪ አርሶ አደሩ የሚያስፈልጉትን 
መረጃዎችና ምክረ ሀሳቦች በስልኩ እንዲያገኝ ያስችላል 
ነው ያሉት። 

ስምምነቱ ለሦስት ዓመታት የሚቆይ ሲሆን በአማራ፣ 

በኦሮሚያ፣ በትግራይ፣ በሶማሊያ፣ ማዕከላዊ ኢትዮጵያ 
እንዲሁም በሶማሊያ ክልል በ150 ወረዳዎች ላይ ተግባራዊ 
እንደሚደረግ ተገልጿል።

መተግበሪያው ማንም ማንበብ የሚችል አርሶ አደር 
ሊጠቀምበት በሚችል መልኩ እንደሚቀርብ ገልጸው፤ 
ስልክ የሌላቸው አርሶ አደሮችን ተጠቃሚ ለማድረግ 
በእያንዳንዱ የአርሶ አደሮች ማሰልጠኛ የኢንተርኔት 
ኪዮስኮች በመክፈትና የልማት ሠራተኞችን በማሰልጠን 
አገልግሎቱን ተደራሽ ለማድረግ ሥራዎች መሠራታቸውን 
አብራርተዋል። 

ዶክተር ማንደፍሮ ከሦስት ዓመት በኋላም 
በመተግበሪያው  ውጤታማ የሆኑ ዘርፎች ላይ ይበልጥ 
ተግባራዊ ይደረጋል ብለዋል።

የግሪን አግሮ ሶሊሽን ኃላፊነቱ የተወሰነ የግል 
ማኅበር ማኔጂንግ ዳይሬክተር አቶ አብርሀም እንድሪያስ 
እንደገለጹት፤ ለርሻ መተግበሪያ አነስተኛ ማሳ ላላቸው  
አርሶ አደሮች ብዙ አገልግሎቶችን በአንድ መስኮት 
ለማቅረብ ይሞክራል። ስምምነቱም ድርጅቱ ለብቻው 
የማይፈታቸው ችግሮችን በጋራ ለመፍታት ያግዛል። 

በዲጂታል ግብርና ላይ አስቸጋሪው ነገር መረጃ 
ነው ያሉት አቶ አብርሀም፤ በሚቀጥሉት ሦስት ዓመታት 
በመተግበሪያው  ከአንድ ሚሊዮን በላይ ለሚሆኑ አርሶ 
አደሮች የተሟላ መረጃዎችና ምክረ ሃሳቦችን ለማቅረብ 
ዕድል እንደሚፈጥር ገልጸዋል። 

ለርሻ መተግበሪያ ባለፉት አራት ዓመታት 100 ሺ 
ለሚሆኑ አርሶ አደሮች አገልግሎት ሰጥቷል።

ከአንድ ሚሊዮን...

አፋር ክልል...

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ  

ላለፉት 9 ቀናት በሃንጋሪ ቡዳፔስት ሲካሄድ በሰነበተው በ19ኛው የዓለም አትሌቲክስ ቻምፒዮና ኢትዮጵያ 
ከዓለም 6ኛ ከአፍሪካ 2ኛ ደረጃ ይዛ አጠናቃለች፡፡ ኢትዮጵያ በቻምፒዮናው 2 የወርቅ፤ 4 የብርና 3 የነሐስ በድምሩ  
9 ሜዳልያዎችን ማስመዝገብ ችላለች።

በቻምፒዮናው የተመዘገበው ውጤት እንደሁልጊዜውም በጀግኖች አትሌቶቻችን እንዲሁም በአሠልጣኞች 
ጥረት፣ ልፋትና ተጋድሎ የተገኘ እንደመሆኑ ትልቅና መላ ኢትዮጵያውያንን ያኮራ ነው። በተለይም በሴቶች 10ሺ 
ሜትር የታየው አረንጓዴ ጎርፍ እንዲሁም በሴቶች ማራቶን የታየው የቡድን ሥራና የመረዳዳት ባህል ከውጤቱም 
በላይ የኢትዮጵያውያን አንገት በዓለም አደባባይ ቀና ያደረገ፣ ያልሸነፍ ባይነት ወኔያችንን አጉልቶ ያሳየ፣ 
ኢትዮጵያውያን ከተደጋገፍን ያሰብነውን ሁሉ ማሳካት እንደምንችል ያስመሰከረ ነውና ጀግኖች አትሌቶቻችን 
ሊመሰገኑ ይገባል። ጀግኖቻችን አኩርታችሁናል እናመሰግናለን!

የተመዘገበው ውጤት የሚያኮራና ትልቅ ዋጋ የሚሰጠው ነው፡፡ ሆኖም በቂ ነው ብለን እጃችንን አጣጥፈን 
የምንቀመጥበት ሳይሆን ከድክመቶች ተምረን ጠንካራ ጎናችንን ይዘን ይበልጥ ልንሠራበት የሚገባም ነው። 
በዘንድሮው ቻምፒዮና ብዙ ትምህርት ያገኘንባቸው ድክመቶች ነገ ጠንክረን ለመመለስ እንደ ዕድል ልንጠቀምባቸው 
ይገባል፡፡ የነበረንን ጠንካራ ጎንም አጎልብተን ይበልጥ ተሽለን ለመገኘት መጠቀም ተገቢ ነው፡፡

ከዚህ ቀደም በተለያዩ የዓለም መድረኮች ስኬታማ ያደረገን የቡድን ሥራ ባለፉት ዓመታት እየደበዘዘ መምጣቱ 
ብዙ ሲባልበት ቆይቷል። ዘንድሮ ይህን የቡድን ሥራ በአንዳንድ ውድድሮች ለመመለስ የተደረገው አበረታች 
ጥረት ውጤት ያመጣና ተጠናክሮ ሊቀጥል የሚገባ ነው። ያም ሆኖ በበርካታ ውድድሮች በቡድን የመሥራትና 
ከግል ይልቅ ለሀገር ውጤት ቅድሚያ የመስጠት ጥረት ገና ብዙ እንዳልተሠራበት በብዙ አጋጣሚዎች ታዝበናል። 
ይህ ከፊታችን ለሚጠብቁን በርካታ ዓለም አቀፍ ውድድሮች እንቅፋት እንደመሆኑ ከወዲሁ ትኩረት ሰጥተን 
በመሥራት ፈር ልናስይዘው የሚገባ ቁልፍ ጉዳይ ነው። ለዚህም ከአትሌቶች ምርጫ ጋር በተያያዘ ዘወትር ውድድር 
ላይ የሚገጥመንን ውዝግብ ግልፅና ተጠያቂነት ባለበት መንገድ መልክ ልናስይዘው ግድ ይላል። ይህም በአትሌቶች 
መካከል እንዲኖር የምንፈልገውን የቡድን ስሜት በማጠናከር ረገድ የመከፋፈልና የጥርጣሬ ስሜትን በማስወገድ 
ለውጤታችን ማማር ጉልህ ድርሻ አለውና የኢትዮጵያ አትሌቲክስ ፌዴሬሽን የሥራ ኃላፊዎች ሊያስቡበት ይገባል። 

ኢትዮጵያውያን ቀደም ሲል በውጤታማነት በሚታወቁባቸው እንደ 5 እና 10ሺ ሜትር ርቀቶች ከቅርብ 
ዓመታት ወዲህ ሌሎች ሀገራትም ውጤታማ እየሆኑ ፉክክሩም እየበረታ ይገኛል። ኢትዮጵያውያን በአንፃሩ ቀደም 
ሲል በማይታወቁበት እንደ 3ሺ ሜትር መሰናክል ባሉ ውድድሮች ወደ ውጤታማነት እየመጡ ቢሆንም ቀድሞ 
ውጤታማ በሆኑባቸው ርቀቶች መዳከም ታይቷል። 

የአትሌቲክስ ጉዟችን አንዱን ጥሎ ሌላውን አንጠልጥሎ መሆን የለበትም። ያለንን ጥንካሬ ይዘን በአዳዲስ 
ውድድሮች ወደ ውጤት መምጣት ግዴታ ነው። ነባራዊው የዓለም አትሌቲክስ ሁኔታም ለዚህ ያስገድደናል። ለረጅም 
አመታት ውጤታማ በሆንባቸው ርቀቶች ተፎካካሪ ያልነበሩ አውሮፓውያን ሳይቀሩ ወደ ውጤት መጥተዋል። 
ለዚህ ደግሞ ዋነኛው ምክንያት ጠንክረው መሥራታቸውና ጊዜውን የዋጀ ዘመናዊ የሥልጠና ሳይንስ መከተላቸው 
ነው። እኛ ባለፈው የውጤታማነት ታሪክ ብቻ ተኮፍሰን ከቀጠልን ውጤቱ ምን እንደሚሆን ተመልክተናልና መለስ 
ብለን ራሳችንን መመልከት ያለብን ጊዜ አሁን መሆኑ ሊሰመርበት ይገባል። ኢትዮጵያውያን በምንታወቅበት የረጅም 
ርቀት ውድድሮች ተፈጥሮ በራሷ አቅሙንም ብቃቱንም እንዳደለችን ታሪክም ዓለምም ይመሰክራል። አትሌቶቻችን 
በግላቸው በሚያደርጓቸው ውድድሮች የሚያስመዘግቡት ውጤትም ይህንኑ ያረጋግጥልናል። ትናንት ከእኛ ጋር 
መፎካከር ቀርቶ ውድድር ላይ መቅረብ የሚሳናቸው ሀገራት በጥቂት አመታት ውስጥ ውጤታማ ለምን እንደሆኑ 
ቆም ብለን መመርመር አለብን። ከሌሎች የተለየ አቅምና ብቃቱ እያለን ውጤታማ መሆን ከከበደን አንዳች ችግር 
ወይም ትክክል ያልሆነ ነገር አለ ማለት ነው። ያንን ችግር ማወቅ ለመፍትሔው አንድ ርምጃ ነው፣ ቀጣዩ ችግሩን 
በተገቢው መንገድ ለመቅረፍ ጥረት ማድረግ ነው። ይህን አምነንና ተስማምተን እንደገና መጀመር ይኖርብናል። 

የቀድሞ ታሪካችን እንደ መነሻ እንጂ ለወቅታዊ ውጤት ምንም እንደማይፈይድልን እንመን። አትሌቲክስ 
ሥልጠናውም፣ ዝግጅቱም፣ አስተዳደሩም፣ ውድድሩም ሳይንስ ሆኗልና ያንን መንገድ መከተል ለነገ የምንተወው 
የቤት ሥራ አይደለም።

አትሌቲክስ ለኢትዮጵያ ከስፖርትም የዘለለ ትርጉም አለው። አትሌቲክስ ለኢትዮጵያ በዓለም አደባባይ 
ለዘመናት ሥሟ ከፍ ብሎ ከሚሰማባቸውና ገናናነቷ ከሚታይባቸው መድረኮች አንዱና የሀገርን ገፅታ የሚገነባ 
ትልቅ የዲፕሎማሲ መሣሪያ ጭምር ነውና የተገኘውን ድል እያጣጣሙ ለነገ የተሻለ ውጤት ከዛሬ ጀምሮ መሥራት 
ይገባል!

የአትሌቲክሱ ውጤት የሚያኮራም 
ይበልጥ የሚያሠራም ነው!

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

መልካምሥራ አፈወርቅ 

ከዓለማችን  የሥልጣኔ   መገለጫዎች አንዱ    
ደረጃውን  የጠበቀ   የትምህርት ሥርዓት  መዘርጋት  ነው።  
በትምህርት   የበለጸገ  አዕምሮ   ሀገርን ይሰራል ፣  ዓለምን    
ይገነባል።    ትምህርት    ይሉት   መሠሰረታዊ     ጉዳይ   
ጥራቱ   በወጉ    ሲረጋገጥ   ደግሞ    የትውልድ    ህልውና    
ያለስብራት  ይቀጥላል። 

የሰው ልጅ  አሁን  ለሚገኝበት  የሥልጣኔ  ደረጃ  
መነሻና  መሠረቱ  በወጉ  የገነባው   የትምህርት  ሥርዓት 
ነው። ደረጃው ይለያይ እንጂ   ከጥንት  እስከዛሬ   ያለው  
የትምህርት ሂደት የዓለማችንን  የዕድገት  ታሪክ በረጅም  
ርቀት አራምዷል። 

ሀገራችን ዛሬ  ለደረሰችበት ማንነት የተማሩ ዜጎቿ   
አስተዋጽኦ በእጅጉ  የላቀ ነው። ያለፈችበትን  የኋላቀርነት  
ታሪክ  ከስሩ  ፍቆ   አዲስ የሚባል  ምዕራፍ  ለማስመዝገብም  
በትምህርት  ዓለም ያለፉ ፣ የተማሩ፣ የተመራመሩ  ልጆቿ 
ድርሻ የማይናቅ ሚና አበርክቷል።  ይህን ያደረጉ መልካም 
ዜጎች ደግሞ  ውለታቸውን   ሀገርና  ትውልድ  አይረሳውምና  
ምስጋናውን  ሊወስዱ ይገባል። 

የትምህርት ጥራት ጉዳይ ሲነሳ መነሻውን  ማሰብ ግድ 
ይላል። መሠረቱ በወጉ የተገነባ ቤት አቋሙ እንደማያሰጋ 
ሁሉ ከሥር ሲኮተኮት ያደገ ተማሪም  የዕውቀት ፍሬው 
ያምራል። ለዚህ አስተዋጽኦ ደግሞ የአንድ ወገን  እጅ ብቻ 
በቂ አይሆንም። የወላጆችን ትኩረት ጨምሮ የመምህራን 
የዕውቀት ደረጃ  ሊፈተሽ  ያስፈልጋል። 

በኢትዮጵያ እየተስፋ ካለው  የከፍተኛ  ትምህርት  
ተቋማት ጋር ተያይዞ   በየዓመቱ መጠነ  ሰፊ የሚባል 
የተማረ   ኃይል ይመዘገባል። ለነዚህ ዜጎች    ሀገር  የበዛ  
ዋጋ  ከፍላባቸዋለች። ወላጆች  ከሕይወታቸው ቀንሰው፣ 
ከኑሯቸው አጉድለው  አስተምረዋቸዋል። 

በየጊዜው  በተለያዩ   የትምህርት መስኮች  የሚሰለጥነው 
የተማረ  ኃይል  ዕውቀትና  ችሎታውን   በተገቢው   መንገድ  
እንደሚያውል ይጠበቃል። እንዲህ  ሲሆን  ይህች ድሃ   
ሀገር  አትከስርም ። ዕውቀት  አይባክንም። ተሞክሮው  
ለተተኪው  ትውልድ  ተሻግሮ  የዕውቀት  ቅብብሎሹ   
ሂደት  በወጉ ይቀጥላል። 

ከተወሰኑ  ዓመታት  ወዲህ  በከፍተኛ   የትምህርት 
ተቋማት  እየተስተዋለ ያለው እውነታ ግን ይህንን  ሀቅ  
ከሥሩ  እንዲያነቃንቅ ሆኖ  ስጋትን  አስከትሏል። አሁን ላይ  
በአብዛኞቹ  ተቋማት  ያለው  የትምህርት ጥራት  ማነስ  
ትውልድን በአግባቡ   ለመቅረጽ  እንደይቻል    ጋሬጣ  
እየሆነ  ነው። 

ጥራቱን ያልጠበቀ ፣  ደረጃውን  ያልመጠነ  ትምህርት  
ሲኖር  በዕውቀት ያልበለጸገ  ትውልድ ይፈጠራል። 
መሠረት  የሌለው  ሥር  ያልያዘ ሥርዓተ ትምህርትም 
ሀገርን ለድህነት ፣  ዕውቀትን ለብክነት  ይዳርጋል። መሠረት 
በሌለውና  ጥራት  ባልጎበኘው  የትምህርት  መስመር  
ማለፍ   ደግሞ   ስለ ነገ የማያስብ  ትውልድ  እንዲፈጠር   
ምክንያት  ይሆናል። 

  ስያሜን  ብቻ  በያዘ መነሻ   የተንጠለጠለ  ዕውቀት  
ርባና የለሽ ነውና ከመልካም ውጤት አያደርሰም።  በእንዲህ 
አይነቱን ታሪክ  የተሸከመ ‹‹ተምሪያለሁ››  ባይም  ማንነቱን 
ለማጋለጥ  የሚዘገይ አይሆንም ። ሁሌም  የሀገር ኢኮኖሚን 
ለማናጋት  የፈጠነ ነው።   ከሙስናው  መንደር፣ ከወንጀሉ 
ጓዳ  ገብቶ  ትውልዱን  ይዘርፋል። ወገኑን  ያደኸያል። 

በአሁኑ ጊዜ  በመንግሥት በኩል  ለዘርፉ   ጥራት 
የተሰጠው  የተለየ ትኩረት   ተቋማት የትምህርት አሰጣጥ  
ጓዳቸውን እንዲፈትሹ፣ የመምህራንና ተማሪዎቻቸውን  
የዕውቀት  ደረጃና  አቅም  እንዲፈትኑ  አስችሏል። 
እንደመነሻ ባለፈው ዓመት የተጀመረው የአስራሁለተኛ 
ክፍል ብሄራዊ ፈተና  ምርቱን ከግርዱ ለመለየት ያስቻለ 
ነበር። 

በያዝነው  ዓመት ተግባራዊ  መሆን የጀመረው 
የከፍተኛ ትምህርት ተቋማት የመውጫ ፈተናም   እስከዛሬ  
የነበረውን  የትምህርት አሰጣጥና    የጥራት ደረጃ በወጉ  
ለመለየት  ያስቻለ  ሆኗል። 

ብዙ ጊዜ እንደሚስተዋለው  በቂ ዕውቀትና ግንዛቤ 
የሌለው ሰው በራስ  የመተማመን ብቃቱ አንካሳ 
ነው።  እንዲህ  አይነቱ  ዕውቀት የለሽ ዜጋ   ኃላፊነት 
በተሰጠው  ጊዜ ማንነቱ  ይጋለጣል።  በተሸከመው   ከፍ 
ያለ ሥምና ክብር የሚያስተዳድረውን ተቋም ይበድላል። 
የሚመራቸውን ሠራተኞች  በተዋሰው ያልተገባ   ዕወቀት  
ተመክቶ  ይበድላል፣ ያሸማቅቃል። 

እንዲህ አይነቱ ‹‹አለቃ›› ተብዬ  እንደስሙ  ኃላፊነትን  
የሚሸከም፣ ግዴታውን በብቃት  የሚወጣ  አይደለም። 
ባገኘው  አጋጣሚ ሁሉ ለክብሩ እየሞተ  ሀገሩንና     
ትውልዱን   ያለኮሽታ    ይገድላል።  ለሙስና፣ በሩን ከፍቶ 
ስለራሱ ጥቅም ይዋደቃል።  

በሀገር ለመኩራት - ትምህርትን  በጥራት
ለእንዲህ  አይነቶቹ  ዕውቀት  አልባ ማንነቶች  

መሠረት  ከሚሆኑት  መካከል ሀሰተኛ   የትምህርት   
ማስረጃዎች  ይጠቀሳሉ። አንዳንዶች  ሳይለፉ ሳይደክሙ 
በቀላሉ  የሚሸምቷቸው  ማስረጃዎች   የትምህርት  
ጥራቱን    ዝቅተት  አመላካች  ናቸው። ማስረጃዎቹ  
በሐሰት    ሚስጥር  ተሸፍነው የዕውቀት    ማንነትን   
እርቃን  ያጋልጣሉ። 

እንዲህ  አይነቶቹ  የትውልድ   ጠንቆች  
የሚተማመኑት  ኪሳቸውን  እንጂ ጭንቅላታቸውን  
አይደለም።  እግራቸው  ለአንዲትም   ቀን  የትምህርትን   
ደጃፍ   ሳይረረግጥ፣ ስሙን  በወጉ አስተካክለው    
ከማይጠሩት   ታዋቂ   ዩኒቨርሲቲ   የዲግሪ  ማስረጃ   
ቤታቸው   ድረስ   ይመጣላቸዋል። 

ይህ ብቻ አይደለም። ‹‹ተምረናል›› ባዮቹ  
የሚሰጣቸው  ደረጃ  ዓመታትን ከደከሙት   እውነተኞቹ   
ተማሪዎች   ውጤት    በእጥፍ   የላቀ ነው። እንዲህ 
መሆኑ ከሌሎች  ይበልጥ  ተመራጭና   ተወዳዳሪ  
ያደርጋቸዋል። በያዙት የሀሰተኛ  ሰነድ  ባሻቸው   መሥሪያ 
ቤት  ተቀጥረው  የመሥራት  ዕድሉ  በእጃቸው  ይሆናል። 

እንዲህ  አይነቶቹ  ህሊና ቢሶች በበረከቱ  ቁጥር  
አእምሯቸው  በትምህርት የበለጸገ  ዜጎች  ሥራ የማግኘት  
ዕድል  ይጠባል። ዕውቀት   በከንቱ ይባክናል፣ ሥራ አጥነት 
ይስፋፋል።  ዕውቀት  አልባዎቹ     በጨመሩ   ቁጥር ሀገር  
ከተማሩ  ዜጎቿ የሚገባትን  ጥቅም ታጣለች። ኢኮኖሚዋ  
ይቀጭጫል፣ ይቀነጭራል፣ ዕድገቷ ይዳከማል። 

ዕውቀት ተፈጥሯዊ  ነው።  ገንዘብ   የሚገዛው   ሸቀጥ  
አይደለም። ትምህርት  የደገፈው፣ ልፋት   ያበሰለው  
አዕምሮ  ደግሞ  ተተኪዎችን እያስከተለ  ዘመናትን   
ይሻገራል።  ይህን   እውነታ  በተዳፈሩ   የትምህርቱ  
ዓለም ሙሰኞች የሚፈጸመው  ድርጊት  ግን አሁን  ላይ  
ከነውርነት  ተሻግሯል። ትውልድን የመግደል  ያህል 
የጀመሩት  ጉዞ  ተጋልጦ   እስኪታይም እስካሁን    ብዙ  
ተራምደዋል። 

   ከዓመታት በፊት  መንግሥት  በሀሰተኛ  የትምህርት  
ማስረጃዎቹ  ዙሪያ ማጣራት ሲያካሂድ   መቆየቱ  
ይታወሳል።   በዚህ ሂደት    አስቀድመው  ራሳቸውን 
ያጋለጡ፣  ከሥራ  ገበታቸው  የጠፉ   ሠራተኞች እንደነበሩ  
ተሰምቷል። በእነዚህ  ሠራተኞች ላይ የተወሰደ  ሕጋዊ  
ርምጃ  ስለመኖሩ ባይታወቅም  ድርጊቱ  ግን አሁንም  
ድረስ  ቀጥሏል። 

በቅርቡ  በአርባምንጭ ዩኒቨርሲቲ  በተገኘው  መረጃ   
በዩኒቨርሲቲው  ተምረው ተመርቀዋል  የተባሉና  በቁጥር  
ሃያአንድ   የሚሆኑ  ግለሰቦች  ሐሰተኛ  የትምህርት 
ማስረጃ   ተረጋግጦ ይፋ ሆኗል። ዩኒቨርሲቲው 
በ2015 ዓ.ም ባደረገው     የማጣራት  ሂደት  ሕጋዊነት  
የሌላቸውን ሐሰተኛ  የትምህርት ማስረጃዎች  ስለማግኘቱ  
አሳውቋል። 

ዩኒቨርሲቲው ይህን ማረጋገጫ ይፋ ያደረገው 
ከተቋሙ ተምረዋል የተባሉ ግለሰቦችን  የቀጠሩ  
ድርጅቶች ማስረጃቸው  ‹‹ይጣራልን›› ሲሉ  ባቀረቡት 
ጥያቄ   መሠረት  ነው    በተለያዩ  ጊዚያት  የዩኒቨርሲቲውን  
ምሩቃን  ከሚቀጥሩ   መንግሥታዊና    ዓለምአቀፋዊ   
ድርጅቶች  የሚቀርቡ    ጥያቁዎችን  ተቀብሎ  የማጣራት   
ሂደት      የተለመደ ነው። 

ዘንድሮ በተደረገው ተመሳሳይ ማጣራትም  
በዩኒቨርሲቲው ሳይማሩ ዲግሪ የተሰጣቸውን  ጨምሮ  
በተማሪ  የውጤት  ኮፒ አጠቃላይ የነጥብ ለውጥ 
የተደረገባቸው ማስረጃዎች ተይዘዋል።  በዩኒቪርሲቲው   
ስምና ሎጎ ተጠቅመው   ባልያዙት  ዕውቀትና  ዲግሪ  
ማጭበርበር   የፈጸሙት  ግለሰቦችን   ያገዛቸው ደግሞ  
የዘመኑ   ቴክኖሎጂ  ዕድገት    ስለመሆኑ  ዩኒቨርሲቲው  
አጋልጧል።  በማህበራዊ  ድህረ ገጽ ላይ ሙሉ ስማቸውና 
ተያያዥ  ማስረጃዎቻቸው  ይፋ የሆነው  ግለሰቦች  በያዙት  
የሀሰተኛ   ትምህርት ማስረጃ  በየትኛውም  ተቋም 
የመቀጠር   ሕጋዊነት   እንደሌላቸውም     ተጠቅሷል ። 

እንደ አርባምንጭ ዩኒቨርሲቲ  ሁሉ በአቻ  
ዩኒቨርሲቲዎችና  ኮሌጆች የትምህርት ማስረጃዎችን  
የማጣራት  ሂደት ሊጠናከር ይገባል። ይህ ብቻ  አይደለም  
በየመሥሪያቤቱ  ለሥራ ቅጥርና  ለደረጃ  ዕድገት ሲባል  
በገንዘብ  የሚመነዘሩ  ማስረጃዎች  ጭምር  ሊፈተሹ  ግድ  
ነው። 

ሐሰተኛ  የትምህርት  ማስረጃዎችን ከማጣራት  
ባለፈ  በድርጊቱ  የተሳተፉ አካላትን  በሕግ   አግባብ  
በመጠየቅ   የፍርድ ሂደቱን ደረጃ  ይፋ ማድረግ  
ያስፈልጋል። እንዲህ  ሲሆን  ሀገርን  መታደግ  ትውልድን  
ካልተገባ ጥፋት ማዳን ይቻላል።  በተማረ  የሰው ኃይል፣ 
የታመነ  ዕውቀትን ለመገንባት  ያስችላል። ሀገርና ወገን  
የሀሰተኞች፣ የወንጀለኞች  መናኸሪያ ልትሆን አይገባምና።      

ወደ ገጽ 11 ዞሯል



ታምራት ተስፋዬ

በዓለም አቀፍ ደረጃ ሁለንተናዊ ብልፅግናን 
እውን ለማድረግ የጋራ ጥቅም ላይ 
የተመሠረተ ፖለቲካዊ  የኢኮኖሚያዊና 

ማህበራዊ አጋርነት ፋይዳው ጉልህ ነው።  አንድነት 
ኃይል፣ ህብረትም የሁለንተናዊ  ድል ምስጢር ነው። 

ይሁንና ሀገራት ከጋራ ይልቅ በተናጥል ጉዞ 
እየዳከሩ ከመደጋገፍ ይልቅ መገፋፋት በሚመስል 
መልኩ በተናጥል ለመጓዛቸው ድክመት ታዲያ 
በርካታ ምክንያቶች ይዘረዘራሉ።  የፖለቲካ ውሳኔና 
ፍላጎት ማጣት ብሎም ‹‹ከባልሽ ባሌ ይበልጣል›› ራስ 
ወዳድ ስግብግብነት ከሁሉ ቀድሞ ይጠቀሳል። 

በተለይ በኢኮኖሚ አውድ የጋራ ተጠቃሚነት 
መርህን በሚጥስ መልኩ እርስ በእርስ በር መዘጋጋትም 
ብዙ ርቀት አያስኬደንም።   የግል እድገትን ከመሻት 
ይልቅ ዓለም አቀፉን የንግድ መርህና ሕግ በማክበር 
ትስስርን ይበልጥ ማጠንከርና በጋራ ሰርቶ በጋራ 
ማደግ የግድ ይላል። 

ብራዚል፣ ሩስያ፣ ሕንድ፣ ቻይና እና ደቡብ አፍሪካ 
ይህ መርህ ከገባቸው 14 ዓመታት ተቆጥረዋል።  
በአሁኑ ወቅት ምጣኔ ሀብታቸው በፍጥነት በማደግ 
ላይ የሚገኘው እነዚህ ሀገራት በዓለም አቀፍ 
ግንኙነትና ኢኮኖሚ ምህዋር እንቅስቃሴ ውስጥ 
ያላቸው ሚና እጀጉን ግዙፍ ነው።

አምስቱ ሀገራት በጋራ ያላቸው ምጣኔ ሀብታዊ 
አቅም ደግሞ የዓለምን 30 በመቶ ይስተካከላል። 
ሶስት ቢሊዮን አሊያም አርባ በመቶ የዓለም ሕዝብ 
በጉያቸው የሚኖርባቸው እነዚህ ሀአገራት በየጊዜው 
በሚያስመዘግቡት  ሁለንተናዊ እድገት በዓለም 
አቀፍ ተጽዕኗቸው ጎልቶ እንዲታይ ምክንያት እየሆነ 
ይገኛል። 

አምስቱን ሀገራት በጋራ የሚያስተሳስራቸው 
የአጋርነት ቡድንም አላቸው። «ብሪክስ» ይባላል። 
የብሪክስ ጉባዔ በየጊዜው የአባል ሀገራቱን የሀገራት 
ርዕሳነ ብሔርና መራሕይት መንግሥታት ፊት ለፊት 
ያገናኛል። በጉባዔው የአባል ሀገራት መሪዎች በዓለም 
አቀፍ ደረጃ የጋራ ጥቅም ላይ የተመሠረተ አጋርነት 
አንድነትና ጥንካሬ ማሳየት ይፈልጋሉ።

አባል ሀገራቱ በየጊዜው ተደማጭነታቸውና 
ተጽእኖ ፈጣሪነታቸውን ማሳዳግ ዋነኛ ምኞታቸው 
ነው። የጥምረቱ ዋነኛ ዓላማ እና ፍላጎትም በአንድ 
ሀገር የበላይነት ብቻ የማይዘወር  ሳይሆን የተለየና 
አማራጭ የሆነ ዓለም የኢኮኖሚና የፖለቲካ ህብረትን 
መፍጠር ነው። 

ከቅርብ ዓመታት ወዲህ የብሪክስ የጥምረት 
በዓለም አቀፉ መድረክ ያለው ተቀባይነት እያደገ 
መምጣቱን ተከትሎ በርካታ ሀገራት ለቡድኑ ያላቸው 
ምልከታ እየተስተካከለ አባል የመሆን ፍላጎታቸውም 
በእጅጉ ጨምሯል።  ፍላጎት ብቻ አይደለም  ከመላ 
ዓለም የአባል አድርጉን ጥያቄ ይበልጥ ማስተጋባት 
ጀምሯል።  

በአሁኑ ወቅት ከ40 በላይ ሀገራትም ጥምረቱን 
ለመቀላቀል ጥያቄ ማቅረባቸውም ብሪክስ ምን ያህል 
ጠንካራ  እንደሆነ በቂ ምስክር የሚሠጥ ነው።  ይህ 
የሀገራቱን ፍላጎት በየፈርጁ ሊመደብ የሚችል ሲሆን፤  
አንደኛው ፍላጎት ያሳየና ሀገራት በሚል  ሁለተኛው 
ደግሞ ጥምረቱን ለመቀላቀል በይፋ ማማልከቻ ያስገቡ 
ሀገራት በሚል  ሊታይ የሚችል ነው። 

ለአብነት ቱርክና  ናይጄሪያ የመሳሰሉ ሀገራት 
ጥምረቱን ለመቀላቀል ፍላጎት ያሳዩ ሀገራት በሚለው 
ወገን ሲቀመጡ ኢትዮጵያ በአንፃሩ የጥምረቱን 
ሁለንተናዊ አስፈላጊነት በመረዳት  ፍላጎት ብቻ 
ሳይሆን ጥያቄ ካቀረቡ በርካታ ሀገራት መካከልም 
አንዷ ናት። 

ኢትዮጵያም ጥቅሞቿን ሊያስጠብቁ ከሚችሉ 
ዓለም አቀፍ ተቋማት ጋር መሥራቷን እንደምትቀጥልና 
ብሪክስን ለመቀላቀል በይፋ ጥያቄ ማቅረቧን ከጥቂት 
ወራት በፊት አሳውቃ ነበር። ባሳለፍነው ሳምንት 
15ኛውን ጉባዔ በደቡብ አፍሪካዋ የንግድ መዲና 
ጆሃንስበርግ ሲካሄው የኢትዮጵያ ጥያቄ ምላሽ 
አግኝቷል። 

ጉባዔው ከኢትዮጵያ በተጨማሪ የአባልነት 

ነፃ ሃሳብ
ፖለቲካ እና ልዩ ልዩ 

ጥያቄያቸውን የተቀበላቸው ግብፅ፣ ሳዑዲ 
አረቢያ፣ የተባበሩት አረብ ኤምሬቶች ኢራንና 
አርጀንቲና ናቸው። አዲሶቹ ሀገራትም በሚቀጥለው 
የአውሮፓውያን አዲስ ዓመትም የቡድኑ አባላት 
ይሆናሉ። ጉባዔው ስድስቱን ሀገራት የተቀበለው 
የአባልነት ጥያቄ ካቀረቡ ከ40 በላይ ሀገራት መካከል  
መርጦ ነው።

ኢትዮጵያ ቡድኑን ለመቀላቀል በቀዳሚነት ጥያቄ 
ካቀረቡ ሀገራት ለመሆን ያበቃት ምክንያት በርካቶች 
በራሳቸው መነፅር ይመለከቱታል።  አንዳንዶቹ 
ከኢኮኖሚ ይልቅ ከፖለቲካዊ ጋር  ሲያጎዳኙት ሌሎች 
ደግሞ ከፖለቲካ ይልቅ ኢኮኖሚያዊ የመሆን ዕድሉ 
እንደሚጎላ ያነሳሉ። 

የፖለቲካ ሳይንስ ምሁር የሆኑት ፕሮፌሰር ብሩክ 
ሃይሉ በሻህን ጨምሮ አንዳንዶች የኢትዮጵያን 
ተቀባይነት ማግኘት ከዲፕሎማሲ ድል ጋር 
አስተሳስረውታል።  ጠቅላይ ሚኒስትር  ዐቢይ 
አሕመድም ዶ/ር  ቢሆን ኢትዮጵያ የብሪክስ አባል 
መሆኗ  በባለ ብዙ ወገን ዲፕሎማሲ መስክ ያላትን 
ተደማጭነት የሚያሳይ መሆኑንም ጠቁመዋል። 

በአረንጓዴ ዐሻራ፣ ግብርና እንዲሁም በሀገር 
ውስጥ ጥቅል ምርት እድገት እያስመዘገበች ያለው 
ስኬት የአባልነት ጥያቄዋ ተቀባይነት እንዲያገኝ 
ከፍተኛ ሚና ማበርከቱን አመልክተዋል።  ‹‹ኢትዮጵያ 
የብሪክስ አባል መሆኗ ከራሷ ባለፈ ለመላ አፍሪካውያን 
ትልቅ የዲፕሎማሲ ድል ነው›› ብለዋል። 

ፋይዳው
ዓለም አቀፍ ገበያና የንግድ ሥርዓተ ሚዛን 

በመንገጫገጭ ላይ ባለበት በዚህ ወቅት መሰል የአባል 
ሀገራቱን የጋራ መግባባትና በአንድነት ገመድ ይበልጥ 
መጥበቅ ትርጉሙ ላቅ ያለ ነው።  ከሁሉ በላይ የአባል 
ሀገራቱ ሁለንተናዊ ትስስርም የዓለም የኢኮኖሚ 
ትስስርን በመልካም ጎዳና ላይ ለማስኬድና ወቅታዊ 
የዓለም ኢኮኖሚ ሚዛንን ለማስተካከል  ሁነኛ 
አበርክቶ ይኖረዋል። 

አባል ሀገራቱ በተለያዩ አህጉር እንደ መገኘታቸውና 
በመካከላቸው ረጅም ርቀት በመኖሩ ትስስሩ ሌሎች 
ሀገራትን ስለሚያካልል ዓለም አቀፍ ንግድን ለማሳለጥ 
ያለው አቅሙም ዝቅተኛ ግምት ሊሰጠው የሚገባ 
አይደለም። 

የብሪክስ ጥምረት ተናጥላዊም ሆነ ቡድናዊ 
ፋይዳው ተዘርዝሮ የሚያልቅ አይደለም።  በሀገሮች 
መካከል ተመጋጋቢ የሆነ የኢኮኖሚ ትስስር 
ለመፍጠር፣ የኢንዱስትሪ ዕድገት እንዲመጣ፣ የግል 
ባለሀብቱ ተሳትፎ እንዲያድግ፣ ለሥራ ፈጠራ እና 
ሚዛናዊ የንግድ ሥርዓትን ለመፍጠር ከፍተኛ ፋይዳ 
አለው። 

ጥምረቱ ከተናጥል ጉዞና እድገት ይልቅ ተያይዞ 
መበልፀግን በማፋጠን በተለይ ኢትዮጵያ በዓለም 
የንግድ ሥርዓት ውስጥ ያላትን ቦታ በማሳደግ ከዓለም 
አቀፉ የኢኮኖሚ ማህበረሰብ ጋር በእኩል ደረጃ 
መወዳደርም ሆነ መደራደር የሚያስችላትን አቅም 
ያጎለብታል። 

የጥምረቱ አባል ሀገራት በኢኮኖሚ ብልፅግና 
አንቱ የሚባሉ እንደመሆናቸው ኢትዮጵያ ከዚህ 
ጥምረት ብዙ ታተርፋለች።  የኢንቨስተሮች ተመራጭ 
መዳረሻ እንድትሆን ያስችላታል።  የኤክስፖርት 
አማራጮችን ያሰፋል።  በአንዳንድ ምዕራባውያን 
ላይ የተንጠለጠለውን የሀገሪቱን የወጭ ንግድ 
ከስጋት ያወጣዋል።  በዓለም አቀፍ ደረጃ የመወዳደር 
መንፈስን ያጎለብታል።  ኢንዱስትሪያል ፓርኮች 
በሙሉ አቅማቸው እንዲያመርቱ በማድረግ የገበያ 
ዕድሎችን ይፈጥራል። 

ስጋቶች
መሰል ህብረት  ዘርፈ ብዙ ትሩፋቶች እንዳሉት 

ሁሉ የራሱ ተግዳሮቶች ብሎም በጥንቃቄ መታየት 
ያለባቸው አደጋዎችም አሉት።  በዚህ ርእሰ ጉዳይ 
ላይ የተለያየ ትንታኔዎች የሚሰጡ የምጣኔ ሀብት 
ምሁራንም፣ ቡድኑ በዓለምአቀፍ ደረጃ የጋራ ጥቅም 
ላይ የተመሠረተ አጋርነት፣ አንድነትና ጥንካሬ 
ለማሳየት በሚያደርገው ትስስር ላይ ሊጋጥሙት 
ከሚችሉት ተግዳሮቶች መካከል ዋነኛው የዩናይትድ 
እስቴትስ ተፅእኖ መሆኑን ይስማሙበታል። 

የግሎባል ታይምሱ ተንታኝ ዋንግ ዮንግዞንግ 
በበኩሉ አባል ሀገራቱ ከንግድ ተፅእኖው ጫና 
በመላቀቅ ራሳቸውን ይበልጥ ለማስተሳሰር መከወን 
ስላለባቸው ተግባራት ሲያስቀምጥ፤ በቀዳሚነት 
በመካከላቸው ፖለቲካዊ እምነት መስረፅ እንዳለበት 
አፅእኖት ይሠጠዋል። 

በእርግጥም በአንዳንድ አባል ሀገራት መካከል 

የሚስተዋለው ልዩነትና የእርስ በእርስ ፍጥጫ 
እንዲሁም ልዩነት እስካላስወገደም በተለይ 
የአሜሪካን የንግድ ጦርነት ፍልሚያ ኢኮኖሚያዊም 
ሆነ ፖለቲካዊ ጫና ማምለጥ ቀላል አይሆንም። 

በዚህ ረገድ ሃሳባቸውን የሚያጋሩ ስመጥር 
ፀሃፍት ብሎም ምሁራንም ለአብነት በቻይና የአንድ 
መቀነት የኢኮኖሚ አብዮት መርሃ ግብር ብዙም 
ደስተኛ ስትሆን የማትታየው ህንድ አቋምና እምነቷን 
ማስተካከል እንዳለባት  እምነታቸው ፅኑ ነው። 

በእርግጥ አሁን ላይ በቻይናና ሩሲያ መልካም 
የሚባል ግንኙነት አለ። የዩናይትድ እስቴት አምባገነን 
የመሆን አባዜ ደግሞ ሩሲያና ቻይናን ይበልጥ 
እንዲፋቀሩ መልካም አጋጣሚን የፈጠረ ይመስላል።  
ሩሲያና ህንድም ወዳጆች ናቸው። ምንም እንኳን 
የኒው ደህሊው መንግሥት ወደ ዋሽንግተን ጠጋ 
ጠጋ ማለቱ ባይስደስታትም አብዛኛውን ጊዜ ሩሲያ 
ለህንድ ጀርባዋን አትሰጥም።

ይሁንና የቻይና ህንድ ወዳጅነት አሁንም ቢሆን 
ከአንገት በላይ ይመስላል።  በሁለቱ ሀገራት መካከል 
ሲያወዛግብ የነበረውን የሂማሊያ የድንበር ችግር 
አሁንም ፍቱን መድሃኒት የተሠጠው አይመስልም። 
ቤጂንግ በህንድ ውቅያኖስና በአካባቢው ያላት 
ወታደራዊ እንቅስቃሴ በኒው ደልሂ አይወደድም። 
ይህ በሆነበት የብሪክስን የትስስር ገመድ ይበልጥ 
በማጥበቅ የአሜሪካን የንግድ ጦርነት ጫና ለመቋቋም 
ሀገራቱ ለመሰል ልዩነቶችን ጀርባ መስጠት ግድ 
ይላቸዋል። 

እንደሚታወቀው ኢትዮጵያ ለዓመታት 
የምትታወቅበት የዲፕሎማሲ ስልት ጎራን ያልለየና 
ከሁሉም ወገን ጋር ብሄራዊ ጥቅምን የማስጠበቅ 
መርህ ላይ የተመሠረተ ግንኙነት መሆኑ እሙን 
ነው። 

ይሁንና ሀገሪቱ የዓለም ጂኦፖለቲካል ለውጥን 
ይፈጥራል ተብሎ የሚሰጋውን ብሪክስን መቀላቀላል 
በስጋትነት የሚመለከቱት አይጠፉም።  ስጋት 
የሚሉት ደግሞ ምናልባት ይህ ሀገሪቱ ከምዕራቡ 
ዓለም ጋር ለዘመናት መሥርታ የቆየችውን 
ዲፕሎማሲ  ሊጎዳባት ይችላል የሚል ነው። 

በእርግጥ የኢትዮጵያ በብሪክስ አባልነት ውስጥ 
መግባት ከምዕራባውያን ጋር ባለው ግንኙነት 
ላይ ምንም መልእክት አያስተላልፍም ለማለት 
አያስደፍርም።  ይሁንና አንድ መታወቅ ያለበት ሃቅ 
ቢኖር ለዋሽንግተን መንግሥት ቀኝ እጅና የቻይና 
ተገዳዳሪ የሆነችው ህንድ እንዲሁም የነጩ ቤተ 
መንግሥት ትኩረት የሆነችው ግብፅ የቡድኑ አባል 
መሆናቸው ሊዘነጋ አይገባም። 

ኢትዮጵያም የብሪክስ አባል ትሁን እንጂ 
እንደትናንቱ ሁሉ  ነገም ጎራን ያልለየና ከሁሉም 
ወገን ጋር ብሄራዊ ጥቅምን የማስጠበቅ መርህ 
ላይ የተመሠረተ ግንኙነት እንዲሁም ጥቅሞቿን 
ሊያስጠብቁ ከሚችሉ ዓለም አቀፍ ተቋማት ብሎ 
ሀገራት ጋር መሥራቷን እንደምትቀጥል መጠራጠርም 
አይገባም። 

መሰል ተጨባጭና ተጨባጭ ያልሆኑ ስጋቶች 
እንደተጠበቁ ሆነው ከሁሉ በላይ በአባል ሀገራቱ 
ውጤታማ አጋርነት ለዓለም ማሳየት ከፈለጉ 
በመካከላቸው የእርስ በእርስ ትስስር እንዳይሳለጥ 
የሚያስሩ መሰል ሸምቀቆዎች እንዲበጣጠሱና 
የተደቀኑ ስጋቶችም እንዲቃለሉ ይበልጡን መድከም 
ግድ ይላቸዋል።  

የጥርጣሬ እይታን ከማስተካከል ባለፈ 
በመካከላቸው ያለውም የንግድ ትስስር በዝቅተኛ 
የቀረጥ ታሪፍ ማጀብ ከቻሉ ደግሞ ስኬታማነታቸው 
ይበልጡን  ጎልቶ ከመታየት የሚያስቆመው 
አይኖርም። 

በኢትዮጵያም  ጥቅም ባገናዘበ መልኩ ተፎካካሪ 
ሊያደርጉ የሚችሉ ለብልፅግናዋ መሠረት የሆኑ 
ዘርፎችን  አማራጮችን በጥናት ለይታ ጥምረቱን 
መቀላቀል፣ ኢንቨስትመንቱ ከወዲሁ ተወዳዳሪና 
ተፎካካሪ መሆን የሚያስችለውን አቅም ስለማጎልበት 
እንዲሁም  አቅጣጫዎችን ስለማመላከት ልታስብበት 
ይገባል።  የንግድ ማህበረሰቡን ማንቃት፣ አምራች 
ድርጅቶችን ብቁና ተወዳዳሪ ማድረግ የግድ ይላል። 

   ጥምረቱ ከተናጥል ጉዞና 
እድገት ይልቅ ተያይዞ 
መበልፀግን በማፋጠን 

በተለይ ኢትዮጵያ በዓለም 
የንግድ ሥርዓት ውስጥ 
ያላትን ቦታ በማሳደግ 

ከዓለም አቀፉ የኢኮኖሚ 
ማህበረሰብ ጋር በእኩል 
ደረጃ መወዳደርም ሆነ 

መደራደር የሚያስችላትን 
አቅም ያጎለብታል

የብሪክስ ተስፋና ስጋት

ሳይንስና ቴክኖሎጂ  
ወርቅነሽ ደምሰው

ጎይቶም ገብረዮሐንስ ይባላል።  የሁለት ፈጠራ 
ሥራዎች ባለቤት ነው።  እነዚህም ተሽከርካሪዎች ላይ 
የሚገጠም አደጋን መከላከል የሚያስችል አውቶማቲክ 
ጠቋሚ መሣሪያ እና የጫማ ሶልን በኬሚካል የሚያጸዳ 
ማሽን ናቸው።  በፈጠራ ውጤቶቹ በ2012ዓ.ም 
ከአእምሯዊ ንብረት ጽሕፈት ቤት የፈጠራ ባለቤትነት 
መብት አግኝቷል። 

ጎይቶም ለፈጠራ  ሃሳቦቹ  መነሻ  የሆነው ለነገሮች 
ያለው ምልከታና ጥልቅ ፍላጎቱ  ቢሆንም፣ ወደ ፈጠራ 
ሥራው እንዲገባ ያደረጉት ዋንኛዎቹ ምክንያቶች ግን 
በተለያዩ አጋጣሚዎች የተመለከታቸው ክስተቶች 
ናቸው።   የትራፊክ አደጋን ለመከላከል እንዲያስችል 
የፈጠረው ቴክኖሎጂ ሃሳብ ጥንስስ የሆነው በአንድ 
አጋጣሚ የተመለከተው ክስተት እንደሆነ ያስታውሳል።  
ይህም ከመገናኛ ወደ ቦሌ በመሄድ ላይ እያለ 
ያጋጠመው ነው።  በዚያን ወቅት ኤምፔሪያል አካባቢ 
ሲደርስ እሱ የተሳፈረበት ታክሲ ሹፌር ታክሲዋን አቁሞ 
አንዲት እናት እንዲሻገሩ ይፈቅዳል።  እኚህ እናት ልክ  
መሻገር ሲጀምሩ በቀኝ በኩል ደርቦ በፍጥነት የሚመጣ 
ተሽከርካሪ ሳይገጫቸው ለትንሽ ይተርፋሉ።  

በወቅቱ ሴትዬዋ በዝግታ ሲሻገሩ ስለነበርም ነው 
ከአደጋው የተረፉት።  እናም በዚያች ቅጽበት ሊፈጠር 
የነበረውን  አደጋ ሲያስበው  በእጅጉ ይዘገንነዋል።  
በዚያው ልክ ደግሞ አጋጣሚው የመፍትሔ ሃሳብ 
አመንጭ እንዲሆንም እድል ሰጥቶታል።  ‹‹ለዚህ 
የመኪና አደጋ መፍትሔ ያስፈልጋዋል›› እንዲል 
አደረገው።  ወደ ተግባር ሲገባም መጀመሪያ ወደ 
በአእምሮው የመጣለት ተሽከርካሪው ላይ የሚገጠም 
መሣሪያ መሥራት ነው፤ ተሳክቶለትም ተሽከርካሪዎች 
ላይ  የሚገጠም አውቶማቲክ አደጋ ጠቋሚ መሣሪያ 
መሥራት ቻለ። 

ሁለተኛው የፈጠራ ሥራውም እንዲሁ አጋጣሚ 
የወለደው መሆኑን ይገልጸል።  ኮቪድ ኢትዮጵያን 
ጨምሮ ዓለምን ሲያስቃይ የነበረበት ወቅት።  እናም 
ኮቪዲን ጨምሮ ሌሎች በጫማችን ሶል አማካኝነት 
ሊተላለፉ የሚችሉ በሽታ አመጪ ተህዋስያንን 
መከላከል የሚያስችለው ማሽን ጎይቶም መሥራት 
እንዳለበት አምኖ ወደ ተግባር ገባ።   ማሽኑ የጫማ 
ሶልን በኬሚካል ማጽዳት የሚያስችል ነው።  

  ጎይቶም ሁለቱም የፈጠራ ሥራዎቹን የፈለገው 
ደረጃ ላይ ለማድረስ ሦስት ዓመት ያህል ፈጅቶበታል።  
ለዚህም ምክንያቶቹ ሁለት ነገሮች ናቸው፤ 
የመጀመሪያው ወቅቱ ኮቪድ የጠነከረበት በመሆኑ 
በቢሮዎች የሚያልቁ ተግባራት ማለቅ አለመቻላቸው 
ነው።  ሌላኛውና ሁለተኛው ደግሞ የፈጠራ ሥራዎቹን 
የሚሰራው ከመደበኛ ሥራው ውጭ ትርፍ ጊዜውን 
ተጠቅሞ መሆኑ ነው። 

ጎይቶም ተሽከርካሪዎች ላይ ስለሚገጠመው 
አውቶማቲክ አደጋ ጠቋሚ መሣሪያ ጥቅም ሲናገር፤ 
በተለምዶ ከቀኝ ወደ ግራ የሚሻገሩ እግረኞችም ሆኑ 
መኪናዎች ሲያጋጥሙ ቆም ተብሎ እንዲያልፉ እድል  
ይሰጣል።  በግራ እስፖኪዮ ስናይ ግን በግራ በኩል 
ደርቦ የሚመጣ ተሽከርካሪ ስለሚኖር ግራ እጅን 
አውጥቶ ምልክት በመስጠት እንዲቆም ይደረጋል።  
በተቃራኒ በኩል ከግራ ወደ ቀኝ የሚሻገሩ  ሲጋጥሙን 
ግን ምልክት መስጠት ስለማይቻል በቀኝ በኩል ደርቦ 
የሚመጣ ተሽከርካሪ ከፊቱ የሚያልፉ  እግረኛም ሆነ  
ተሽከርካሪ  ስለማይታየው ከፍተኛ አደጋ ሊያደርስ 
ይችላል።  የፈጠራ ሥራው አስፈላጊነት እዚህ ላይ ነው  
ሲል ያብራራል።  

ተሽከርካሪዎች ላይ የሚገጠም አውቶማቲክ  አደጋ 
ጠቋሚ መሣሪያ ቀኝ እጃችንን ተክቶ የሚሰራ ሲሆን፤ 
ከዳሽ ቦርድ ላይ ተገጥሞ ጫን ሲደርግ በቀኝ በኩል 
ደርቦ የሚመጣ ተሽከርካሪ ፍጥነቱን እንዲቀንስና 
እንዲቆም ምልክት  ይሰጣል።   

ጎይቶም እነዚህን የፈጠራ ውጤቶችን ለመሥራት 
የሚጠቀምባቸው ግብዓቶች በሀገር ውስጥ ያሉ  
የተለያዩ አይነት በጣም ቀላል ቁሳቁስ መሆናቸውን 
ይናገራል።  ለአንድ ተሽከርካሪ በሀገር ውስጥ ግብዓቶች 
ተጠቅሞ  አውቶማቲክ አደጋ ጠቋሚ መሣሪያ 
ለመግጠም ከ5ሺህ እስከ 6ሺህ ብር  ያስፈልጋል።  
እስካሁን መሣሪያው በአራት ተሽከርካሪዎች ላይ 

ተገጥሟል።  ለስምንት ተሽከርካሪዎች ለመግጠም 
የሚያስችሉ  ግብዓቶች ተዘጋጅተዋል።  

የመሣሪያ አስፈላጊነት  አስመልክቶ  መሣሪያው 
ከተገጠመላቸው አራት ተሽከርካሪዎችና አሽከርካሪዎች 
እንዲሁም ሌሎች አሽከርካሪዎች  ግብረ መልስ 
መሰብሰብ መቻሉን የሚናገረው ጎይቶም፤ 
አሽከርካሪዎቹ  እስከ ዛሬ እንደዚህ አይነት መሣሪያ 
ባለመኖሩ ምክንያት የሚደርሰው አደጋ በእጅጉ ከባድ 
ስለመሆኑ አስተያየት ሰጥተዋል።  ‹‹አሽከርካሪዎቹ 
እግረኞችን ለማሳለፍ ቆመን በቀኝ በኩል ደርቦ 
የሚመጣ ተሽከርካሪ አደጋ ሲያደርሰባቸው ስንመለከት 
እኛው እለፉ ብለን ቆመን እግረኞችን ለአደጋ የምናጋልጥ 
በመሆኑ የአደጋው ተካፋዮች ነን።  ስለዚህ እንዲዚህ 
ዓይነት መሣሪያ መሰራቱ አደጋውን ከመቀነሱም 
በላይ ለእኛ እፎይታን የሚሰጥ ነው›› ሲሉ አስተያየት 
መስጠታቸውን ያብራራል።  

በተመሳሳይ አደጋውን ያደረሱ ተሽከርካሪዎች 
አደጋውን በማድረሳቸው ሥነ ልቦናዊ፣ ማህበራዊና 
ኢኮኖሚያዊ ጉዳቶች  እንደሚደርሱባቸው ጠቅሶ፣  
አሁን መፍትሔው በመገኘቱ እፍይታ እንደተሰማቸው 
ከተሰበሰበው አስተያየት መረዳቱን ይጠቅሳል።  
አደጋው አፍጣኝ  መፍትሔ ስለሚያስፈልገው መሣሪያ 
በጥራት ተመርቶ በመኪናቸው ላይ በፍጥነት ተገጥሞ  
ወደ ሥራ እንዲገባ የሚጠይቁ አሽከርካሪዎችም በርካታ 
እንደሆኑ ይናገራል።  

በሀገራችን ያሉ ተሽከርካሪዎች ቁጥር ጥቂት 
ቢሆንም የሚያደርሱት አደጋ ግን የከፋ ነው የሚለው  
ጎይቶም፤ ችግሩ የጋራ በመሆኑ ይህንን አደጋ ለመከላከል 
ሁሉም ሰው ርብርብ ማድረግ ያለበት ስለመሆኑ በርካታ 
ሰዎች ከሰጡት አስተያየት መረዳቱንም ይገልጻል።  

‹‹እስካሁን መሣሪያው መሠራቱን በማበረታታት 
በፍጥነት ተግባር ላይ እንዲውል የሚፈልጉ ሰዎች እንጂ 
በመሣሪያው ላይ ቅሬታ ያቀረበ አካል አልገጠመኝም።  
ለአሽከርካሪውም ቢሆን መኪናው ማሟላት ያለበትን 
ሁሉ ነገር ሲያሟላ  ወይም  አንድ ነገር ሲጎድል  ያለው 
በራስ መተማመን እኩል አይደለም።   ይህን መሣሪያ 
በማከናወን ላይ የገጠመ አሽከርካሪ  ግን እግረኛን 
ለማሳለፍ ሙሉ የራስ መተማመን  ይኖረዋል›› ይላል ። 

 እሱ እንዳለው፤ መኪና የሚያመርቱ ፋብሪካዎች 
አንድ መኪና ሲያመርቱ ዳሽ ቦርዱ ላይ መጠባበቂያ 
ቦታዎች አዘጋጅተው ክፍት ያደርጋሉ።  ይህንን 
የሚያደርጉትም አዲስ ሃሳብ ቢመጣ፣ ለተሽከርካሪ 
የሚያግዝ ፈጠራ ቢኖር በሚል ነው።  ዳሽ ቦርዱ 
እንዳይነካ እስከ አምስት የሚደርሱ ክፍት ቦታዎች 
ለየተው ይተውለታል።  ይህም መኪና የማምረቱ ሂደት 
አልቆ እንደማይመጣ እና ብዙ ግብዓቶች እንደሚፈልጉ 
ያሳያል።  ይህ ደግሞ የፈጠራ ሥራ የማይቋረጥ 
እንደሆነም ያረጋግጣል።  

በዚህ የተነሳም የፈጠራ ሥራው ከትራንስፖርትና 
ሎጂስቲክ ሚኒስቴር፣ ከፌዴራል ትራንስፖርት 
የመንገድ ትራፊክ ደህንነት ብቃት ማረጋገጫ እና 
ከአዲስ አበባ  ትራፊክ ማኔጅመንት ማበረታቻና  
እውቅና  ማግኘቱንም ጎይቶም ይናገራል።  

ሥራውን ለመሥራት መሥሪያ 
ቦታቸውን(ወርክሾፕ) እስከ መስጠት ድረስ እገዛ 
እያደረጉ ያሉ ‹‹ዘዊቶ›› የሚባል ዓለም አቀፍ ተቋም 
እና ‹‹ቢጄአይ›› የመሳሰሉ ተቋማት እገዛ እያደረጉለት 

እንደሆነ የጠቀሰው ጎይቶም፤ በቀጣይ ይህንን ሥራ 
በአፋጣኝ ተግባራዊ ለማድረግ የሚመለከታቸው 
መንግሥታዊ መሥሪያ ቤቶች ሥራውን ለማገዝ ቃል 
መግባታቸውን ይገልጻል፤ ሌሎች አካላት ቢተባበሩ 
የበለጠ ሥራው ውጤታማ ይሆናል ሲል  ያስረዳል። 

 ሁለተኛውን የፈጠራ ሥራውን በሚመለከት 
ደግሞ እንዲህ ብሏል።  እሱ እንደተናገረው፤ ሁለተኛው 
የፈጠራ ሥራው የጫማ ሶልን በኬሚካል የሚያጸዳ 
ማሽን ነው፤ ማሽኑ የራሱ የጽዳት ግብዓት  ለመጠቀም 
የሚያስችለው ኮንቴነር  የተገጠመለት ነው።  ማሽኑ 
ራሱ ቆሻሻዎችን ስቦ የሚያስቀምጥበት ማከማቻ 
አለው።  ለእጅ የሚሆን ሳኒታይዘር የተዘጋጀለትም 
ነው።   

መኖሪያ ቤት ወይም ቢሮ ለማጽዳት የምንጠቀመው 
ኬሚካል በጤናና በአየር ንብረት ላይ የሚያመጣውን  
አሉታዊ ተፅእኖ የሚከላከል መሆኑን ገልጾ፣ ማሽኑ  
ለቢሮዎች፣ ለሆቴሎች፣ ለእምነት ተቋማት፣ ለገበያ 
ማዕከላት፣ ለጤና ተቋማት እና ለመሳሳሉ  ቦታዎች 
አገልግሎት  መስጠት ይችላል ይላል።  ወደ እነዚህ 
ቦታዎች  የሚገባ ሰው የጫማውን ሶል በማሽኑ ካጸዳ 
በኋላ ስለሚገባ የቤቱን ወለል ለማጸዳት ጥቅም ላይ 
የሚውሉትን ኬሚካሎች በማስቀረት ወለሉን ካለ 
ኬሚካል  ለማጽዳት እንደሚያስችል ያብራራል።  

ስለዚህም ይህ ጥቅሙና መሰል ሥራዎቹ ታይቶ 
ማሽኑ በጤና ሚኒስቴር፣ በአዲስ አበባ ምግብና 
መድኃኒት ጤና ክብካቤ አስተዳደር ቁጥጥር  
ባለስልጣን እና በሚመለከታቸው አካላት እውቅና 
ማግኘቱን ተናግሯል።  ማሽኑ ሙሉ በሙሉ ሥራ ላይ 
ሲውልም የአዲስ አበባ ጤና ቢሮ  ባሉት መዋቅሮች 
ሁሉ ላይ ተግባራዊ  በማድረግ  ድጋፍ እንደሚያደርግ 
ቃል የተገባለት መሆኑን ይገልጻል።  

በጫማችን ታችኛው ሶል ይዘናቸው ከቦታ ቦታ 

አጋጣሚዎችን ለመፍትሔ ያዋለው የፈጠራ ሥራዎች ባለቤት
የምንቀሳቀሰው ተላላፊ በሽታዎች በርካታ ናቸው 
የሚለው ጎይቶም፤ ኮቪድ የተከሰተ አካባቢ ላይ 
የቅድመ ጥንቃቄ ርምጃዎች ጠንከር ያሉ እንደነበሩ 
አስታውሶ፣ ከኮቪድ በኋላ ግን ብዙ ነገሮች ተትተዋል፤ 
ኮቪድንም ሆነ ሌሎች ተላላፊ በሽታዎችን የመከላከል 
አቅማችንም ተዳክሟል ሲል ያመለክታል።  ወደፊትም 
ከአኗኗር ዘይቤያችንና ከግሎባላይዜሽን ጋር የሚመጡ 
ተያያዥ ብዙ ነገሮች ሊያጋጥሙን ይችላሉ ያለው 
ጎይቶም፣ ቅድመ ጥንቃቄዎች የግድ ባህልና ልምድ 
ልናደርጋቸው ይገባል ሲል ይመክራል።    

እሱ እንዳብራራው፤ ማሽኑ ተላላፊ በሽታዎችን 
በመቀነስ ጤናን ለመጠበቅ በእጅጉ ያግዛል።  ሌላው 
ቀርቶ አሁን ላይ እንደሚታየው በሆቴሎች አካባቢ 
ከላይ ጫማ ማጽጃ የተገጠመላቸው አሉ።  የተለያዩ 
ምግብ  የሚሠራባቸው፣ የሚቀርብባቸውና  ምንጣፎች 
ያሉባቸው ቦታዎች ላይ ግን ይህ እንብዛም  አይታይም።  
ከላይ ጫማቸው ጽዱ ቢሆንም ታችኛው ግን ተቃራኒ 
ነው።  ይህ ደግሞ በርካታ  በዓይን የማይታዩ  በሽታ 
አምጪ ተህዋሲያንን ወደ ውስጥ እንዲገቡ እድል 
ይፈጥራል።  በዚህም ለበሽታ ተጋላጭ መሆን 
እንደሚከሰት ጠቁሞ፣ ለችግሩ መፍትሄ መስጠት 
ያስፈልጋልም ይላል።  

ጎይቶም የፈጠረውን ማሽን ሠርቶ ለማጠናቀቅ 
አሁን ላይ ባለው ዋጋ ከ25ሺህ እስከ 30ሺህ ብር 
ይፈጃል።  ‹‹እነዚህን ሥራዎች ተግባር ላይ ለማዋል 
የፋይናንስ ድጋፍ ያስፈልጋል።  ሃሳብ ያለው ሰው  
የፋይናንስ ድጋፍ ካላገኘ የትም መድረስ አይችልም።  
ስለዚህም ሥራዎቼን እውን ለማድረግ ሃሳቡን ይዤ 
በተለያዩ ውድድሮች ላይ ለማቅረብ ጥረት በማድረግ 
ላይ ነኝ። ›› ይላል።  

ጎይቶም እንዳብራራው፤ አሁን ላይ ለፈጠራ 
ውጤቶች ከፍተኛ ትኩረት እየተሰጣቸው ነው።  
በሚዘጋጁ ውድድሮች ላይ ክትትል አድርጎ 
መወዳደርም የሚቻልበት እድል አለ።  

ይሁንና የራስን ክፍተት መሙላት ይገባል የሚለው 
ጎይቶም፤ አሁን እርሱ በዚህ መልኩ እየተጓዘ እንደሆነም 
ያነሳል።  በቀጣይም በውድድሮች ላይ ለመሳተፍ 
ትኩረት አድርጎ እንደሚሰራ ያምናል።  እነዚህ ችግር 
ፈቺ የፈጠራ ውጤቶች  ተሠርተው ያሉ ቢሆኑም  
አደጋዎችን ማስቀረት ያልቻሉ በመሆኑ አደጋዎቹ 
እየተባባሱ ናቸው ሲል ይጠቁማል።  የፈጠራ ውጤቶቹ 
በፍጥነት ተግባራዊ ማድረግን እንደሚጠይቁ ጠቅሶ፣ 
ወደ ተግባር ለመተርጎም  አጋሮች በማፈላለግ ላይ 
መሆኑንም ይናገራል። 

‹‹በተለይ አሁን ላይ  የመኪና አደጋ  በየዓመቱ  
በርካታ አምራች የሆኑ ዜጎችን እያሳጠና  በብዙ 
ሚሊዮን ብር የሚቆጠር የንብረት ውድመት እያስከተለ 
ነው።  ይህ ችግር ደግሞ እንደሚፈጠረው አደጋ 
አይነት እየታየ መፍትሔ ሊበጅለት ይገባል›› የሚለው 
ጎይቶም፤ በቀጣይም በአፋጣኝ  ተግባር ላይ ለማዋል  
ቃል የገቡትን በማስታወስ እንደሚሰራም ያስረዳል።  

‹‹አካባቢያችን ላይ ልብ ብለን ካየናቸው ብዙ 
መፍትሔ የሚሹ ችግሮች  አሉ፤ በንድፍ ሃሳብ ከሦስት 
በላይ የሚሆኑ ችግር ፈቺ ሃሳቦች አሉኝ።  ቅድሚያ 
የሰጠኋቸው አንገብጋቢ ለሆኑት ነው።  ሃሳብ ሁሉም 
ሰው ዘንድ አለ።  ለጉዳዩ ትኩረት ሰጥቶ ከማውጣት 
አንጻር  ካልሆነ በስተቀር ብዙ ችግሮች በአካባቢያችን 
ላይ ያሉ ናቸው፤ መፍትሔዎቹም እንዲሁ››  ይላል።  

ችግር ፈቺ ተብለው በሁሉም ዘንድ ተቀባይነት 
ያገኙ ሃሳቦች ወደ ተግባር ሳይቀየሩ መደርደሪያ ላይ 
ሆነዋል።  ሌላ ሃሳብ ማመንጨት ችግሩ መፍትሔ 
ስለማይሆን የሚመለከታቸው አጋር አካላት 
እነዚህ ሃሳቦች ከመደርደሪያ ላይ የሚወርዱበትን 
አሰራር በመዘርጋት ጥቅም ላይ እንዲውሉ ማድረግ 
ይኖርባቸዋል።  ይህ ሆነ ማለት ደግሞ ለዜጎች የሥራ 
እድል ከመፍጠር ባሻገር ሀገርን በኢኮኖሚው ዘርፍ 
ለመደገፍ ከፍተኛ ፋይዳ ይኖረዋል።  የውጭ ምንዛሪን 
ለማግኘትም ሁነኛ መፍትሄ ነው።   የሀገርን ገጽታ  
ከመለወጥ አንጻርም የማይተካ ሚና ይኖረዋል።  
ስለሆነም ይህንን ሁሉ ጥቅም ተመልክቶ መሥራት 
የግድ መሆኑን ያመለክታል።   የፈጠራ ሥራዎች 
ተግባር ላይ እንዲውሉ ለማድረግም የሚመለከታቸው 
አካላት ሁሉ አብረው ሊሰሩ እንደሚገባ አስገንዝቦ፣ 
እሱም ‹‹ ኑ አብረን እንስራ›› ሲል  ጥሪ አቅርቧል። 

ተሽከርካሪዎች ላይ የሚገጠም አውቶማቲክ 

አደጋ ጠቋሚ መሣሪያ ተሽከርካሪዎች ላይ 
የሚገጠም አውቶማቲክ  

አደጋ ጠቋሚ መሣሪያ ቀኝ 
እጃችንን ተክቶ የሚሰራ ሲሆን፤ 
ከዳሽ ቦርድ ላይ ተገጥሞ ጫን 

ሲደርግ በቀኝ በኩል ደርቦ የሚመጣ 
ተሽከርካሪ ፍጥነቱን እንዲቀንስና 

እንዲቆም ምልክት  ይሰጣል



ከሰሞኑ በደቡብ አፍሪካ ጆሃንስበርግ በተካሄደው 
15ኛው ዓመታዊ የብሪክስ አባል ሀገራት 
የመሪዎች ጉባኤ፤ ኢትዮጵያን ጨምሮ ስድስት 

ሀገራት፤ አርጀንቲና፣ ግብጽ፣ ኢራን፣ ሳዑዲ ዐረቢያ 
እና የተባበሩት ዐረብ ኢሚሬቶችን በአዲስ አባልነት 
ተቀላቅለዋል። ሀገሪቱ ኅብረቱን መቀላቀሏን ተከትሎ 
ጠቅላይ ሚኒስትር ዐቢይ አሕመድ (ዶ/ር) ባስተላለፉት 
የእንኳን ደስ አላችሁ መልዕክት፤ ኢትዮጵያ ስብስቡን 
መቀላቀሏ ባለፉት ጥቂት አሥርት ዓመታት ከተመዘገቡ 
ትላልቅ ዲፕሎማቲክ ድሎች አንደኛውና ዋነኛው ነው 
ብለዋል። 

እንደ ጠቅላይ ሚኒስትሩ ገለጻ፤ ኢትዮጵያ ወደ 
ስብስቡ መቀላቀሏ በብዙ ንግግርና ትግል የተገኘ ትልቅ 
ድል ነው።  ኢትዮጵያ እንድትቀላቀል የተደረገውም 
በብዙ መመዘኛዎች ሀገሪቷ ብቁ ሆና በመገኘቷ ነው።  
ኢትዮጵያ ወደ ስብስቡ መግባት የቻለችው በኢኮኖሚ 
ዕድገት፣ በሕዝብ ብዛትና በዓለም በመደመጥ አቅም 
እንዲሁም ወደፊት ባላት ተስፋ በአፍሪካ ውስጥ ትልቅ 
ተደማጭነት ያላት ሀገር በመሆኗ ነው። 

ታሪኳ፣ የሕዝብ ብዛቷ፣ ከፍተኛ ዕድገት እያመጡ 
ካሉ ጥቂት ሀገራት መካከል መሆኗ፣ የአረንጓዴ ዐሻራ፣ 
በግብርና ራስን ለመቻል እየተደረገ ያለው ጥረት፤ 
እንዲሁም አጠቃላይ የምርት ዕድገት በስብስቡ አባል 
ሀገራት ስለታመነበት እንድትካተት ተመርጣለች 
ብለዋል። 

የኢትዮጵያ የብሪክስ አባልነት ለኢትዮጵያ ሕዝብ 
ብሎም ለአፍሪካ ትልቅ ኩራትና የዲፕሎማሲ ድል ነው 
ያሉት ጠቅላይ ሚኒስትሩ፤ በስብስቡ አዲስ ከተካተቱ 
ስድስት ሀገራት መካከል ኢትዮጵያ መካተቷ ለሀገሪቷ 
ሁለንተናዊ ድል መሆኑንም አንስተዋል። 

ብሪክስ ከቅርብ ጊዜ ወዲህ በዓለም ካሉ የስብስብ 
ኃይሎች መካከል በሕዝብ ብዛት፣ በኢኮኖሚ በመደመጥ 
አቅሙ እያደገ የመጣ ቡድን ነው ያሉት ጠቅላይ 
ሚኒስትሩ፤ የኢትዮጵያ የብሪክስ ቤተሰብ አባል መሆን 
አፍሪካ በዓለም ላይ ላላት ዲፕሎማሲያዊ የመደመጥ 
አቅም ወሳኝ መሆኑንም ማመናቸውን ገልጸዋል። 

የተባበሩት መንግሥታት በሰላም አስከባሪነት 
የምትሠራውን ጨምሮ ኢትዮጵያ ያላት ቀጣናዊ እና 
ዓለም አቀፋዊ ዲፕሎማሲ፤ ያላት የታሪክ ሀብት እና 
የሁለትዮሽና የባለብዙ ወገን የሀገራት ግንኙነት ኢትዮጵያ 
የብሪክስ አንድ አካል ብቻ ሳትሆን የብዝሃነት እና 
አካታችነት ዋና ቁልፍ ድምፅ ያደርጋታል ሲሉ ጠቅላይ 
ሚኒስትሩ ተናግረዋል። 

ይህን ተከትሎ ለብሪክስ አባልነት ጥያቄ ካቀረቡና 
ፍላጎት ካሳዩ ከ40 በላይ ሀገራት ውስጥ ኢትዮጵያ 
በመጀመሪያው ዙር አባል እንድትሆን ፍቃድ ያገኘችበት 
ሚስጥሩ ምንድን ነው? ኅብረቱን መቀላቀሏስ ምን ፋይዳ 
አለው? በሚለው ላይ ምሁራን በጥልቀት የሚሉት 
አላቸው።   

የፖለቲካል ሳይንስና ዓለምአቀፍ ግንኙነት ተንታኝ 
አቶ አትክልት አጥናፉ እንደሚገልፁት፤ ከቀዝቃዛው 
ጦርነት በኋላ ዓለም የሚመራው በአሜሪካ መሪነት 
በሚንቀሳቀሰው የምዕራባውያን ርእዮተ ዓለም ነው። 
ሆኖም ግሎባላይዜሽንና ቴክኖሎጂ እያሳደረ ካለው 
ተፅኖ አኳያ፤ አሁን ያለው ዓለም አቀፍ ሥርዓት አዲስ 
ዓለም አቀፍ የኃይል አሰላለፍ (global power order) 
እየፈለገ ነው። ይህን በመረዳት ከደቡባዊ ንፍቀ ክበብ 
የተውጣጡ ሀገራት ከዚህ ቀደም ያለውን የዓለም አቀፍ 
ሥርዓት የሚገዳደር ኅብረት ፈጥረዋል። ስለዚህ ብሪክስ 
በኢኮኖሚና ወታደራዊ ኃይል እየተደራጁና እያደጉ ያሉ 
በተለይ ከደቡብ ንፍቀ ክበብ የተውጣጡ ኃያላን ሀገራት 
ያዋቀሩት ጥምረት ነው። ጥምረቱም የዓለም አቀፍ 
ሥርዓቱን ሚዛን የሚያስጠብቅ ነው። 

ለብሪክስ አባልነት ጥያቄ ካቀረቡና ፍላጎት ካሳዩ ከ40 
በላይ ሀገራት ውስጥ ኢትዮጵያ በመጀመሪያው ዙር አባል 
እንድትሆን ፈቃድ ማግኘቷ ሀገሪቱ የረዥም ጊዜ ዓለም 
አቀፍ ግንኙነት ላይ የነበራት ታሪካዊ ሂደቶች፣ ክንዋኔዎች 
እና ተግባራቶች ጥምር ውጤት እንደሆነ አቶ አትክልት 
ገልጸው፤ ኢትዮጵያ የዓለም መንግሥታት ማህበርን 
(League of Nations)፣ የተባበሩት መንግሥታት 
ድርጅትን በመመሥረት ደረጃ፤ አሁን ኃያላን ከሚባሉት 
ሀገራት እኩል የመሠረተችና ከአፍሪካ የመጀመሪያውና 

ፖለቲካና ወቅታዊ 

  ወቅታዊ ትንታኔ

የኢትዮጵያ የብሪክስ አባልነት ሚስጥርና ፋይዳ

ቀዳሚ ሀገር ናት። እንዲሁም የአፍሪካ አንድነት ድርጅት 
(የአፍሪካ ህብረት) እና ሌሎች ዓለም አቀፍ ተቋማትን 
በመመሥረት ቀዳሚ ሀገር ናት። እንዲሁም ቅኝ ግዛት 
ካለመገዛቷ ባለፈ ሌሎች የአፍሪካ ሀገራት ከቅኝ ግዛት ነጻ 
እንዲወጡ ጉልህ አስተዋጽኦ ማበርከቷን ይናገራሉ። 

   ሌላው የአፍሪካ ቀንድ፤ የኃያላን ሀገራት መራኮቻ 
ሜዳ ነው። በዚህ ቀጣና ተደማጭናትና ተቀባይነት ያላት 
ሀገር ናት።  ኢትዮጵያን ሳይዙ በቀጣናው ምንም ነገር 
ማሳካት ከባድ እንደሆነ ያውቃሉ። እንዲሁም ኢትዮጵያ 
የአፍሪካ ህብረት መቀመጫ ሀገር በመሆኗ ከኒውዮርክና 
ጄኔቫ ቀጥሎ የዓለም ትልቋ የዲፕሎማሲ ማዕከል ናት። 
ከእነዚህ ምክንያቶች ባሻገር ሊዘነጋ የማይገባው ከጠቅላይ 
ሚኒስትሩ ጀምሮ በተዋረድ የዲፕሎማሲ ማህበረሰቡ 
በዓለም አቀፍ መድረክ ላይ ከሀገሪቱ አልፎ የአህጉሪቱን 
ድምጽ ለዓለም በማሰማት ረገድ እረፍት የሌለው ጥረት 
በማድረጋቸው እንዲሁም ተራማጅ የዲፕሎማሲ መርህ 
በመከተል ዓለም አቀፍ ሥርዓቱ ምን ያህል ተቀያያሪ 
እንደሆነ በመገንዘብ ዲፕሎማቶች እና መሪዎች ዓለም 
አቀፍ መድረክ ላይ ባሳዩት ብርቱ ጥረት ኢትዮጵያ 
በመጀመሪያው ዙር ብሪክስን ከተቀላቀሉ በጣት 
ከሚቆጠሩ ሀገራት ውስጥ አንዷ ለመሆን በቅታለች።    

ኢትዮጵያ ስለፈለገች ብቻ ሳይሆን ጥምረቱ አባል 
እንድትሆን የፈቀደላት መሠረታዊ ምክንያት ስላለው 
ነው። ሀገሪቱ ካላት የሕዝብ ቁጥር፣ ወሳኝ መልካ ምዕድር 
አቀማመጥ፣ በዓለም አቀፍ ተቋማትና ዲፕሎማሲ ባላት 
ሚና እንዲሁም በፈተና ውስጥ ሆኖ እንኳን እድገት 
እያስመዘገበ ያለ የማይበገር ኢኮኖሚ ያላት የነገ የአፍሪካ 
ተስፋ ተብለው ከሚታሰቡ ሀገራት አንዷ በመሆኗ 
እንደሆነ ያስረዳሉ።

እንደ ምጣኔ ሀብት ባለሙያው ረዳት ፕሮፌሰር  
ዳዊት ሀዬሶ (ዶ/ር) ገለጻ፤ ብሪክስ  አዲስ የዓለም ሥርዓት 
ለመፍጠር በሰፊው እየተንቀሳቀሱ ያሉ የአምስት ሀገራቶች 
ጥምረት ነው። ጥምረቱ ከተቋቋመ ጀምሮ ረዘም ላለ ጊዜ 
በአምስት አባላቶች የቀጠለ ሲሆን፤ ከቅርብ ጊዜ ወዲህ 
በኢኮኖሚና በፖለቲካ ያለውን ተጽዕኖ ከፍ ለማድረግ 
በርከት ያሉ የዓለም ሀገራቶችን አባል ለማድረግ ዝግጅት 
ማጠናቀቁና መቀበል መጀመሩ ይታወቃል። ይህንን 
ተከትሎ ሀገራችን ኢትዮጵያ ጥምረቱን ለመቀላቀል 
ጥያቄ ማስገባቷ ይታወሳል። በቅርቡ በብሪክስ አባል 
ሀገራት የመሪዎች ጉባዔ፤ ጥያቄዋ ተቀባይነት አግኝቶ 
በመጀመሪያው ዙር ኅብረቱን ከተቀላቀሉ ጥቂት ሀገራት 
አንዷ ለመሆን በቅታለች።    

ኢትዮጵያ ከሌሎች ሀገራቶች በተለየ በመጀመሪያው 
ዙር ህብረቱን እንድትቀላቀል ይሁንታ ያገኘችበት 
ፈርጀ ብዙ ምክንያቶች አሉ። የመጀመሪያው ሀገሪቱ 
ያለችበት የመልከዓ ምድር አቀማመጥ በአፍሪካ ቀንድ 
ይሁን በገልፍ ሀገራቶች ተጽዕኖ ለመፍጠር የሚያስችል 
ገዥ የጆግራፊ አቀማመጥ ያላት በመሆኑ ነው። ሌላው 
የአፍሪካ መዲና ከመሆኗ ባሻገር በአፍሪካ ጉዳዮች ላይ 
ከፍተኛ ተጽዕኖ እየፈጠረች ያለች በመሆኗ ሀገሪቱን 
መያዝ በሌሎች የአፍሪካ ሀገሮች ላይ ተጽዕኖ ለመፍጠር 
ሰፋ ያለ እድል በመኖሩ ነው። እንዲሁም እያደገ የመጣው 
የሀገሪቱ ኢኮኖሚ ለጥምረቱ አባል ሀገራት ሰፋ ያለ ገበያ 
ከመፍጠርና ግብዓት ከማቅረብ አኳያ ሰፊ አቅም ያላት 
በመሆኗ እና በሕዝብ ብዛቷ ከአፍሪካ ቀዳሚ ከሚባሉ 
ሀገራት አንዷ ከመሆኗ አንጻር ከሌሎች ሀገራቶች 
ጋር ሲነጻጸር ሀገሪቱ ቅድሚያ ተመራጭ እንድትሆን 

አድርጓታል ይላሉ። 
   አቶ አትክልት ሀገሪቱ ጥምረቱን እንድትቀላቀል 

እድሉን ማግኘቷ ትልቅ ድል እንደሆነ ጠቅሰው፤ ሀገሪቱ 
አዲስ ዓለም አቀፍ የኃይል አሰላለፍ (global power 
order) ጥምረት የሆነውን ብሪክስን መቀላቀሏ ብዙ 
አንድምታዎች አሉት ይላሉ።      

   እርሳቸውም፤ ጥምረቱ በቀጣይ ይበልጥ እየተጠናከረ 
ዓለም አቀፍ ሥርዓት ውስጥ የሚመጡ አጀንዳዎችን 
(ከስደት፣ ከኒውክሌር ማብላላት፣ የአየር ንብረት ለውጥ 
… ወዘተ) በበላይነት ውሳኔ የሚሰጥ ተቋም እንደሚሆን 
ጠቁመው፤ በዚህ ሂደት ውስጥ ኢትዮጵያ ከራሷ አልፋ 
የአፍሪካን አጀንዳ በዓለም አቀፍ መድረክ ማጉላት 
የምትችልበት እድሉ ይፈጠርላታል። እንዲሁም በቀጣይ 
የዓለምን ኢኮኖሚ እና ፖለቲካ ሥርዓት በበላይነት 
ይዘውራሉ ተብለው ከሚገመቱ ኃያላን ሀገራት መካካል 
በግንባር ቀደምትነት የሚጠቀሱ እንደ ቻይና፣ ራሺያ፣ 
ህንድ የመሳሰሉ ሀገራት የሚገኙበት ጥምረት ነው። 
ከእነዚህ ሀገራት ጋር ኢትዮጵያ በአንድ ጎራ በመሰለፍ 
በዓለም ፖለቲካዊ፣ ማህበራዊ፣ ኢኮኖሚያዊ … ጉዳዮችን 
የምትመክርበት እድል ማግኘቷ፤ ሀገሪቱ ቀጣዩን ዓለም 
አቀፍ አጀንዳ ከሚቀበሉ ሳይሆን ከሚወስኑ አካላት አንዷ 
የሚያደርጋት ነው። ስለዚህ ሀገሪቱ ህብረቱን መቀላቀሏ 
ሁለንተናዊ ፋይዳ አለው።

ከዚህ ባሻገር ብሪክስ የሀገሪቱን ዓለም አቀፍ 
ግንኙነትና ተደማጭነት የሚያጎላ ድልድይ ነው። በዚህም 
ዓለም አቀፍ መድረክ ላይ ኢትዮጵያዊ የሆኑ ማንነቶች 
(የሀገሪቱ ባህል፣ ወግ፣ ትውፊት፣ ቋንቋ …) የሚጎሉበት 
እንዲሁም የሌሎች ሃሳብ ተሸካሚ ከመሆን ሃሳብ ወደ 
መሸጥ የምትሸጋገርበት ጥሩ አጋጣሚ ነው። ያለምንም 
ልዩነትና የፖለቲካ አመለካከት ሁሉም ዜጋ ሊደሰትበት 
የሚገባ ድል እንደሆነም ተናግረዋል።    

አቶ አትክልት፤ ሀገሪቷ የራሷ የውስጥና የውጭ 
ፖሊሲዎች አሏት። ይህንን መሠረት በማድረግ ከህብረቱ 
ሀገራት ጋር በሚኖረው ባለብዙ ወገን የዲፕሎማሲ 
ግንኙነት የራሷን ፍላጎት መለየት አለባት። እንዲሁም 
ዓለም አቀፋዊ ተጽኖዎችን ለመመከት የጀመረቻቸውን 
ልማቶች (አረንጓዴ ዐሻራ፣ የሀገር በቀል ኢኮኖሚ ማሻሻያ 
…ወዘተ) ላይ ትኩረት ተደርጎ እየተሠሩ ያሉ ሥራዎችን 
በአባል ሀገራቱ ድጋፍ እንዲያገኝ፣ ተቋማዊ እንዲሆን 
የሰው ኃይል ማፍራት በይበልጥ ህብረቱን ከተቀላቀለች 
በኋላ ተጠቃሚ እንድትሆን ያደርጋታል ብለዋል።

ከምዕራባውያንና አሜሪካ ብድር ተጠቃሚ የሆኑ 
ሀገራት የብሪክስ አባልነት ውስጥ እንደተካተቱ አቶ 
አትክልት ጠቅሰው፤ ኢትዮጵያ  እንደአንድ ሉዓላዊ ሀገር 
ጥቅሟን በራሷ መንገድ ለማስጠበቅ ፖሊሲና ፍላጎቷን 
የሚያሟላላትን የትኛውም ጥምረት ውስጥ የመግባት 
ሙሉ መብት አላት። ስለዚህ ሀገሪቱ ካላት ፖሊሲ ጋር 
እያናበበች ከየትኛውም ጥምረት ጋር ያላትን ግንኙነት 
በሰላማዊ መንገድ ማስኬድ አለባት። ሆኖም ሀገሪቱ 
ብሪክስን መቀላቀሏ በምዕራባውያን ሀገራት በዓይነ 
በቁራኛ የምትታይበት ምንም ምክንያትና ስጋት እንደሌለ 
ያስረዳሉ። 

በአንጻሩ “የብሪክስ አባል በመሆኗ የምታገኘው 
ጥቅም እንዳለ ሁሉ ስጋቶችም ይኖራሉ” የሚሉት ረዳት 
ፕሮፌሰር ዳዊት፤ ዓለም እየተዘወረች ያለችው በልዕለ 
ኃያሏ አሜሪካና ምዕራባውያን ሥርዓት ነው። ስለዚህ 
የአንድ አገር ኢኮኖሚም ሆነ ፖለቲካ እንቅስቃሴ 
የሚመራው በዚህ ሥርዓት ነው። ይህ ደግሞ አንድ 

ሀአገር ከምዕራባውያን ጋር የፖሊሲም ይሁን የተለያየ 
ቅራኔ ውስጥ በምትገባበት ወቅት፤ የሚገጥማትን 
ኢኮኖሚያዊ፣ ማህበራዊ፣ ፖለቲካዊ ቀውሶችን መፍትሄ 
ለመስጠት ያስቸግራል። ርዳታና ብድር የምታገኝበት 
መንገድ ይጠባል። ከዚህ አንጻር ኢትዮጵያ ብሪክስን 
መቀላቀሏ ከምዕራባውያን ጋር የሚኖራት ግንኙነት 
በሚሻክርበት ወቅት አማራጭ የፋይናንስ ምንጭ ሆኖ 
ያገለግላል ብለዋል። 

ሁለተኛ ሀገሪቱ ከምዕራባውያን ጋር ያላት የንግድ 
ግንኙነት እየተቀዛቀዘ መጥቷል። ስለዚህ የብሪክስ 
አባል ሀገራት ሰፊ የንግድ ቀጣና ስለተቆጣጠሩ፤ ሀገሪቱ 
አማራጭ የንግድ ቀጣና ታገኛለች። በዚህም ምርቷን 
በከፍተኛ ሁኔታ ወደ አባል ሀገራቱ በመላክ የኤክስፖርት 
አቅሟን ይበልጥ ታሳድጋለች። በተዘዋዋሪ ደግሞ በቀላሉ 
ከውጭ የምታስገባውን ምርት የምታገኝበት እድል 
ይፈጥራል። 

ሶስተኛ የብሪክስ መሥራች ሀገራቶች እስካሁን 
በተግባር በታየው ልምዳቸው በትብብር ከማልማት 
ባለፈ በአንድ ሀገር በውስጥ  ወይም በፖለቲካ ጉዳይ ላይ 
ጣልቃ አይገቡም። ሀገራት የራሳቸውን የፖለቲካ ጉዳይ 
በራሳቸው መፍታት አለባቸው የሚል የጸና አቋምና 
እምነት አላቸው። በተለይ ርዳታም ይሁን የንግድ ትስስር 
በሚፈጠርበት ወቅት የፖሊሲ ነጻነት ይሰጣሉ። ስለዚህ 
ሀገሪቱ ጥምረቱን መቀላቀሏ አሁን ላይ የያዘችውን ሀገር 
በቀል የኢኮኖሚ ማሻሻያ በነጻነት እንድትተገብርና 
የራሷን ዕድል በራሷ የምትወስንበት ምቹ ሁኔታ 
እንደሚፈጥርላት ያስረዳሉ። 

ይሁን እንጂ የብሪክስ አባል ሀገራት በኢኪኖሚ 
እየፈረጠሙ፣ ዓለም ላይ የፖለቲካ ተጽዕኗቸው እያደገ 
መጥቷል። ሆኖም ፖሊሲያቸውን የሚያስፈጽሙበትና 
ግንኙነታቸውን የሚያጠነክሩበት ተቋም እንዳልፈጠሩ 
ረዳት ፕሮፌሰሩ ገልጸው፤ የጥምረቱ አባል ሀገራት 
እየጨመረ ቢሆንም የፖሊሲ ማዕቀፍ በስፋትና 
በጥራት አዘጋጅቶ አጸድቆ በአባል ሀገራቶች ተግባራዊ 
እየተደረገ አይደለም። የአባላቱ ሀገራቶች ያላቸውን 
የኢኮኖሚ፣ የንግድ፣ የርዳታ … ወዘተ ግንኙነቱ ተቋማዊ 
አልተደረገም። ስለዚህ በጥምረቱ ሀገራት መካከል 
ተቋማዊ ግንኙነት ስላልተፈጠረ ሀገሪቱ ከጥምረቱ አባል 
ሀገራት ጋር ወደፊት የሚኖራት ግንኙነት ዘለቄታዊነቱ 
ጥርጣሬ ውስጥ የሚከት ነው። ይህ ደግሞ ተፅዕኖ 
ይፈጥራል። 

በአንጻሩ አሜሪካና ምዕራባዊያን ጥቅማቸውን 
የሚያስከብሩበት እንዲሁም ፖሊሲያቸውን 
የሚያስፈጽሙበት እንደ አይኤምኤፍ እና ዓለም 
ባንክ የመሳሰሉ ዓለም አቀፍ ተቋማት አቋቁመዋል። 
እነዚህ ሀገራቶች የውጭ ግንኙነታቸውና ዓለም ላይ 
ያላቸው ተጽዕኖ ውጤታማ የሆነበት ሚስጥሩ በእነዚህ 
ተቋማት አማካኝነት የዓለም ሀገራትን በቁጥጥር ሥር 
በማድረጋቸው እንደሆነ ያስገነዝባሉ።   

በሌላ በኩል ደግሞ ከፖለቲካ አመለካከት አኳያ 
ሲታይ ነባር ወዳጅ ትቶ ወደ አዲስ ወይም ወደሌላ 
ወዳጅ በሚኬድበት ወቅት፤ ነባር ወዳጅ ሀገራቶች 
የሚያደርሷቸው ኢኮኖሚያዊ፣ ፖለቲካዊና ማህበራዊ 
ተጽኖ አሁን ሀገሪቱ እያስመዘገበች ያለውን የኢኮኖሚም 
የሆነ የፖለቲካ ድል ላይ አሉታዊ ተጽኖ ሊያሳድር 
ይችላል ብለዋል።   

እንደዚህ አይነት አዲስ ጥምረት ውስጥ በሚገባበት 
ወቅት ጥቅም እንዳለው ሁሉ በተቃራኒው ደግሞ 
በሌላኛው የፖለቲካ አሰላለፍ ጎራ የሚያስፈርጅ እንደሆነ 
ባለሙያው ጠቅሰው፤ ኃያላን ሀገራት የሚያደርጉት 
የፖለቲካ ሽኩቻም ይሁን ጦርነት ዳፋው ለሀገራችን 
እንዳይተርፍ ከወገንተኝነት በጸዳ መልኩ ሚዛናዊ 
የፖሊሲ አቅጣጫ ይዞ መንቀሳቀስ ያስፈልጋል። በተቻለ 
መጠን ጥቅሙን የሚያሰፋ፣ በተቃራኒው ደግሞ ስጋቶችን 
የሚቀንስ የግንኙነት መርህ በመከተል ከተቻለ ብሪክስ 
አዲስ ጥምረት ከመሆኑ አንጻር ሀገሪቱ የምታገኛቸው 
ጥቅሞች ፈርጀ ብዙ እንደሆኑ ረዳት ፕሮፌሰር ዳዊት 
ይናገራሉ። 

እንደምሁራኑ ገለጻ ሀገሪቱ ለየትኛውም ጥምረት 
ተመራጭ የሚያደርጋት ፈርጀ ብዙ ምክንያቶች እንዳሉ 
ጠቅሰው፤ ከፖሊሲዋ ጋር እያገናዘበች ከየትኛውም 
ጥምረት ጋር ያላትን ግንኙነት አጠናክራ በማስቀጠል 
ጥቅሟን ማስከበርና ኢኮኖሚዋን ማሳደግ እንደሚገባ 
ይመክራሉ። 

ሶሎሞን በየነ

ረዳት ፕሮፌሰር ዶ/ር ዳዊት ሀዬሶ፤አቶ አትክልት አጥናፉ፤ 



እፀገነት አክሊሉ

ወጣት ሱመያ ካሚል የአስረኛ ክፍል አጠቃላይ 
ፈተናን ተፈትና ያመጣችው ውጤት ለቴክኒክና ሙያ 
የሚያስገባት ቢሆንም የእርሷንም ሆነ የቤተሰቦቿን 
ሕይወት መለወጥ የምትችለው አረብ ሀገር ሄዳ 
በመሥራት እንደሆነ እምነት አደረባት፡፡  ወደ ሳውዲ 
አረቢያ ሄዳ በመሥራት እራሷንም ቤተሰቧን የመለወጥ 
ህልም ያዘች። 

ወጣት ሱመያ ህልሟን እውን አድርጋ 
በደላላ አማካይነት የለውጥ ሀገሬ ባለቻት ሳውዲ 
አረቢያ የሰው ቤት ሥራዋን ጀመረች። ወዲያው 
እንደሄደች ቀጣሪዎቿ የተቀበሏት ሱመያ በፍጥነትም  
የማያልቀውን ሥራ ጀመረችው። 

ምንም እንኳን የምትበላው ባይስማማትም ሥራው 
ከመጠን በላይ ከባድና ሌት ተቀን የሚያፈጋ ቢሆንም 
የምታገኛትን አዲስ አበባ ላይ በችግር ለሚሰቃዩት 
ቤተሰቦቿ እየላከች ሁለት አመታትን ቆየች። ‹‹ያለሁበት 
ቤት ባይደላም፤ አይከፋም ነበር›› የምትለው ሱመያ 
ሰዎቹም ደግ የሚባሉ ባይሆኑም እንደሚሰማው 
ደግሞ የተጋነነ ክፋትም አልነበራቸውም። እንደውም 
አንዳንድ መዝናኛ ቦታዎች ሁሉ ይዘዋት ይወጡ 
እንደነበር ታስታውሳለች። 

ሱመያ ያሰበችውን ያህል  ሕይወት የሚለውጥ 
ነገርን አላገኘችም። ችግረኛ የሆኑትና በአዲስ አበባ 
ከተማ የሚኖሩት ቤተሰቦቿም የእሷን ከሀገር መውጣት 
በመመልከት እጇን ጠባቂ ነበሩና ያገኘችውን እየላከች 
የእለት ጉርሳቸውን ከመሙላት የዘለለ ትርፍን 
ማግኘት አለመቻሏን ትናገራለች። 

ወጣት ሱመያ የሰራችው ባያረካትም ኑሮ ብላ 
ግን የአረብ ሀገሩን ዓለም ተያይዛው ነበር፤  ነገር ግን  
በአንድ ክፉ አጋጣሚ  ከምትሰራበት ቤት ወጥታ 
ስትንቀሳቀስ በፖሊስ ተያዘች፡፡ የገባችበት ቦታ እስር 
ቤት መሆኑን ያወቀችው በርካታ ኢትዮጵያውያንን 
ካገኘች በኋላ ነው፡፡ በርካቶቹ በአሰሪዎቻቸው በደል 
ደርሶባቸው አምልጠው ሲጠፉ የተያዙ፤ አንዳንዶቹም 
በሀገሪቱ የተከለከሉ መጠጦችን ሲሸጡ እጅ ከፍንጅ 
በመያዛቸው ለእስር የተዳረጉ መሆናቸውን ተረዳች፡፡

አንዳንዶቹ ከ20 ዓመታት በላይ በሳኡዲ አረቢያ 
የኖሩ፤ ትዳር የመሰረቱና ልጆችን ያፈሩ ናቸው፡፡ 
በሚያሳዝን ሁኔታ ግን በቂ ጥሪት ያልቋጠሩና በሳኡዲ 
አረቢያ መንግሥት ትዕዛዝ ታፍሰው ከሀገር እንዲወጡ 
ውሳኔ የተላለፈባቸው ናቸው፡፡ ቀሪዎቹ ከወራት 
እስከ ዓመታት የቀን ሥራ ሲሰሩ የቆዩ፤ በማዳም 
ቤቶች ተቀጥረው በቤት ሠራተኝነት ሲያገለግሉ የኖሩ 
ናቸው፡፡

ሁሉንም ግን የሚያመሳስላቸው አንድ ነገር 
አለ፡፡ ወራትም ሆነ ዓመታት የሠሩት አንዲትም 
ጥሪት  አላፈሩም፡፡ ወደ ሀገራቸው ለመግባት ፍላጎት 
ቢኖራቸውም ብዙዎቹ እጃቸው ላይ ምንም ነገር 
ስለሌለ ምን ይዤ ልመለስ በሚል ፍራቻ እስር ቤት 
መቆየቱን ይመርጡታል፡፡

ሆኖም እስር ቤቱ በየጊዜው እየመጣ በሚታጎረው 
ስደተኛ ተጨናንቋል፡፡ የእስረኞች አያያዝም 
ሰብዓዊነት የጎደለውና አዋራጅም ነው፡፡ ሕጻናት 
ልጆች ይዘው የገቡ ሰደተኞችና እርጉዝ ሴቶችም 
ሳይቀሩ ምቾት በጎደለው አስከፊ ሁኔታ ውስጥ 
ውለው ለማድር ተገደዋል፡፡

"የእስር ቤት ቆይታዬ በጣም አሰቃቂ ከመሆኑ 
የተነሳ አሁን እንኳን ደግሜ ላስበው አልፈልግም። 
በርካታ ኢትዮጵያውያን በአንድ ላይ ከመታጎራችን 
የተነሳ ቦታው አይበቃም ነበር፤ የምንለብሰው፣ 
የምንበላውም ያን ያህል አልነበረንም ብቻ በጣም 
ዘግናኝ ነበር" በማለት ሁኔታውን ታስታውሳለች። 

የኢትዮጵያ መንግሥት በእስር ላይ ያሉ ዜጎቹን 
ወደሀገራቸው ለመመለስ ሲነሳም ሱመያ የእድሉ 
ተጠቃሚ በመሆን ሰኔ ወር 2014 ዓ.ም ለሀገሯ መሬት 
መብቃቷን ትናገራለች። 

ሰርቼ እለወጣለሁ ከእኔ አልፎ ለቤተሰቤም 
እተርፋለሁ ያለችው ሱመያ እቅድ ሃሳቧ በአጭሩ 
ከመቀጨቱም በላይ የሰራችበትን ገንዘብ ልብሷን ብቻ 
ያላትን ነገር ሁሉ ጥላ መምጣቷንም ትገልጻለች። 

"አሁን ላይ ሁኔታው ቢያሳዝነኝም አልቆጭም፤ 
በሕይወት ተርፌ ሀገሬ መግባቴም ለእኔ ትልቅ 

ሴቶች
ማህበራዊ

ነገር ነው። በእርግጥ የለፋሁበትን እንኳን መያዝ 
አልቻልኩም፤ ነገር ግን በሕይወት መኖር ከሁሉም 
ነገር በላጭ በመሆኑ ሕይወቴን ላተረፈልኝ አምላኬና 
ወደ ሀገሬ እንድገባ ከቤተሰቤ እንድቀላቀል ላስቻለኝ 
መንግሥት ላቅ ያለ ምስጋናን አቀርባለሁ፡፡" ትላለች። 

አሁን ሱመያ ወደ ሀገሯ ከመግባቷም ባሻገር 

የምትኖርበት ክፍለ ከተማ ከሚመለከታቸው አካላት 
ጋር ተነጋግሮ ተደራጅታ ሥራ የምትሰራበት እድል 
ስላመቻቸላት ዛሬ ላይ ከመሰሎቿ ጋር በመሆን 
እንጀራ ጋግሮ የመሸጥ ሥራ ውስጥ ገብታለች። 

"ማን እንደ አገር"  የምትለው ሱመያ የምታገኘው 
ገንዘብ ያን ያህል ዘና አድርጎ የሚያኖራት ባይሆንም  
በሀገሯ ላይ ተከብራ ሰርታ የመለወጥ ህልም 
እንድትሰንቅ ግን እንዳደረጋት ትናገራለች። 

እንደ ሱመያ ሁሉ ወጣቶች የተሻለ ኑሮን 
በማሰብና በመመኘት ሀገራቸውን ጥለው ወደባዕዳን 
ምድር ይሰደደዳሉ። ይህ የስደት ጉዞ በለስ ለቀናቸው 
እንዳሰቡት ትርፋማ ሆኖላቸው  ሕይወታቸውን፣ 
ኑሯቸውን፣ አልፎ ተርፎም ሀገርና ቤተሰባቸውን  
የሚቀይሩበት መልካም አጋጣሚ ይሆንላቸዋል። 
ነገር ግን እድል ከእነሱ ጋር ያልሆኑቱ  ያሰቡት  ቀርቶ 
ያላሰቡት ችግር  ገጥሟቸው ለራሳቸውም ለሰውም 
መሆን አቅቷቸው  የባዕዳኑ መጫወቻ የሚሆኑበት 
አጋጣሚ  ብዙ ነው። 

በተለይም ሴት እህቶቻችን ኑሮ ባሰቡት መንገድ 
አልሄድ ሲላቸው ስደትን እንደ  ራስ መለወጫና 
አማራጭ  መንገድ አድርገው በመቁጠር ከሀገር 
ይወጣሉ፤  ጥቂቶቹ ይህ መንገድ ቢሳካላቸውም 
አብዛኞቹ ግን ያላሰቡት ገጥሟቸው ብዙ ስቃይና 
መከራን ለማለፍ ይገደዳሉ። 

ሴቶች በአሰሪዎቻቸው ተደፍረው በችግር 
ላይ ሌላ ችግር ጨምረው ይገኛሉ፤ ሀገራቸው 
አንዳይገቡም የማንን ዓይን አያለሁ በሚል ፍራቻ 
እዛው እየተሰቃዩ ይቀራሉ። ከዚህ ሁሉ በላይ ግን ያለ 
ፍቃድ በመንቀሳቀሳቸው ምክንያት በፖሊስ ተይዘው 
እስር ቤት የሚገቡት ኢትዮጵያውያን ቁጥር ከፍተኛ 
የነበረ መሆኑን በተለያየ ሁኔታ የምናውቀው ሃቅ ነው። 

ይህንን የሴት እህቶቻችንን በጠቅላላው ደግሞ 
የዜጎቻችንን  እንግልትና ስቃይ ለማስቆም፤ በስቃዩ 
ውስጥ ያሉትንም ለሀገራቸው መሬት ለማብቃት 
በመንግሥት በኩል ሰፋፊ ሥራዎች ተሰርተው ዜጎችም 
ለሀገራቸው በቅተዋል። 

ይህንን ኃላፊነት ወስደው እየሰሩ ካሉ ተቋማት 
መካከል የሴቶችና ማህበራዊ ጉዳይ ሚኒስቴር አንዱ 
ሲሆን የሥራ ክህሎት ሚኒስቴር የስደተኞች ኮሚሽንና 
ሌሎችም በአጋርነት እየተሳተፉ ዜጎችን ካሉበት 
አገር ከማምጣት ከመጡም በኋላ ጊዜያዊ ማረፊያን 
እንዲያገኙ በማድረግ፤ በኋላም ከቤተሰቦቻቸው 
የሚቀላቀሉበትንና በአገራቸው ላይ ሰርተው 
ራሳቸውን የሚያስተዳድሩበትን መንገድ በማመቻቸት 
በኩል ትልቅ ሥራን እየሰሩ ያሉም ናቸው። 

አቶ መሳይ ወልደማርያም በሴቶች ማህበራዊ 
ጉዳይ ሚኒስቴር ሕገ ወጥ የሰዎች ዝውውር 
መከላከልና የተመላሽ ዜጎች ክትትልና ድጋፍ ዴስክ 
ኃላፊ ሲሆኑ ሚኒስቴር መሥሪያ ቤቱ የእነዚህን 
ዜጎች መረጃ ከማጠናቀር ጀምሮ እስከ መቀበልና  
ቤተሰቦቻቸው ጋር እስከማድረስ ድረስ ያለውን ሥራ 

ማን እንደ ሀገር
እየሰራ ስለመሆኑ ይናገራሉ። 

እነዚህን ዜጎች መቀበል ሲባል እንግዲህ ዜጎቹ 
እንዳሉበት ሁኔታ በማየት ሴቶችን፤ ሕጻናትን፤ 
ወንዶችን በመለየት ከዛም ጉዳት የደረሰባቸውና 
ሌሎች ችግሮቻቸውን እያየ ተቀብሎ ጊዜያዊ  
መጠለያ ላይ እንዲቆዩ በማድረግም  ሁኔታዎችን 
አመቻችቶና ከሌሎች ባለድርሻ አካላት ጋር ተቀናጅቶ 
ወደሚኖሩበት አካባቢ እንዲጓጓዙ የማድረግ ሥራን 
ይሰራል ይላሉ። 

እንደ አቶ መሳይ ገለጻ ሚኒስቴር መሥሪያ ቤቱ 
ይህንን ተግባር ከመፈጸም ጎን  ለጎን ከስደት ተመላሽ 
የነበሩበትን ሁኔታ የሚገልጹ መረጃዎችን በማደራጀት 
በትውልድ አካባቢያቸው ላሉ የክልልና ከተማ 
መስተዳደሮች የማስተላለፍ ሥራው ይሰራል በማለት 
ገልጸዋል። 

የሁለቱም ዙር የተመለሱ  ዜጎች  ከመጋቢት 21 ቀን 
2014 ዓ.ም እስከ መጋቢት25  ቀን 2015 ዓ.ም  በችግር  
ውስጥ የነበሩና በመንግሥት ድጋፍ የተመለሱ  ሴቶች 
115 ሺ 799 ሲሆኑ ወንዶች 110 ሺ 587 እንዲሁም  
ከ18 ዓመት በታች 6 ሺ 717  እንደሆኑም አቶ መሳይ  
ያብራራሉ። 

አቶ መሳይ እንደሚሉት እነዚህ ዜጎች ወደ 
ሀገራቸው ሲገቡ አቀባበል ይደረግላቸዋል፤ በዚህም 
መጀመሪያ በአየር ማረፊያ ከተቀበልናቸው በኋላ 
ወደ ጊዜያዊ መጠለያ ቦታዎች እንዲሄዱ ይሆናል፤ 
በመቀጠልም ከሆስፒታሎች ጋር በመተባበር ሙሉ 
የጤና ምርመራ ይደረግላቸዋል፡፡ በእዛም በጎ 
ፍቃደኞች ተመድበው ስለሚጠብቋቸው ሕክምና 
የሚያስፈልጋቸው ወደ ሆስፒታሎች እንዲሄዱ 
ይሆናል። በዚህም የሥነ ልቦና ድጋፍ የምክር 
አገልግሎት ሌሎችንም እንዲያገኙ ከሆነ በኋላ 
የመጓጓዣቸው ተችሎና የኪስ ገንዘብ ተሰጥቷቸው 
ወደየቤተሰቦቻቸው እንዲሄዱ እየተደረገም ስለመሆኑ 
አብራርተዋል።  

ይህ ሥራ የሚሰራው መንግሥታዊና መንግሥታዊ 
ካልሆኑ ተቋማት ጋር በቅንጅት ነው የሚሉት አቶ 
መሳይ  በዚህ ሂደት አሁን ላይ ከሳውዲ የሚመለሱ 
ዜጎችን የማምጣት ሥራው ተጠናቋል፡፡ በአሁኑ 
ወቅት እየተሰራ ያለው ከሱዳን የሚመጡ ዜችን ወደ 
ሀገራቸው የመመለሱ ሥራ መሆኑን አብራርተዋል። 

ሚኒስቴር መሥሪያ ቤቱ ይህን ያህል ጥረት 
ሲያደርግ ክልሎችም በራሳቸው መንገድ ሥራዎችን 
አደራጅተው ይሰራሉ የሚሉት አቶ መሳይ ከዚህ 
በሚሄድላቸው መረጃ መሠረትም  ምን ላይ ደረሱ 
የሚለውን ክትትል ያደርጋሉ። 

 ሚኒስቴር መሥሪያ ቤቱ ስደተኞቹ ወደ 
ሀገራቸው እንዲገቡ ከማድረግ  ባለፈ እነዚህ 
ዜጎች ወደሚመለከተው አካል እንዲዘዋወሩ 
ያደርጋል፤ ለምሳሌ የጤና ችግር ያለባቸውን ወደ 
ሕክምና ሥራ የሚፈልጉ ሲኖሩ ወደሥራና ክህሎት 
ሚኒስቴር ይላካሉ፡፡ በተመሳሳይ  ትምህርት መማር 
አለብኝ  ለሚሉቱ ደግሞ የትምህርት አገልግሎት 
ወደሚያገኙበት እንዲሄዱ ሁኔታዎችን እናመቻቻለን 
በማለት ይናገራሉ። 

ቅንጅታዊ አሰራሩ ጥሩ ጅማሮ ላይ ነው 
ማለት ይቻላል የሚሉት አቶ መሳይ ነገር ግን ጉዳዩ 
መንግሥታዊና መንግሥታዊ ያልሆኑ ተቋማትን 
ብሎም የሁሉንም የማህበረሰብ ክፍል ርብርብ 
የሚጠይቅ በመሆኑ ሁሉም የየራሱን ድርሻ ወስዶ 
ሊሰራ እንደሚገባም ነው የተናገሩት። 

ተመላሾች ሀገራቸው ገብተው እንዲደረግላቸው 
የሚፈልጉት ነገር ግዙፍ መሆን፤  ቋሚ አድራሻ 
አለማስቀመጥ፤ ከአንድ በላይ መጠሪያ ስምን መጠቀም  
በሥራው ላይ ችግር ሆኗል። ይህንን ማስተካከል 
ቢቻል ችግሩን መቅረፍ እንኳን ባይቻል በመጠኑም 
ቢሆን መቀነስ እንደሚያስችልም ነው የተናገሩት። 

"የፌዴራል መንግሥት ከክልሎችና ከዛም 
በታች ካሉ ባለድርሻ አካላት ጋር  ያለውን መዋቅር 
ቢስተካከልና በትክክልም ቅንጅታዊ አሰራርን መከተል 
ቢቻል ጥሩ ነው። በሌላ በኩልም ሁሉም የህብረተሰብ 
ክፍል ከስደት ተመላሾችን ማገዝና በትብብር በጋራ 
ለመሥራት ቢችል መልካም ነው" ብለዋል። 

ሴት እህቶቻችን ኑሮ 
ባሰቡት መንገድ አልሄድ 
ሲላቸው ስደትን እንደ  

ራስ መለወጫና አማራጭ  
መንገድ አድርገው 
በመቁጠር ከሀገር 

ይወጣሉ፤  ጥቂቶቹ ይህ 
መንገድ ቢሳካላቸውም 
አብዛኞቹ ግን ያላሰቡት 
ገጥሟቸው ብዙ ስቃይና 

መከራን ለማለፍ ይገደዳሉ



በጋዜጣው ሪፖርተር

የሊቢያዋ የውጭ ጉዳይ ሚኒስትር ናጀላ አል-ማንጉሽ 
ከእስራኤሉ አቻቸው ኤሊ ኮኽን ጋር የመገናኘታቸው ዜና 
ከተሰማ በኋላ በሊቢያ ተቃውሞ ተቀስቅሷል፤ ሚኒስትሯም 
ከሥራቸው ታግደዋል።

የሊቢያ ጠቅላይ ሚኒስትር የካቢኔ አባላቸው 
ከፍቃዳቸው ውጭ ከእስራኤሉ የውጭ ጉዳይ ሚኒስትር 
ጋር ይፋዊ ባልሆነ መንገድ ተገናኝተው ከተወያዩ በኋላ 
ባለሥልጣኗን ከሥራ አግደዋል።

ሊቢያ ፍልስጤማውያንን በመደገፍ ለእስራኤል 
እውቅና አትሰጥም። እስራኤል በበኩሏ ከቅርብ ዓመታት 
ወዲህ ሊቢያን ጨምሮ ከአረብ ሀገራት ጋር ወዳጅነት 
ለመመሥረት ጥረት እያደረገች ትገኛለች።

የእስራኤሉ የውጭ ጉዳይ ሚኒስትር ኤሊ ኮኽን 
ከሊቢያዋ አቻቸው ጋር ጣሊያን በሮም በነበረ ስብሰባ 
ላይ ካገኟቸው በኋላ የነበራቸውን ግንኙነት ታሪካዊ ሲሉ 
ገልጸውታል።

የውጭ ጉዳይ ሚኒስትሯ ከእስራኤል የውጭ ጉዳይ 
ሚኒስትር ጋር መገናኘታቸው ያስቆጣቸው የሊቢያው 
ጠቅላይ ሚኒስትር አብዱል ሐሚድ ደዴባህ ግን ሚንስትሯን 
ከማገዳቸው በተጨማሪ ምርመራ እንዲደረግባቸው ጭምር 
አዘዋል።

የእስራኤሉ የውጭ ጉዳይ ሚኒስትር ከማንጉሽ ጋር 
በነበራቸው ግንኙነት ሁለቱ አገራት መካከል ግንኙነት 
ለመመሥረት ስላለው ዕድል መነጋገራቸውን ገልጸዋል።

በሮም በነበረው ውይይት ላይ እስራኤል 
ስለምታደርገው ሰብዓዊ እርዳታ፣ ግብርና፣ የውሃ ሃብት 
አስተዳደር እና በሊቢያ ያሉ የአይሁዶች ቅርስን ስለመጠበቅ 
በሚመለከቱ ጉዳዮች ላይ ተነጋግረዋል መባሉን ቢሲሲ 
ዘግቧል።

የሊቢያ የውጭ ጉዳይ መሥሪያ ቤት ግን ሚኒስትሯ 
ከእስራኤል ተወካዮች ጋር ውይይት ለማድረግ 
የቀረበላቸውን ጥሪ አለመቀበላቸውንና ሁለቱ ሚንስትሮች 
የተገናኙት “ምንም ዓይነት ዝግጅት ባልተደረገበት 

ማረፊያ

ዓለም አቀፍ

አዲስ ዘመን ድሮ

ሙሉጌታ ብርሃኑ

የኤርትራ ከኢትዮጵያ መገንጠል ጉዳይ በንጉሡ 
ዘመንም ትኩስ አጀንዳ ነበር።  “ኤርትራ ከእናት 
ሀገሯ ኢትዮጵያ ጋር ተዋሀደች”፤ ዜጎችስ በወቅቱ 
ስለዚህ ጉዳይ ምን አሉ.. የሚለውን ጉዳይ አዲስ 
ዘመን ያኔ አስተያየቶችን አካቶ ሲዘግበው ዝና 
ነበር።  ዛሬ ግን ያ ዜና ታሪክ ነውና ዘመን አልፎ 
ስናነበው የነበረውን ታሪክ የምናይበት ይሆናል።  
የማናውቃቸውን ጉዳዮች ለማወቅ “የማታውቁት 
ታሪክ ቢኖር” ከተሰኘው ገጽ ላይ ቀንጭበን፣ 
ከወይዛዝርት ገጽም አንዱን መርጠን፤ በመጨረሻም 
በደርግ ዘመነ መንግሥት መሳ ለመሳ ተቀምጠው 
ይዘመሩ የነበሩትን ሁለቱን ብሔራዊ መዝሙሮች 
ለማናውቃቸው እንድናውቅ፤ የምናውቃቸውም 
እንድናስታውሳቸው በዛሬው አዲስ ዘመን ድሮ 
እንደሚከተለው እናካፍላችሁ።         

ኤርትራ ከኢትዮጵያ በመዋሐድዋ የደረሱ 
የደስታ መግለጫ ቴሌግራሞች

ኤርትራ ከውድ እናት ሀገርዋ ከኢትዮጵያ ጋር 
አንድ በመሆንዋ የተሰማኝን ደስታ ለግርማዊነትዎ 
እንዳቀርብ ይፈቀድልኝ።  አገልጋይዎ ሞሐመድ። 

አሥመራ
በኅዳር አምስት ቀን በተደረገው ታሪካዊ ሥራ 

ኤርትራ ፌዴሬሽኑን ሠርዛ ከውድ ሀገርዋ ጋር አንድ 
በመሆንዋ የተሰማኝ ደስታ ከፍ ያለ ነው። 

ኤርትራ ከኢትዮጵያ አንድ በመሆንዋ የድሮው 
ሃሳባችንና ድካማችን ስለሆነ እንኳን ሃሳባችን ሆነ 
እያልሁ የልብ ምኞቴን ለግርማዊነትዎ እገልጣለሁ።  
(አዲስ ዘመን ኅዳር 8 ቀን 1956 ዓ.ም)

ግለሰቡ በስቅላት እንዲቀጣ ተፈረደበት
መሐመድ ቢላል ጁመር የተባለው ወንጀለኛ 

በመሰላ ወረዳ ግዛት እመት አረጋሽ እንድሮ 
የተባለችውን ሴት ገድሏል በመባል ሐረር ከፍተኛው 
ፍርድ ቤት አንደኛ ወንጀል ችሎት ተከሶ ቀርቦ 
ስለተመሰከረበትና ራሱም ስላመነ በስቅላት 
እንዲቀጣ ተፈርዶበታል። (አዲስ ዘመን መጋቢት 17 
ቀን 1958ዓ.ም)                                          

     የኮክቴል ግብዣ 
ግርማዊ ንጉሠ ነግሥት ቀዳማዊ ኃይለሥላሴ 

ጥር 9 ቀን ከምሽቱ 12 ሰዓት ተኩል ሲሆን፤ 
በአሥመራ ቤተ መንግሥት የኮክቴል ግብዣ 
አድርገዋል።  በግብዣውም ላይ በአሥመራ ከተማ 
የሚገኙ ቆንስላዎች፣ የኮሚኒኬሽን ሹሞች፣ የቃኘው 
ሬዲዮ ጣቢያ ከፍተኛ መኮንኖች፣ ታላላቅ ነጋዴዎች፣ 
የሀገር ሹማምንትና መኮንንት ተገኝተዋል።  (አዲስ 
ዘመን ጥር 10 ቀን 1956ዓ.ም)

    የማታውቁት ታሪክ ቢኖር
በአሜሪካ ቻውታውኳ በተባለ አምባ ሁለት 

ሰዎች የግል ገንዘባቸውን አውጥተው በስምምነት 
አንድ ተማሪ ቤት አሠሩ። ተማሪ ቤቱ ተሠርቶ ባለቀ 
ጊዜ በቀለም አቀባቡ ላይ ሁለቱ ሰዎች ሳይስማሙ 
ቀሩ። አንደኛው ነጭ ቀለም መቀባት አለበት አለ። 
ሁለተኛው ደግሞ ቀይ ቀለም መቀባት አለበት አለ። 
ሁለቱ ሰዎች በቀለም አመራረጡ ስላልተስማሙ 
ተማሪ ቤቱ በነጭና በቀይ ቀለም ተቀባ። አቀባቡም 
እኩል እንዲደርሳቸው ስለተደረገ ግድግዳው 
በየመጠኑ ተከፋፍሎ በመቀባቱ የዳማ መጫወቻ 
መሰለ። (አዲስ ዘመን ነሐሴ 14 ቀን 1957ዓ.ም)

በሶማሊያ ምድር ውሃ የሚገኘው ጉድጓድ 
እየተቆፈረ ነው።  ጉድጓዱን የሚቆፍሩት ሴቶች 
ናቸው።  የሚቆፍሩትም በዶማ ወይም ዛቢያ 
ባለቀለት መጥረቢያ አይደለም።  በባዶ እጃቸው 
ነው።  (አዲስ ዘመን መስከረም 10 ቀን 1958ዓ.ም)

ለወይዛዝርት ገጽ አዘጋጅ
  አዘጋጅ ጳውሎስ ኞኞ
ከሥራ ወጥቼ እስከ ምሽቱ 6 ሰዓት ድረስ 

ለማምሸት እፈልጋለሁ።  ከጓደኞቼ ጋር መጫወት 
እፈልጋለሁ።  ግን ሚስቴ ከሥራ ወጥተህ እንደ 
ዶሮ መስፈር አለብህ ትላለች፤ ትጨቀጭቀኛለች።  
ብመክር ባስመክር አልሰማ አለች።  ልፍታት?

-  እንደሱ አይደለም ጌታው እኔንም አይቆጡኝና 
ሚስትዎን በድለዋል።  ክሰው ከቤትዎ ማምሸት 
ይልመዱ።  እንደራስዎ ይዩት።  ነገሩ ተገላብጦ 
ሚስትዎ ከውጭ እያመሹ እርስዎ ቤት እንዲጠብቁ 
ቢደረግ ይወዳሉ ? ተናደው የቤቱን ሳህን ሁሉ 
ይፈጁ ነበር።  የሚያስመሽዎ ጓደኞችዎም 
መጥፎዎች ናቸውና ይሽሹ።  ጨዋ አባወራ ይሁኑ 
እንጂ ሚስትዎን አይፍቱ።  ለመሆኑ እንዲያው ግን 
ለመሆኑ አመልዎን ሳያስተካክሉ ለምን ሚስት አገቡ? 
(አዲስ ዘመን ታኅሣሥ 12 ቀን 1958ዓ.ም)

             ለፈገግታ ያህል
ሰውየው እብድ ነው።  ውሃ ዋና ይችላል።  

ከወንዝ አጠገብ ቆሞ ሳለ ውሃው እያንገላታ አንድ 
ሰው ይዞ ሲሔድ አየ።  ወዲያውኑ ከዥረቱ ውስጥ 
ዘልሎ ገብቶ ሰውየውን አወጣው።  ይሄን ጀብዱ 
የተመለከቱ ሰዎች ነበሩ። 

እነዚህ ሰዎች ከጥቂት ጊዜ በኋላ በእዚያው 
መንገድ ሲመለሱ እብዱ ከውሃው ውስጥ ያወጣው 
ሰውዬ ተሰቅሎና ሞቶ አዩ። 

እብዱም በዚያው ሥፍራ ቆሞ ሲመለከት 
ስለነበረ ወደ እርሱ ዞር ብለው “የዚህን ሰው ነፍስ 
ለማዳን አንተ ጥረህ ነበረ፤ ከውሃው ብታድነውም 
ይሄው ተሰቅሎ አረፈው” ቢሉ ጊዜ እብዱም መለስ 
አድርጎ “ልብሱ እንዲደርቅ እኔ ነኝ የሰቀልኩት” 

አለ ይባላል።   (አዲስ ዘመን መስከረም 23 ቀን 
1956ዓ.ም)

          የኢትዮጵያ ሕዝብ መዝሙር                                                                
ኢትዮጵያ ኢትዮጵያ ኢትዮጵያ ቅደሚ
በኅብረተሰባዊነት አብቢ ለምልሚ!
ቃልኪዳን ገብተዋል ጀግኖች ልጆችሽ 
ወንዞች ተራሮችሽ ድንግል መሬትሽ
ለኢትዮጵያ አንድነት ለነፃነትሽ
መስዋዕት ሊሆኑ ለክብር ለዝናሽ!
ተራማጅ ወደፊት በጥበብ ጎዳና
ታጠቂ ለሥራ ላገር ብልጽግና!
የጀግኖች እናት ነሽ በልጆችሽ ኩሪ
ጠላቶችሽ ይጥፉ ለዘላለም ኑሪ!
   ኢንተርናሲዮናል
ተነሱ እናንተ የረሀብ እስረኞች
ተነሱ የምድር ጎስቁዋሎች። 
ፍትህ በሚገባ ይበየናል!
ሻል ያለ ዓለምም ይታያል። 
ከእንግዲህ ባለፈው ይብቃ እሥር፣
ተነሱ ባሮች ጣሉ ቀምበር። 
ያለም መሠረት አዲስ ይሁን፣
ኢምንት ነን እልፍ እንሁን። 
የፍጻሜው ጦርነት ነው፣
ሁሉም ዘብ ይቁም በቦታው። 
የሰው ዘር በሙሉ፣
ወዛደር ይሆናሉ። 
የፍጻሜው ጦርነት ነው፣
ሁሉም ዘበ  ይቁም በቦታው። 
ኢንተርናሲዮናል፣
የሰው ዘር ይሆናል። 
(አዲስ ዘመን ጥቅምት 4 ቀን 1971ዓ.ም)

በጣሊያን የውጭ ጉዳይ መሥሪያ ቤት በነበረ ይፋዊ ባልሆነ 
ስብሰባ ላይ ነው ብሏል።

መግለጫው በሁለቱ የውጭ ጉዳይ ሚኒስትሮች 
ስብሰባን ተከትሎ የተደረሰ ምንም አይነት ስምምነትም ሆነ 
መደምደሚያ አለመኖሩን አሳውቋል። 

የተባበሩት መንግሥታት እውቅና ያለውና ሦስት 
የሊቢያ ግዛቶችን እያስተዳደረ ያለው መንግሥት ከእስራኤል 
ጋር ግንኙነት መጀመር ሕጋዊ አይደለም ብሏል።

የአገሪቱ መንግሥት ቃል አቀባይ የውጭ ጉዳይ 
ሚኒስትሯን በሀገር ክህደት ከመወንጀሉም በላይ አስቸኳይ 
ሰብሰባ አድርጓል።

ሊቢያ በሞአመር ጋዳፊ ስር ስትመራ በነበረበት ጊዜ 
በሺዎች የሚቆጠሩ አይሁዳውያን ከሊቢያ የተባረሩ ሲሆን፣ 
በርካታ የአይሁዳውያን ማምለኪያ ስፍራዎች ደግሞ 
እንዲወድሙ ተደርገዋል።

እስራኤል በቅርብ ዓመታት ከተባበሩት አረብ 
ኤሜሬቶች፣ ከባህሬን፣ ከሱዳን እና ከሞሮኮ ጋር 
ዲፕሎማሲያዊ ግንኙነቷ ለመመሥረት መቻሏ ይታወቃል።

የሊቢያ የውጭ ጉዳይ ሚኒስትር ከእስራኤል 
አቻቸው ጋር መወያየታቸውን

 ተከትሎ ከሥራ ታገዱ

በጋዜጣው ሪፖርተር

በኦስትሪያዋ ሆልስታት ከተማ ነዋሪ የሆኑ ዜጎች 
በጎብኚዎች ተጨናነቅን በማለት ለተቃውሞ አደባባይ 
በመውጣት መንገድ ዘጉ። 

የዓለም ቅርስ ተብላ የተመዘገበችው ከተማ 
የነዋሪዎቿ ብዛት 700 ብቻ ቢሆንም በቀን እስከ 10 ሺህ 
ጎብኚዎችን ታስተናግዳለች። 

በጎብኚዎች ቁጥር የተማረሩት ነዋሪዎች ወደ 
ከተማዋ መስህብ መዳረሻ የሚወስድ መንገድን 
በመዝጋት የዕለታዊ የጎብኚዎች ቁጥር እንዲገደብና 
ከምሽቱ 12 ሰዓት በኋላ ጎብኚዎችን የሚያመላልሱ 
አውቶብሶች እንዲታገዱ ጠይቀዋል። 

ቱሪዝም ለከተማዋ እድገት ከፍተኛ አስተዋጽኦ 
የሚያበረክት ቢሆንም ነዋሪዎች ግን የጎብኚዎቹ ቁጥር 
በጣም ከፍተኛ ነው ማለታቸውን ቢቢሲ ዘግቧል።

በተራራማ ቦታ ላይ ማራኪ በሆኑ ጥንታዊ መኖሪያ 
ቤቶች እና ሐይቆች የተከበበችው ከተማዋ ከቅርብ 
ዓመታት ወዲህ የጎብኚዎች መዳረሻ ሆናለች። 

ከተማዋ በአንድ የደቡብ ኮሪያ የፍቅር ዘውግ ባለው 
ድራማ ላይ መታየቷ ዝናዋን ከፍ አድርጎት ቆይቷል። 
ሆልስታት በእስያ ባሉ ሀገራት እጅግ ዝነኛ ከመሆኗ 
የተነሳ በቻይና የዚህች አምሳያ ከተማ እየተገነባ ይገኛል። 

የሆልስታት ነዋሪዎች ግን ለደርሶ መልስ ጉብኝት 
በግዙፍ አውቶብሶች ታጭቀው በሚመጡ ነዋሪዎች 
ተሰላችተናል ይላሉ። 

በዚህ ዓመት ግንቦት ወር ላይ በጎብኚዎችና 
በትራፊክ ፍሰት የተማረሩ ነዋሪዎች ሰዎች ‘ሰልፊ’ 
ለመነሳት በሚያዘወትሩት ቦታ እይታን የሚጋርድ 
ከእንጨት የተሰራ ግድግድ አቁመው ነበር። 

ይሁን እንጂ ማህበራዊ ሚዲያ ላይ የተሰነዘረውን 
ቅሬታ ተከትሎ የተተከለው እንጨት እንዲነሳ ተደርጓል።  
ከዚያ በኋላ የከተማዋ ከንቲባ ከተማዋን የሚያቋርጡ 
አውቶብሶች ቁጥርን በሲሶ ለመቀነስ አቅደው ነበር። 

ሆልስታት ከተማ ከኮቪድ-19 ሥርጭት በፊት 
በነበረው ዓመት አንድ ሚሊዮን ጎብኚዎችን አስተናግዳ 
ነበር።

የአንድ ኦስትሪያ ከተማ ነዋሪዎች በጎብኚዎች 
ተጨናነቅን ሲሉ ለተቃውሞ አደባባይ ወጡ



ብርሃን ፈይሳ

በሃንጋሪ ቡዳፔስት ሲካሄድ የቆየው 19ኛው 
የዓለም አትሌቲክስ ቻምፒዮና የአዘጋጅነት ተራውን 
ለጃፓኗ ቶኪዮ አቀብሎ ከትናንት በስቲያ ተጠናቋል።  
ለ9 ቀናት በተካሄደው ቻምፒዮና ላይ ሲካፈል 
የቆየው የኢትዮጵያ አትሌቲክስ ብሄራዊ ቡድንም 
ዛሬ ማለዳ ከ12 ጀምሮ ወደ አገሩ ይመለሳል።  ቡድኑ 
ቦሌ አውሮፕላን ማረፊያ ሲደርስም የእንኳን ደህና 
መጣችሁ ደማቅ አቀባበል ይጠብቀዋል።    

የዓለም አትሌቲክስ ከሚያካሂዳቸው ውድድሮች 
ሁሉ ቀዳሚ የሆነው የዓለም ቻምፒዮና በየሁለት 
ዓመቱ ሲካሄድ በመድረኩ ተሳታፊና ውጤታማ 
ከሆኑ አገራት መካከል አንዷ ኢትዮጵያ ናት።  
በመካከለኛው አውሮፓ አገር ሃንጋሪም ቡድኑ 
የውድድሩ ድምቀት በመሆን ያለፉትን ቀናት 
አሳልፏል።  ከአንድ ወር በላይ በዝግጅት ላይ ቆይቶ 
ወደ ውድድሩ የተጓዘው ቡድኑ 9 ሜዳሊያዎችን 
በማስመዝገብ ከዓለም 6ኛ ከአፍሪካ ደግሞ ሁለተኛ 
ደረጃን በመያዝ አጠናቋል።  

በሴቶች 10ሺ ሜትር ርቀት በአትሌት ጉዳፍ 
ጸጋዬ የተገኘው የወርቅ ሜዳሊያ በሴቶች ማራቶንም 
ተደግሞ ኢትዮጵያን የ2 ወርቅ ሜዳሊያዎች ባለቤት 
አድርጓታል።  በእነዚህ ርቀቶች ሁለት የብር እና 
የነሃስ ሜዳሊያዎች በአትሌት ለተሰንበት ጉዳፍ፣ 
ጎተይቶም ገብረስላሴ እንዲሁም እጃጋየሁ ታዬ 
ተመዝግቧል።  በሴቶች 1 ሺ500 ሜትር በአትሌት 
ድርቤ ወልተጂ እንዲሁም በወንዶች 3ሺ ሜትር 
መሰናክል በዓለም ክብረወሰን ባለቤቱ አትሌት ለሜቻ 
ግርማ ተጨማሪ የብር ተገኝተዋል።  በወንዶች 10ሺ 
ሜትር ደግሞ በአትሌት ሰለሞን ባረጋ እና በወንዶች 

ስፖርት

ማራቶን አትሌት ልዑል ገብረስላሴ የተገኙት የነሃስ 

ሜዳለያዎችም በሰንጠረዡ ሊካተቱ ችለዋል።   

በዚህም በአሜሪካ፣ ካናዳ፣ ስፔን፣ ጃማይካ፣ 

እና ኬንያ ተበልጣ በደረጃ 
ሰንጠረዡ 6ኛ ላይ ልጥቀመጥ 
ላለች።  ዓምና በኦሪገን 
ከተካሄደው የዓለም ቻምፒዮና 
ቁጥር አንጻር በአጠቃላይ 
በአንድ ሜዳሊያ ሲያንስ፤ 
በደረጃ ሰንጠዥ ልዩነት 
በሚያመጣው ወርቅ ሜዳሊያ 
ደግሞ በሁለት ያነሰ ሆኗል።  
ለሜዳሊያ ይጠበቁ በነበሩ 
ርቀቶች በተለያዩ ምክንያት 
ውጤት ባይገኝም በአንጻሩ 
ከወርቅ እስከ ነሃስ ያሉትን 
ሜዳሊያዎች የግላቸው 
ያደረጉት የ 10ሺ ሜትር 
የሴቶች ቡድን ከፍተኛ ሚና 
ነበራቸው።  

ቡድኑ ዛሬ ማለዳ  ቦሌ 
ዓለም አቀፍ አየር መንገድ 
ሲደርስ  ከፍተኛ የመንግሥት 
የሥራ ኃላፊዎች የአበባ 
ጉንጉን በማበርከት አቀባበል 
ያደርጉለታል።  ለብሄራዊ 
ቡድኑ የአቀባባል መርሃ 
ግብር ያዘጋጀው የኢፌዴሪ 
ባህልና ስፖርት ሚኒስትር 
ትናንት በሰጠው መግለጫ፣ 
ቡድኑ ወደ አገሩ ሲመለስ 

እረፍት በስካይላይት ሆቴል ካደረገ በኋላ በአዲስ 
አበባ የተመረጡ የተለያዩ ጎዳናዎችና አደባባዮች 
የመዘዋወር ከሕዝብ ጋር ደስታውን ይገልፃል።  

የአትሌቲክስ ቡድኑ ዛሬ ደማቅ አቀባበል ይጠብቀዋል
ይኸውም መነሻውን ከስካይላይት ሆቴል በማድረግ 
በመስቀል አባባይ፣ እስጢፋኖስ፣ 4ኪሎ፣ ፒያሳ፣ 
ቸርቸር ጎዳና፣ ብሄራዊ፣ ለገሃር፣ መስቀል አደባባይ 
በማድረግ ወደ መዳረሻው ስካይላይት ሆቴል 
የሚሆን ነው።  

የኢፌዴሪ ባህልና ስፖርት ሚኒስትር ቀጄላ 
መርዳሳ፣ የቡድኑን አቀባበል መርሃ ግብር አስመልክቶ 
በመግለጫው እንደተናገሩት የተገኘው ውጤት ቀላል 
አይደለም።  በውድድሩ የነበረው ፍልሚያ እንዲሁም 
በቡዳፔስት የነበረው ሙቀት ከባድ ከመሆኑ አንጻር 
የተገኘው ጥሩ ውጤት መሆኑን አስታውሰውም፣  
ካለፈው ዓመት አንጻር የተገኘው ሜዳሊያ ቁጥር 
ቢያንስም የሚናቅ አይደለም ብለዋል።  አትሌቲክስ 
የኢትዮጵያ ባህላዊ ስፖርት እንደመሆኑ አሁን ካለበት 
አሳድጎና አስፍቶ ማስቀጠል ያስፈልጋል ያሉት 
ሚኒስትሩ፣ በመሆኑም መጪውን ኦሊምፒክ ጨምሮ 
በቀጣይ ውድድሮች የተሻለ ውጤት እንዲመዘገብ 
ርበርብ እንደሚደረግ አብራርተዋል።  

በተለይ ስፖርቱ እያስተናገደ የሚገኘውን 
የስፖርት ማዘውተሪያ ስፍራዎች ችግር በተለይም 
የመም አለመኖርን ለመቅረፍም ሚኒስቴር መሥሪያ 
ቤቱ እየሠራ እንደሆነም ተጠቅሷል።  በዚህም 
የአዲስ አበባ ስታዲየም መም በቀጣይ 2 ወር 
ተገንብቶ እንደሚጠናቀቅ ጠቁመዋል።  በድሬዳዋም 
በተመሳሳይ እየተገነባ ሲሆን፤ ሥራው በሌሎች 
ክልሎችም እንደሚቀጥል ተናግረዋል።   

የአትሌቲክስ ቡድኑ የሽልማት መርሃ ግብር 
በሳምንቱ መጨረሻ የሚደረግ ሲሆን፤ በቀጣይ 
ውድድሩን እና ውጤቱን በሚመለከት ደግሞ 
ከፌዴሬሽኑ ጋር በመሆን እንደሚነጋገሩም ሚኒስትሩ 
አስታውቀዋል።    

ከ38ኛው ገጽ የዞረ 1. Bidding will be conducted in accordance with the open tendering procedures 
outlined in the Directives of the Bank and relevant laws of the country. The bid is 
open to all eligible bidders.

2. Interested bidders can obtain the complete set of bidding documents in English from 
the Procurement Division of Awash Bank, located at the 12th Floor of the Head 
Office Building by depositing non-refundable fee of Birr 500.00 (Five Hundred 
Birr) must be paid by depositing the amount in account Number 01540000544500 at 
any branch of Awash Bank during office hours (Monday to Friday: 8:00 AM - 12:00 
PM; 1:00 PM - 4:30 PM, and Saturday: 8:00 AM - 12:00 PM) starting from August 
24,2023 against  a copy of the renewed Trade License, Certificate of Registration, 
Tax Clearance Certificate, VAT Registration Certificate, and TIN Registration 
Certificate.

3. Bid submissions must be accompanied by a bid bond of: - 
♦ For Lot-1 Birr 50,000.00
♦ For Lot-2 Birr 150,000.00
♦ For Lot-3 Birr 30,000.00 in the form of an Unconditional and Irrevocable Bank 

Guarantee from other Banks or a Cashier’s Payment Order (C.P.O) from any local 
Bank.

 4. Bid documents must be deposited in the designated bid box at the above-mentioned 
address on or before September 13, 2023, at 10:00 AM.

5. Bid opening will take place on September 13, 2023, at 10:30 AM at the above 
mentioned address in the presence of procurement committee members and bidders 
and/or their representatives who wish to attend the bid opening.

6. For further information and clarifications, interested bidders may contact the office 
of the Procurement Division at Tel. 0115-57-11-07/00-84.

7. Failure to comply with any of the conditions stated in items 2 to 5 above will result 
in automatic rejection of the bid.

8. The Bank reserves the right to accept or reject the bid, either partially or in its 
entirety.

                                                           Lot-3
 3.1  Printer Spare parts 

1 Hp Laser Jet 400 
M401dn printer

Fixing Unit 100 Pcs

Fuser Film 100 Pcs
Pressure Roller 100 Pcs
Formatter Board 100 Pcs

2 Hp Laser Jet 402dn 
printer

Fixing Unit 100 Pcs

Fuser Film 100 Pcs
Pressure Roller 100 Pcs
Formatter Board 100 Pcs

3 Hp Laser Jet M404 
M405dn printer

Fixing Unit 100 Pcs

Pressure Roller 100 Pcs
Formatter Board 100 Pcs

4 Hp Laser Jet 600 
M602dn printer

Fixing Unit 100 Pcs

Fuser Film 100 Pcs
Pressure Roller 100 Pcs
Formatter Board 100 Pcs

     3.2 List of Scanner spare parts

1
HP Scanjet 2500 
scanner

Scanner 
Lamp 25 Pcs

Circuit board 25 Pcs

2
Epson DS-1630scan-
ner

Scanner 
Lamp 25 Pcs

Circuit board 25 Pcs

3

HP Scanjet 5590 
scanner

Scanner 
Lamp 25 Pcs

Circuit board 25 pcs

